
GRUAJANEKAFAZ ..

HESHTJA PERVELUESE

€ trego ndonjé gjé pér veten-i thashé njé dité. Ajo qeshi, sig
- qushte, mé shumé me sy se me buzé dhe foli: “Moza me fla-
sin... Kétu jam e punésuar... Eshté lokali i tezes, motrés sé mamasé...”
Pastaj heshti, duke buzéqeshur pérséri, u ngrit si flutur e u fsheh, diku
andej, pas banakut.

Kur u rishfaq, mbante njé fletore né doré. “ Kam shkruar dhe uné
disa vjersha, do té mé vlente mendimi juaj...” Mé la fletoren dhe vazh-
doi punén. Nisa t’i lexoja i nxitur nga kureshtja. Mé béri pérshtypje njé
vjershé pér nénén : “...Dashuria, néna qé¢ mé iku ...” Po e lexoja pér
heré té dyté.

-Eshté mamaja-mé foli lehté-nuk e kam paré kurré... vetém e kam
pérfytyruar... vetém né fotografi e kam paré, kur ishte né moshén
time... Edhe babané nuk e kam njohur. Mé falni se ju zura kohén! Ju
s’keni ardhur pér hallet e mia, por pér punén tuaj...

Léshoi njé qeshje, mé shumé me syté ngjyrédeti se me buzé dhe u

ngrit vrullshém....

Kaloi njé muaj...
Edhe njé muaj....

Edhe njé muaj ...

Dhe uné nuk e piva mé kafené te lokali né periferi té qytetit. Sikur
ndieja friké nga syté e asaj vajze jetime... Sikur ndieja friké nga fjalét
qé do té dégjoja, pér nénén e saj me emrin Dashuri dhe pér babané pa

emer...

Njé dité mé takoi rastésisht. U gézova dhe u shqetésova njéherésh.
Njé ndjenjé té dyzuar mbaja brenda vetes. Ishte veshur bukur e me
shije.

-Keni munguar gjaté dhe u shqetésova-foli dhe mé kapi nga krahu.

-Kam gené i larguar nga qyteti - e génjeva, i bindur se syté e Mozés
nuk e pranonin génjeshtrén.

-Do shkojmé né njé lokal té zgjedhur e do t€ geras, sot kam ditélind-
jen.

E urova.

-ME paré do té shkojmé nga dyqani i dhuratave- fola gjysmé i hutu-
ar.

-Poetét dhurojné poeziné... Ka dhuraté mé té bukur!

-Do e shkruaj-i premtova-por nuk e di sa do t'ju ngjajé nga bukuria?

Qeshi.

Pasi pérplasém gotat, né urim, ajo mé pa gjaté, pastaj uli syté mbi
gotén e verés dhe nisi té flasé: “ Nuk ishte rastési ardhja ime. E ndjeja té
nevojshme t’ju takoja... Nuk e di, por sikur gjej até qé mé ka humbur...
Babané nuk e kam njohur... Nuk e di si éshté dashuria e babait... As té
nénés nuk e di... Por nuk besoj qé té keté né boté prindér, qé té mos i
duan fémijét! Po té jetonte néna ime, do té mé donte shumé... Babané

do e takoj ndonjéheré... Pa tjetér qé do e takoj!

-Deri mé sot nuk ke ndonjé té dhéné? Ndonjé nga té aférmit nuk
di gjé pér té?

Ajo pérplasi dhe njé here gotén me gotén time, mori pak meze dhe
sikur pértypte mendimet ...

-Ju s keni nisur fare mezen, éshté e shijshme, provojeni.

Vazhduam té pértypemi, né heshtje té€ shqetésuar, pastaj ajo nisi
pérséri té fliste:

-Kam pyetur pér babané, por té gjithé heshtin... Isha 15-t€ vje¢ kur
ika nga fshati... Né vegjéli kujdesej njé plaké pér mua. Ishte e miré. Me
njé emér disi té ¢uditshém... Boke i flisnin, kurse uné i flisja Nénoke.
Pasi u martua tezja, motra e mamasé, qé sdonte e sdonte t€ martohej,
iku nga fshati dhe erdhi kétu né qytet. Pas disa vjetésh mé mori dhe
mua. Ka njé djalé e njé vajzé, por mua nuk mé ndan prej tyre. Burri i
saj, njé njeri i urté e punétor, nuk trazohet né punét e familjes. Pér ¢do
gjé vendimet i merr tezja. Nuk e di sa e duan njéri-tjetrin, por respek-
tohen e shkojné mire...

-Gézuar!-i thashé-mé sjell interes jeta jote, vazhdo té lutem!

-Plaka Boke nuk ka as njé vit qé ka vdekur. Mé kérkoi para se té ikte
nga kjo boté dhe uné i vajta. Tre dité i ndénja te koka. “Do vdes duke
geshur” mé thoshte dhe ashtu vdiq. Kur akoma se kishte lené fryma
mé tha:

“Kam njé té fshehté pér ty, vajzé e nénés, e mbajta deri tani qé po
mé shuhet kandili... éshté amaneti i nénés ténde... Njé letér pér ty
.. “Vetém vajzés sime tia japésh kur té rritet” mé tha mamaja jote e
miré... Ti u rrite moj vajzé dhe uné u sosa...”

Iu mbarua fryma. E qava, até plakeé té miré, edhe pse i kam inat lotét.

Ajo nxorri njé letér t&¢ mbéshtjellé e té zverdhur.

-Ve¢ meje, jeni i pari qé do e lexoni. Jam menduar gjaté dhe mé sé

fundi vendosa té béj késhtu.

Letra ishte shkruar né disa fleté té hequra nga njé fletore shkolle.
Shkrimi ishte i bukur, me gérma té rumbullakta dhe boja se kish hum-
bur akoma shkélqimin. Nuk ishte as ditar as letér. Dhe nuk i drejtohej
askujt. Vetém, né krye-anash, ishte shkruar pa kujdes:

“Vajza ime Moza... té rritesh e bukur e me fat...Uné e ndjej qé po

vdes... Kur té rritesh lexoje kété letér... Me kété té puthur té bekoj...”

5
Sa heré e lexoja até letér mé dukej se shihja njé film...Njé film qé e

kisha paré dikur...Dhe prapé e prapé doja ta shihja...

E shtuné, 13 shtator

Kané kaluar tre dité qé kur ka ardhur ai. Djali i mikut té babait. E
trazoi shtépiné toné qé ditén e paré. Eshté i gjaté, me flokeé té zes e syté
si qielli. Sa heré flet, gqesh e se si té sheh me ata sy... Ka ardhur nga njé
qytet i largét... Nuk e di, por babai e respekton sikur té ishte burré...
Babai e ka béré si shok, ¢do dité pi raki me té... Nuk e di sa mund t&
rrijé né shtépiné toné... Kur e pyeti Flora ai u pérgjigj duke geshur:
“...sa t&é mbarohen fiqté!” Nuk e kuptuam se ¢donte té thoshte me ato
flalé... Sot i hodha ujé pér té laré fytyrén, kur i dhashé peshgqirin, ai mé
pa gjaté né sy sa u drodha... Prej atij casti ndjehem si ndryshe, men-
doj pér gjéra qé s'i kisha shkuar né mend kurré... Edhe pér té mbajtur
ditar, kurré nuk kisha menduar... Qenka i miré ditari. Shkruan disa

gjéra, qé nuk ia thua dot asnjeriu...

E mérkuré

Até qé ndodhi parmbrémé nuk e them dot. Akoma mé duket ¢udi
e ¢udi do té¢ mé duket gjithmoné! Si mé erdhi ashtu, até darké?! Gju-
mi, smé zinte qé smé zinte... Ndjeja frymén e tij mu tek goja ime
dhe ndizesha nga brenda. Dysheku i tij as njé péllémbé nuk ishte larg
dyshekut tim. Té gjithé flinim né shesh. Edhe kur erdhi ai, aty né shesh
fieti...

Né fund fare, afér murit, fle nusja e véllait, ku mban dhe djepin e
djalit, qé e tund e i jep gji gjithé natén... Pastaj vijné me radhé: néna,
babai, e ¢'t'i numéroj, ne jemi shumé?! Aty, prané babait, i shtruam
djalit té ardhur dhe, njé péllémbé mé tutje, dysheku im dhe i motrés...
Ne té dyja, bashké kemi fjetur gjithmoné...

20 shtator

Do t'i shkruaj, té gjitha do t'i shkruaj ashtu si¢ ndodhén! Vetém em-
rin e atij nuk e shkruaj. Nuk i dihet jetés. Kur uné ia di emrin, ¢mé
duhet t'ia shkruaj né ditar?! Edhe qé e nisa kété ditar, ashtu kot e nisa.
Do ta shkruaj me imtési ngjarjen e asaj nate, se akoma mé duket si
éndérr e si magji...

Dysheku i tij ishte aq afér, sa i ndjeja frymén tek goja. Brenda né
gjoks di¢ mé lévizte. Orét kalonin e mua nuk mé merrte qé nuk mé
merrte gjumi. Por edhe Flora mé kruhej pas kurrizit... Dhe asaj mbase
i digjte gjoksi ashtu si mua. Ai nuk ndjehej fare. Lévizi njé heré dhe
kaq. Vetém frymén ia ndjeja sikur té flinim té dy né njé dyshek. Nuk
mund té flija até naté...Dig prisja...Po e them trog: doja té flija me té,
ose ge mé mire qé ai té flinte me mua...

Kur mendova késhtu u tremba. Si mund t€ ndodhte ajo q¢ mendo-
ja?!... Nuk mund té ndodhte, por ja qé uné e mendoja e nuk mé zinte
gjumi...

Ai, befas, u rrotullua dhe léshoi krahun nga ana ime. Uné u afrova
tek dora e tij dhe prita... Dora e tij nuk lévizi, por nén lékurén e tij di¢
lévizte... Edhe mua di¢ mé lévizte nén lékuré... Nuk prita mé, e kapa
dorén e tij dhe e putha... E putha, e putha, e putha me buzét qé¢ mé
pérvélonin... Pastaj dorén e tij e vura mbi gjinjté e mi... Ai nisi té mi
shtréngonte, por uné doja té m'i shtréngonte e té m’i shtréngonte mé
shumé! Po mé zihej fryma. Digjesha e gjitha...Ooh !...

E térhoqa krahun e tij pér ta futur thellé né trupin tim, nén gjinj e
poshté nga barku, gjer ku té arrinte. Edhe dora e tij po mé térhiqte. Ash-
tu, si¢ bénim, pérfunduam midis dy dyshekéve. E kisha harruar frikén.
Babai gérhiste, si zakonisht né dyshekun matané, por ajo gérhimé mua
mé dukej sikur nuk ishte né fshatin toné...

Motra flinte, ose bénte sikur flinte, por uné ndihesha né njé boté

tjetér...

Pér ditén e nesérme dhe ditét e tjera

Motra mé zgjoi herét: “Zgjohu! Mjaft fjete... rregullohu e shih se mos
ke lené ndonjé shenjé! “U ngrita e hutuar. Kish té drejté Flora. Askush
nuk duhej t€ merrte vesh se ¢’kisha béré. Mé pinte e zeza pastaj...

-Do té iki sot me pulat e detit-i thashé motrés. Kisha nevojé té mbe-
tesha vetém.

-Iké, i béj uné punét e shtépisé-mé foli ajo dhe se si mé véshtroi.

Vajta nga arat me luledielli. Doja té isha vetém, té jetoja me até qé

kisha jetuar natén...

Dikush mé fliste brenda trupit. Njé zé, qé se kisha dégjuar asn-

jéheré...
* % ok

-Sonte do té fle uné nga ajo ané- mé tha Flora.

-Po ti e di gé ai me mua-nisja t’i flisja uné.

-Jo, sonte radhén e kam uné. Jam e vogél pandeh ti? E, ¢’béri njé
vit?! Shiko si i kam gjinjté, mé té fryré se té tuté...

-Jo! Ajo gé mé ndodhi mua nuk duhet té t€¢ ndodhé dhe ty, pastaj
uné até e dua...

-Edhe uné e dua! Mé e miré se uné je ti ?! Sonte do té fle uné me até
dhe ti té shikosh pastaj...

Até naté nuk mé zuri gjumi. Njémijé gjéra mé vinin né mend e mé
shponin trurin. Flora béri me até si¢ béra uné, bile e solli tek dysheku
yné i pérbashkét dhe e mbajti gjithé natén... Uné, gjithé natén e kam

kaluar né shesh. Mé shumé kam qaré, pa z&, se kam marré frymé ...
* % %

Edhe netét e tjera me até fjeti Flora. Uné dégjoja puthjet e rénkimet,
qé shuheshin e nisnin prapé nga e para, dhe mallkoja veten. Pér até
naté e mallkoja veten. Ndjeja neveri. Akoma ndjej neveri nga vetja...

E fyer ...

E turpéruar...

E mallkuar nga fati ...

Edhe pér Florén mé vinte turp dhe inat. C’po ndodhte késhtu né
shtépiné toné?! Mallkoja veten pér até naté ¢mendurie, por brenda

gjoksit ndjeja akoma njé zé...

* % %

Mezi e prisja ditén qé ai do té ikte. Té ikte se na vuri flakén! Dhe nga
motra mé ndau. Florén e kam dashur aq shumé sa nuk thuhet... Edhe
ajo mé donte... Cdo naté shtréngoheshim né gjoks té njéra-tjetrés dhe
ashtu na zinte gjumi... Edhe kur laheshim, férkonim njéra-tjetrén dhe
gézoheshim me bukurité tona trupore... Si nuk na vinte turp?! E, pse
té na vinte turp?! Motra-motrén le ta shohé lakuriq dhe té bukur, ¢'té
keqe ka?!

Por pas asaj nate Flora mé shihte ndryshe. Syté e saj té€ bukur nuk i
kisha paré asnjéheré ashtu... Sikur nuk isha uné Dashuria motra e saj.
As syté nuk m’i hidhte. Vetém flinte me até e uné shtrihesha né shesh
pa ndjeré as frymén time... Doja té ndérroja vend, por ku té veja?!
Pastaj, nuk doja qé té dyshonin ata té shtépisé. Doja ta ruaja motrén.
Ndieja se do té vinte ndonjé furtuné. Dhe ¢do naté e ruaja. Dhe até

dité, qé ai iku, e ruajta.

Tetor

Kam kohé pa shkruar. E ¢'té shkruaj?! Uné jam mbyllur brenda, né
veten time dhe nuk dal dot mé. Nuk dua té dal!

Qé ditén kur iku ai, Flora nuk fjeti mé me mua. Edhe kur mé fliste,
si me cep té buzés...

“Té jesh e bindur se ai mé do mua e jo ty. Mua mé premtoi e do té
mé marré né até qytetin e largét... Nuk do e shpallim sa t&€ mbarojé ai
shkollén e té rritemi edhe ca, qé t'i mbushim syrin babait... Ai do vijé
¢do behar e uné do fle me té... Mooj, se mos té shkon mendja se té do
ty?! Ai éshté imi, imi, vetém imi! Edhe até naté qé fjete me té, té lashé

veté se mé erdhi keq. Dridheshe e gjitha sikur té kish zéné sémundja

e tokés. Pastaj, po té mos flije ti njé naté, nuk i dihej, mé tregoje tek

mamaja, tashti nuk e hap dot gojén..”

Néntor

O Zot, dhe kjo mé duhej! Di¢ mé 1éviz brenda barkut. Dy muaj
ndenja me friké e me shpresé, por fati éshté larg. Ja ¢mé béri ajo naté!
Kété turp ku ta shpie?! Si zuri me njé heré?! E, ¢’fat dreqi qé kam! Po
Flora qé fjeti gjithé ato neté? Do Zoti se ka pésuar si uné! Zot, mé mbaj

mendjen!

Pas njé jave

-Ke mbetur me barré?- mé tha Flora.

-Ku e di ti?- iu pérgjigja.

-Dukesh né fytyré, po ¢do bésh? Uné kisha hallin tim, por shpétova,
ti si budallaqe, me njé heré dhe ...

-Mé lér rehat-i thashé-mé 1ér né hallin tim!

-Po sikur ta heqésh?!

-Ti je e gmendur! Eshté krim!-i thashé.

Ajo heshti, mé puthi dhe qau ...

Qamé qé té dyja ...

Pranvera e vitit tjetér

Gjithé kéta muaj i kam kaluar larg shtépisé. Tek tezja, né njé rreth
tjetér. Tezja mé do e sillet miré me mua. Pér té shtépisé mé ze malli, por
e mbaj veten. Fémija duket i mbaré se nuk kam asnjé shqetésim. Uné
nuk di nga kéto, por m’i thoté tezja. Flora vjen ¢do muaj. Mezi e pres

motrén. Né fshat nuk e kané marré vesh se ¢mé ka ndodhur.

“Kam motrén té sémuré e Dashuria i rri prané” u thoté mamaja,
atyre qé pyesin pér mua, por ajo e di e shkreta...

Njé heré tjetér Flora mé tha: “Tani dhe puna ime mori fund. Ai s’ka
pér té ardhur. Por edhe sikur té vijé kush e fut brenda?! Babai pér ty
nuk ka thené asnjé fjalé. Ty té ka dashur shumé e akoma té do babai.
Até darké, kur e mori vesh véllai punén ténde, u térbua fare. Vetém ta
shihje e ta dégjoje?! “Do ta vras!” bértiste, “Do t'i therr qé té dy!”

Babai dégjoi sa dégjoi, né heshtje, pastaj nuk iu durua. E di si i tha
véllait?!

“S’té ka ardhur radha ty akoma. Kur té rritésh fémijté e tu, therri
dhe vraji, mbase do kem vdekur uné gjer atéhere...”

Jam né muajin e fundit té barrés. Trupin e kam né formé. Mérzia, qé
meé kishte pllakosur, mé ka ikur. Rrobat e fémijés i kam beré té gjitha
gati. Pse té le tezja?! Vuan nga zemra, e shkreta, por nuk i rrijné duart.
“Do t’ia béj veté mbesés”-thoté. E ka merak qé té jeté vajzé. Edhe mua
vajzé mé pélgen. Dua té korrigjoj até q¢ mé ndodhi mua. Nuk do e kem
vajzé, por shoqe, shoqe té vogél...

Po kalon viti qé kur erdhi ai e na trazoi shtépiné. E, sa heré mé ka
dalé né éndérr!

Cudi!

E shtuné

Ka disa oré qé kam lindur vajzé. Emrin ia vura Mimoza. Eshté emér
i bukur. Ndjehem e képutur.

Nuk po mé mbaron hemoragjia.

Dora mé dridhet.

Kam zjarr...

Si ajo naté qé fjeta me té...

Digjem e gjitha...
Digjem ...

6

I kisha dégjuar apo i kisha lexuar ato fjalé-letre?! Mbylla syté pér té
vértetuar médyshjen. Me syté té mbyllur shihja disa pamje té tjera. Mé
shfagej pér té njéqindén heré, si njé film pa z&. I jepja z€ nga shpirti im,
ose e lija té shfagej né heshtje...

I cela syté, fshiva djersét dhe u ngrita. Njé heshtje pérvéluese, qé
sdija nga mé vinte, mé shtréngonte né fyt.

Dola nga shtépia. Kémbét mé ¢uan drejt lokalit, né periferi té qyte-
tit....

Sarandé, shkurt 1996

TERMETI

uhet té jeté fundshekulli XXI ose fillimi i shekullit tjetér... Njé
D TERMET i pandodhur ndonjéheré né té gjithé mijévjecarét.
Ishte njé pérmbysje e madhe e tokés dhe e néntokés, e deteve dhe e
nénédeteve, e giejve dhe e nénéqiejve... Qendra akomanuk i dihet. Ne
tokésorét, mund té themi se ka qené né toké, bile, né gendér té Dheut,
qé quhet Mesdhe... Ata té€ mbigiejve e té nénédeteve mund té kené
pretendimet e tyre, pér qendrén e térmetit. Debati do té vazhdojé me
gindra vjet. Pastaj do té vazhdojné studime e konferenca, konkurse,
simpoziume e referendume, pér té zbuluar shkaqget e kétij térmeti, org-
jinén, kohézgjatjen... Pastaj do té llogariten démet né njeréz, né kafshé
e né bimé, pér gjithé géniet e gjalla... Pastaj démet materiale, t€ lloga-
ritura né dollaré amerikan, apo né “Ejfel” Euro...
Késhtu do té vrasin mendjen shkencétarét e politikanét, té pap-
unét e rrogétarét, t€ mencurit e t€ marrét e sé ardhmes. Kéto u takojné
shekujve gé do té vijné, sot dihet vetém se ky térmet béri pérmbysjen

mé té madhe ...

2
Gjithe té gjallét, qé ishin mbi tokeé, vdigén. Gjithé té vdekurit, qé i

mbante toka brenda, me varre e pa varre, erdhén né jeté.

“Hahaha...hihihi... huhuhu ... hihijhiiii”...

(C’po ndodh késhtu? Pyesnim ne té vdekurit e gjallé, kur dégjonim
até kor-qeshjesh.

“Hahaha...hihihi...huhuhuuu ...iiii...s’ka mé ferr...s’ka mé para-

Qielli u shkérmoq né njé qgiellcopa, g€ binin nén kockat e kémbéve
tona, pastaj treteshin e zhdukeshin...

“Hahaha...hihihiii Pallatii Parajsés,... u prish Pallati i Parajsés”...

Njé eré e fugishme po zihet me reté, né njé traziré uléritése. Ne, té
vdekurit e gjallé, qé kishim mbushur dheun, mbaheshim, me kockat
tona, ku té mundnim, qé t'i géndronim térbimit té erés ...

-O Zot ku je?!

-Po Zoti ¢’bén?!

Dégjoheshin zéra té shqyer nga era.

-Zoti nuk éshté aty...

-Ka ikur Zoti ... Ka ikur Zoti...

Disa zéra té tjeré rénkonin, mes ulérimés sé erés.

Qeshje,... geshje,... geshje...

Lutje,... lutje,... lutje,...

Rénkime,... rénkime dhe kércitje kockash né jetén e té vdekurve...

Toka kish béré lindjen mé té madhe, qysh kur kish nisur rrotullim-
in, me kocka té treturish...

Miliarda njeréz, té lakuriqté deri né kocka, kishin nisur jetén e mbi-

tokés...

Tufa-tufa zogjsh fluturonin nga gielli drejt tokés. Fluturonin, cicéri-
nin e kéndonin. Ishin zogj t€ pangjyré. Edhe pendét, edhe krahét, edhe
sqepin e kishin né ngjyrén e giellit té thyer. N& ngjyrén e Pallatit té Para-
jsés sé shkatérruar. Binin e binin copagqielli e copaparajse, nén kémbét
e té vdekurve té gjallé. Dhe prapé zogjté kéndonin. Kénga nuk i linte
té pérplaseshin né toké, i ngrinte prapé lart, aty ku nuk kishte mé qiell.

Kénga e zogjve bashkohej me korin e té qeshurave e nuk merrej vesh

“...hihihi...hahaha...Ferr-Parajsé nuké ka ...”

“...hahaha.. hihihiii...né Parajsé s’ka njeri ,,,’

Nga vinte kjo kéngé e ¢uditéshme?! Ne, nuk guxonim té kércisnim
kockat tona. Rrinim, ashtu, té ngriré dhe dégjonim kéngén e qeshur, qé
sdinim nga na vinte. Njé nga ata zérat-qeshés, erdhi mé prané e mé foli
né emér.U ¢udita me emrin qé dégjova...

-Ej, pse u hutove?-mé foli zéri qeshés-nuk mé njeh? Uné jam
SHPIRTI yt... Ferri u pérmbys... Jemi té liré, jemi té liré...

-Po uné kush jam?-e pyeta zérin qé mé fliste.

-Hahahaaa...hihihiii... Tije SNAJ nuk e mban mend as emrin ténd?

“... Do mé kérkoni e do mé gjeni,

né ferrparajsén sdi se si?!”

Mé lévizén kockat kur i dégjova ato vargje. Ishte njé nga ato kéngét e
shpirtit qé e kisha shkruar para nja dy shekujsh, kur isha né jetén time
té paré. U binda qé isha uné dhe, ai qé mé foli, ishte Shpirti im.

-Nga po vjen?-e pyeta Shpirtin.

-Nga Ferri, nga t€ vij tjetér?!-m’u pérgjigj dhe nuk harroi té qeshte.

Nuk mé erdhi miré qé shpirti im kish jetuar né Ferr, por nuk lésho-
va kércitje zémérimi.

-Me ké ishe tjetér né Ferr?

-Plot ishte Ferri me shpirtéra-gjahtarésh e shpirtéra-mbretérish,
shpirtéra priftrinjsh e hoxhallarésh e shpirtéra gjykatésish, me shpirtra
té méngurish e té marrésh... Té gjithé aty ishin.

“Si ishte e mundur, qé gjithé shpirtrat e njerézve té peréndisé e té
drejtésisé té kishin pérfunduar né Ferr?!” Por Shpirti gé m’i dinte té
gjitha té fshehtat, duke qeshur haha e hihihi, vazhdoi té mé tregojé:

-C’ke qé u mérzite?! Ia kemi kaluar shumé miré. Erdhi njé nga kéta
zogjté, qé fluturojné késhtu duke kénduar, mé mori mbi krahé e mé
shpuri né giell: “Kétu éshté Parajsa’, mé tha zogu né gjuhén e tij. Ishte
njé pallat prej xhami, njé pallat me nénté kate. Dyert e dritaret i kish t&
mbyllura, por dukej krejt lakuriqésia e brendéshme.

-C’kishte brenda?-pérplasa uné kockat e nofullave.

-Asgjé nuk kish, ose mund té kish, por mua gjithé ai pallat, nénté
katésh, m'u duk bosh.

-Po brenda nuk hyre?

-Zogu, qé kéndonte, mé tha se tek porta duhej té ish njé roje plak
me emrin Pjetér, por nuk e gjetém. Mé voné mora vesh se plaku-Pjetér
kish humbur ¢elésat e portés sé Pallatit té Parajsés e i kérkonte e i
kérkonte, por akoma nuk i kish gjetur. Hahaha, hihihiii...

-Po pastaj?-e pyeta pérséri Shpirtin tim.

-Pastaj u kthyem né Ferr. Ishin kthyer dhe shpirtra té tjeré.

-Kush ishin ata shpirtra?-pyeta uné kurioz dhe i kénaqur qé shpirti

im kish ecur né udhét e Parajsés.

-Plot shpirtra ishin mbledhur: Shpirtéra barinjsh e shpirtéra po-
etésh, hahaaa, hihihiii nga varri né Parajsé, nga Parajsa né Ferr, haha-
ha, hihihiii. Parajsa bosh, Parajsa bosh....

“Shpirtra barinjésh e shpirtra poetésh” pérsérita uné me vete dhe
népér mend mé erdhi xha Gagja, bariu i fshatit tim. Ai i binte cules
me dredhje buze e uné tretesha brenda cules sé tij. M'u bé qejfi qé edhe
shpirtrat tané kishin marré udhén e Qiellit, deri né portat e Parajsés.
Pastaj e pyeta Shpirtin tim, mos kish takuar, rastésisht, shpitin rebel t&
Migjenit, apo shpirt-kaltrin Poradeci e pér té gjithé shpirtrat e miqéve
té mi poeté...

Shpirti im qeshte dhe tregonte, e tregonte dhe uné dégjoja e malléng-
jehesha...

5

Uné kisha mbetur né kénaqésiné e shpirtit tim e nuk kisha véné
re se rreth meje ishin ulur skelete shpirt-gjetur e shpirt-pagjetur, qé
flisnin me kércitje a me pérplasje nofullash, sipas ményrés sé tyre.

Njéri: Uné isha miré né varr. Né njé varr me até qé doja. U deshém
sa ishim té gjallé, por nuk na lané t€ martoheshim. Dhe uné e dini
se ¢béra? E vrava até pastaj vrava dhe veten. Ishim té rinj e ashtu
mbetém. Kur na varrosén né njé varr, nuk kishte lumturi mé té madhe!
Ky djall térmet na prishi lumturiné, na nxorri prapé né poshtérsité e
mbitokés...

Ai fliste dhe pérqafonte njé skelet trupmesatar, sikur do t’i ikte pa
mbaruar akoma pérqafimet...

Tjetri: Hee ¢'na gjeti?! Miré dolém mbi toké, por tani ¢’té béjmé?!

Njé tjetér: Uné, pér vete, do té pres shpirtin e do té vendosim bash-
ké...

-Ce do shpirtin?! Uné nuk dua t'i dégjoj as emrin-foli, gjithé inat,
njé skelet-shkurtér.

-Pse nuk e do shpirtin ténd?-pyeti njé trup-shkurtér tjetér.

-Se ai shpirt mé morri né qafé. Deshi njé vajzé té njé feje tjetér dhe,
pér qejf té dashurisé sé shpirtit, mua mé vrané. Ja tek e kam plumbin!-
dhe tregoi njé vrimé né kafkén e kokés.

-Uné, pér qejf té shpirtit kam fituar. Deshi njé vajzé nga Egjipti dhe
uné e mora grua. Mé vdiq e re e nuk jetuam shumé bashké. Nuk e di se
ku do té jeté shpirti i saj i bukur, mezi pres sa té zbresé nga Qielli-fliste
njé truphedhur gé ishte ulur mbi njé pllakeé varri.

Ky eshté mbreti Pirro, i thashé vetes. T’i flas njé heré. Asnjéheré nuk
kam llafosur me mbretér.

-Zoti Mbret-i fola uné-mé vjen keq, por edhe shpirti juaj né Ferr do
té jeté, si gjithé shpirtrat e mbretérve...

Pirroja ktheu kokén nga uné, vuri shpatén mbi gjunjé dhe foli me
inat t€ pérmbajtur:

-Kush je ti qé flet pér shpirtin tim?!

-Shpirtin e kam prej poeti-i thashé.

-Miré o poet, por shpirti im nga qielli do t€ zbresé. Uné e di dhe jo
ti!-foli Mbreti Pirro me mburrje.

-Kur poeti e ka shpirtin né Ferr, pse té¢ mos e keté mbreti, qé ka
luftuar, ka pushtuar e ka shkatéruar?!-ia ktheva uné me té njéjtin ton.

Mbreti, u ngrit né kémbé, u mbéshtet mbi shpaté, dhe foli si i men-
duar: “Mbase ke té drejté, shpirti i poetéve éshté si i zogjéve... Edhe
uné kam patur poetét e mi. Sa heré qé kthehesha nga betejat kéndoja

Homerin, Sofokliun, Eskilin, Safoné... Miré e ke o poet edhe uné né

Ferr do ta kem shpirtin, por té paktén Antigona ta keté né Parajsé-fliste
dhe pérplaste shpatén mbi gurin e varrit...

Nuk vazhdova mé me histori shpirtérash edhe pse doja té pérplasja
fjalét me mbretin. Kur e pashé né até gjendje, i thashé njady vargje té
njé vjershe, qé¢ ma kish kénduar Shpirti im kur shétiste né qytetin An-
tigonea:

“...Me kalé mé rrémbeu,

me kalin e dashurisé...

Ali, mbret i Epirit,

Princeshé uné né Egjipt...”

Pirroja m'u afrua e mé pérqafoi.

-Poet té oborrit mbretéror do té té béj! Uné do té luftoj e ti do té
kéndosh vjersha...

-Nuk béhem poetoborri-kundérshtova-ju mund té béheni mbret,
por uné nuk do béhem kurré poet-mbreti.

-Si mund té béhem mbret?! Uné mbret jam!-u nxeh Pirroja dhe,
pérséri, e pérplasi shpatén mbi pllakén e varrit.

-Pas mbretérimit tuaj kané qéné edhe 100 mbretér-vazhdova
uné-sikur té kérkojné té gjithé mbretéri si ju?

-Le té kérkojné po té duan!

-Pse ¢do té béni?!

-Até qé béjné mbretérit. Do té luftoj. Do t'i mund té gjithé e do té
mbretéroj!

Rrotulloi njéheré shpatén né eré dhe u mbéshtet pérséri, sikur sa
kish ardhur nga beteja e fituar. Pastaj vazhdoi me mburrje-mbreti:

-Edhe ushtarét e kalorésit i kam trima. Ke dégjuar pér Kinean, Mi-

lonin, Myrtelin? Ka dégjuar gjithé bota. Jané gjeneralét e mi...

Nuk doja ta nxehja mé e nuk i tregova pér trimérité e Skénderbeut,
Ali Pashé Tepelenés e sa e sa trimave té tjeré. Bisedat rreth meje vazh-
donin, teksa mbreti lévizi tatépjeté varreve, duke pérplasur shpatén
mbi gurvarret e vidhisur...

-He, ¢do té vejé, sikur dhe ata té tjerét té kené kéto mend, té ngrejné

-Lufté gjithé jetén. Né djall dhe ky térmet! Té paktén té gjallét, qé

vdigén, kishin njé mbret, po ne té vdekurit e gjallé si do t’ja béjmé me

-U ¢mendén njerézit. Akoma duan lufté, shihni si i mblidhen Pir-
ros, zihen se kush té hyjé né ushtriné e tij...

-E, miré e kané, ¢do té béjné gjithé kéta té papuné, me se do té mer-
ren?! Té paktén té vriten népér luftra. ..

-Nuk rrijné dot njerézit pa mbret joo, sa e morén vesh se ka qené

mbret, u turrén e i betohen pér besnikéri... Si nuk vjen kush né

6

Dielli akoma nuk dukej né lindje. As diell, as hené nuk kishte. Qysh
kur kish ndodhur pérmbysja e madhe, gjithé sipérfagen e tokés e kish
mbuluar njé drité e zbehté gri, si ngjyra e kétyre njerézve, qé kish nxjer-
ré barku i dheéut. Dukej sikur kjo dritégri, kish mbetur para asaj pérm-
bysjeje, e fshehur diku né ndonjé shpellé, apo kish ardhur, bashké me
té vdekurit e gjallé, nga barku i dheut. Sido qé té kish ndodhur, edhe
pa patur lindje e peréndim dielli, ajo dritégri ishte e mjaftueshme qé
njerézit kockoré té shihnin njéri-tjetrin, t€ grumbulloheshin me njé
zhurmé kércitjesh “krrr...krrr”, qé ishte mé e zakonshmja e jetés sé tyre
té dyté... Edhe uné po géndroja mes késaj zhurme, dhe 1évizja mbi

até shesh-varresh, pa udhé-toke e pa drité-qielli... Edhe njeréz té tjeré
léviznin né udhét pa udhé, si¢ béja uné, sikur di¢ kérkonin. Disa u
thérrisnin shpirtérave tébtyre, qé akoma s’i kishin gjetur... Disa té tjeré
flisnin ca emra, qé nuk i kisha dégjuar ndonjéheré... U ula né njé vend
té ngritur dhe shihja se ¢ndodhte pérreth.

“ ...hihihiii...hahaha..” filloi qeshjen Shpirti im duke kércyer nga
njéri sup tek tjetri.

-Pse gesh?-i fola-nuk u lodhe?

-Shpirti nuk lodhet me asgjé e jo me té qeshurén. Po té lodhet nuk
éshté mé shpirt. Ti dégjon qé vetém qeshet né kété boté?! Asnjé shpirt
nuk qan. Ajo ishte bota e té qarit, kjo éshté bota e té qeshurit, hahaha,
hihihiii...

“ Bota e té qeshurit”, pérsérita uné qé nuk po e kuptoja akoma té
vértetén e atyre fjaléve...

-Po atje ¢’béhet ashtu? Mé duket se po zihen...Nuk po geshin, por
po zihen me grupe-e pyeta uné, duke i treguar pér ¢’po ndodhéte para
nesh.

-I kané vjedhur shpirtin atij té gjatit dhe ai akuzon até shkurton. Ajo
éshté vajzé. Burri, ai i gjati, dikur i ka théné: “Té kam falur shpirtin pér

1”

jeté!”, ndérsa tashti ja kérkon. Ajo nuk ia jep dhe po zihen...

-Po veté shpirti ¢'thoté?-pyeta uné Shpirtin tim.

-Shpirti vetém qesh! Eshté bota e geshjes kjo, por disa nuk e kupto-
jné kété boté. ..

Heshta. “Eshté bota e shpirtrave” thashé me vete dhe do té rrija,
ashtu né heshtje, sikur té mos mé fliste Shpirti im, qé mé kishte zbritur
nga supi e rrinte né njé nga brinjét e krahérorit.

-I sheh ata té dy?! Po shkruajné, kurse ti je dembelosur.

-Kush jané ata?-e pyeta.

-Nuk i njeh? Jané dy Mbretér-foli pa harruar té qeshurén shpirti im.

U afrova, me kujdes, ku rrinin ulur Dymbretérit. Ishin prané
e prané e, ¢donjéri né mbretériné e veté. Mbretéria e tyre ishte e pa
pérmbysur. Ishte me “Motive me diell” e me “Késhjella’, me “Gjen-
eral€’, “Pelegriné” e “Njeréz té krisur”, me “Pérbindésha” e “Lypés té
Kohés”. Ata ishin ulur, kémbékryq, né mbretériné e tyre. Nuk guxova
t'iu prishja frymézimin dhe e mbajta mallin brenda kockave, duke pri-
tur pér t'i takuar e pérqafuar...

“Poetét kané mbretériné e tyre’, mendova i lumtur. “Mbretéria
e poetéve nuk pérmbyset kurré! Rrofsh o Shpirt q¢ mé zbulove kété
mbretéri!” Shpirti mé hidhej sa nga njéra brinjé te tjetra. Dhe ai gézonte

e qeshte. E ndjeja dhe uné veten se po hyja né mbretériné e shpirtérave.

7
“ Té desha moj géne !
Mé deshe, ¢mé bére ?!
Dégjohej njé kéngg, qé bashkonte zérin e njé djali e t€ njé vajze ..
“ Té putha sa s'vdiqa,
MEé gjetieliga ..”
Zérat ishin aq ngjitur me njéri-tjetrin, né njé harmoni té padégjuar...
“ Dhe palcén ma trete,
Téré natén, gjithé netéve ...
Kénga ngrihej e ulej deri né shuarje e prapé ndizej si né fillim:
“ Té zurra, té mbyta,
Me ty rrashé e vdiqa...”
Dhe pérséri shuhej qé té ndizej pérséri, né njé refren té pa mbaruar:
“ Té desha moj géne,

MEé deshe, ¢mé bére ?!”

Kjo kéngé i pérkiste njé jete tjetér. Ajo kéndohej me buzé e jepej
nga gjokse té mbushur me frymé e dashuri brenda. Edhe shpirtérat
kéndonin. Ishin futur né ato fjalé e né ato melodi kénge. Njé mrekulli
té tillé kisha dy jeté qé se kisha dégjuar. Ishim mérzitur me kércitjen e
kockave. Cdo gjé e bénim me kércitje kockash dhe vetém me kércitje
kockash...

-Nga vjen kjo kéngé?-pyeta Shpirtin tim.

-Andej lart, nga ai shkémbi a bunkeri-foli Shpirti pa té qeshur (sa
kish nisur kénga “ té desha moj qene” ai e kish mbaruar geshjen).

-Pa ngjitu tek shkémbi e shih njéheré-i thashé Shpirtit, kur kénga
akoma dégjohe;j.

Shpirti fluturoi deri tek shkémbi e po vononte kthimin. Nuk ia kisha
merakun, se kurré nuk mé harronte, por nuk duroja dot padurimin, qé
mé gérryente kockat.

“ Té desha moj gene / mé deshe ¢mé bére ...”

Tashti, ishte Shpirti im qé kéndonte. Ashtu, duke kénduar, erdhi e
m'u ul tek gjoksi.

-Eeh, ¢mé kané paré syté! Njé mrekulli! Njé boté tjetér! Té desha
moj qene!-fliste e kéndonte Shpirti im.

-C’boté zbulove? Kush e kéndon até kéngé?

-Jané njé djalé e njé vajzé, ose njé vajzé e njé djalé. Té dy lakuriq gjer
né lékuré e jo késhtu gjer né kocke si ti. Eeh, ¢’trupa té bukur! Me sy e
me buzé, me gjinj e me kofshé, me gushé e me... Ooo ¢mé pané syté!

-Njeréz té gjallé e té pavdekur?!-fola uné i shastisur nga ato qé dég-

joja.

-E, e, njeréz té vérteté! Té dy kéndonin e bénin dashuri. Bénin
dashuri e kéndonin: “Té desha moj gene”

Ai tregonte e kéndonte, até kéngén, q¢ edhe mua m’i kish 1évizur
kockat e jo Shpirtin, qé i gjithi ishte prej kénge...

-Té vemi nga shpella-i thashé-té shikojmé até botén me njeréz té
verteté. ..

U ngjitém ngadalé mbi shkémbin-bunker, por para nesh kishte
mbéritur “Pelegrini”.

-Shshttt!-ia béri ai dhe uli prapé kokén tek fréngjia.

Uné nuk fola e as 1éviza, né pritje té rradhés.

-Po flené-foli Poeti dhe ngriti kokénshpellé nga fréngjia-Po flené né
gjoks té njéri-tjetrit. Flené duke kénduar e duke qeshur.

E njihja shpirtin e Poetit. E kush nuk e njihte shpirtin e tij?! Dhe
késhtu, prej kockash, thoté fjalé t&€ mengura. Pérsérita fjalét e tij: “Flené
duke kénduar”, kockat mé 1évizén nga kénaqgésia dhe i fola Poetit: “Dale
ta shoh dhe uné kéngén e tyre!” Ngjesha ballin tek fréngjia. C’té shihja!
Nén harkun e shpellés ishin shtriré dy njeréz té vérteté. Flinin, ashtu
té pérqafuar, por kéngén, qé kish dégjuar Poeti, nuk po e dégjoja. Edhe
pa dégjuar kéngén e gjumit té tyre, isha i mrekulluar. Dy trupat e lak-
uriqté mé ngjanin si pikturat e Botigelit, qé i kisha paré dikur. Por kjo
pamje ishte mé e veganté se ishin futur né njé shpellé dhe “flinin duke
kénduar’, si¢ tha Poeti...

Trupi i djalit ishte lékurébardhé e muskulor, me flokét kagurela té
zeza, ndérsa vajza ishte ngjyré cokollaté e ndezur e, né disa vende,
dukej sikur e kish mbéshtjellé peréndimi i diellit, me ngjyrat e zjarrit. ..

Rreth tyre nuk kishte asgjé tjetér. Ve¢ njé flutur e bardhé u rrinte te

koka dhe lévizte krahét, sipas rritmit té zemrave té tyre, apo rritmit té
kénges sé gjumit, qé e kish dégjuar vetém Poeti e uné nuk e dégjoja...
“Sa miré! Kéta do té jené njerézit e paré té botés sé pérmbysur. Aty
éshté Ferri dhe Parajsa” thashé i kénaqur.
-Ngrehu!-mé foli Poeti-t'i lemé té qeté né éndrrat e tyre, mbase i

vete mbaré asaj bote...

Sarandé, shkurt 1996

GJYSMEKOMCA

Ishte njé komgé e képutur né mes,

qé e gjeta nén kémbét e njé stoli té drunjte,
tek lulishtja pa trandafila,

né njé kénd té qytetit.

té pasdite isha e detyruar té rija, gjaté, tek ai stol. Kisha lené takim

me até. Pritja, e shtyré jashté orarit té premtuar, éshté nevrike.
Edhe uné po nervozohesha e sdija ¢’té béja, aty e vetme. Hapa zinx-
hirin e ¢antés, por asgjé interesante nuk gjeta brenda. Té zakonshmet,
qé mbajné femrat kur dalin nga shtépia. Disa ¢ingla-mingla té tipit
zbukurues, telefonin celular, qé ja kisha harruar tringéllimén e ziles,
portofolin me kartén e udhétimit e me disa monedha nga prerjet e para
té “Euros”. Kot t'i rradhis té gjitha. Jané pa interes, bile té bezdiséshme
kur i mban gjithé ditét me vete. Rrija me syté pérdheé e hutuar. Edhe
mendimet i kisha zbuar. Nuk kisha ¢'t'i doja mendimet. Ai s’po vinte
dhe uné kot prisja. Kur po béhesha té ngrihesha, syté mé zuné njé
komgé té képutur. “Cdo té jeté kjo gjysmékomeé? Kujt i ka réné? Pse
nuk éshté komgé e ploté, por gjysmé kom¢é? Gjysma tjetér ka réné
diku apo jeton né trupin e ndonjé xhakete? Eshté mashkullore, do me
thené komgeé-burri. Po e ¢’lloj burri do té jeté?....” Kot e pyesja veten
pér njé gjysmékomeé mashkullore, té réné te kémba e stolit t€ drunjté.

Kur u béra indiferente pér mosardhjen e atij, ¢'mé hypi né koké pér té
vézhguar kété gjysmékomeé té hedhur?! E mora gjysmékomeén, e fshi-
va me shami dhe e futa né xhepin e vogél té cantés. U ngrita e lehtésuar.
Nuk e ndjeja mé até boshllékun e pritjes pa ardhje. Tek stoli i drunjté i
lulishtes, pa trandafila, kisha gjetur njé komgé té képutur, qé e mbaja né
xhepin e vogel té cantés. Cdo té béja me até gjysmékomgé!

Hyra né dhomén time dhe u shtriva né shtrat. Harrova té kryeja
disa veprime té zakonshme, por nuk kish kush té m’i kontrollonte ve-
primet e mia. Burri kish ikur me njé puné jashté qytetit dhe djemté
sdihej kur vinin. Mé& mbeti mendja tek gjysmékomga. E nxorra nga
xhepi i vogél i ¢antés dhe u zhyta e gjitha nén ¢arcafin gjyré manush-
aqe. Gjysmékomea ishte me té vérteté interesante! Ose nuk kish asgjé
interesante, por uné e pranoja pér interesante dhe me vleré. Aty, tek
stoli i drujté, tek lulishtja pa trandafilé, né kénd té qytetit, e njoha qé
ishte komgé-mashkullore. Sa interesante qenka! Eshté gdhendur nga
dhémbé elefanti. Po, po! Nga dhémbé elefanti-mashkull. Kush e di se
kush e ka vraré elefantin e kush ia ka shkulur dhémbét? Me dy dhémbé
elefanti béhen zbukurime nga mé té bukurat e mé té shtrenjtat. Edhe
kjo komgé e bukur, nga dhémb elefanti éshté béré. Po sikur ta gjeja
té gjithé komgén?! Kot! E ¢e doja vetém njé komgé, edhe prej floriri
té ishte! Kjo komg¢é prej dhémbi elefanti-mashkull éshté mé e bukur
se njé komgé floriri! Njerézit jané ¢mendur pas floririt dhe harrojné
bukurité dhe vlerat e tjera...

He, njé gjysmékomge! Sikur té shihja njé komgé t€ paképutur as do
e ulja dorén ta merrja! Kjo gjysmékomgé éshté ndryshe. Edhe thyerja
e njé komge do té keté historiné e saj, njé jeté t€ képutur né mes me

aventura. Ja, buzét i ka té holluara mé shumé aty ku kané lévizur gishtat

e atij qé e ka pérdorur. Kjo gjysmékomgé ka qené pjesa e jashtme e
mbérthimit, mé vepruesja, mé e férkuara. Gjysma tjetér, ajo mé pak ak-
tivja, do té keté mbetur, e gepur, né trupin e xhaketés, diku né ndonjé
dollap, pa jeté. Kjo gjysmékomcé, g€ mbaj uné né duar, e shtriré kétu
né krevatin e gjéré, mé béri ndryshe sonte... E ndjej se edhe gjysmé-
komg¢a po mé pérkédhel, mé puth buzét, gjinjté, gjithé trupin, aty ku do
e si do. Ika, até nuk e prita, ai nuk erdhi. Edhe burri nuk éshté sonte. Kjo
gjysmékomgcé-mashkullore nga cila xhaketé-mashkulli ka ikur? Eshté
képutur, né mes, ashtu si dashuria ime! Si ndjehem késhtu sonte?! M’u
ndez trupi, u djersita, u léngézova e gjitha. Kjo gjysmékomg¢é-mash-

kullore tashti éshté imja! Po unéz...

Athiné, dhjetor 2001

LULJA E QUDITESHME

htyva portén e réndé dhe hyra. Para m'u shfaq njé lulishtajé me
S tréndafila e karafila, me tréndeliné e manushaqe... Né krye,
njé lule disi e ¢uditéshme. Ngjasonte me té gjitha lulet e prapé ishte
ndryshe. Ngrihej mbi njé vazo ngjyré-deti, aty, né té majté, né ballé t&
shkalléve, qé té conin brenda njé shtépie. Mé rrémbeu qé né pamjen e
paré. Ashtu, i mahnitur, iu afrova. Lulja e Cuditéshme kish vetém njé
gonxhe, té celur si njé fytyré-vajze. U afrova edhe disa hapa e m’'u duk
vetja se ndodhesha né njé tjetér planet, ku mbi mua vepronin disa lig-
je, me njé forcé té pazakonté, qé asnjéheré s’i kisha ndjeré. Ndjeva njé
shtytje e térhegje mjaft té forté. Pastaj njé fllad i kéndshém mé freskoi
fytyrén e mé mbushi me kénaqgési lumturuese. Qerpikét m’'u njomén.
C’po ndodh késhtu? Me mijéra ngjyra ndrisnin e ndérroheshin, nga
njé petale te tjetra, heré ngadalé e heré vrullshém. Ja ngjyra e kuge, ja
ngjyra e bardhé, ja e verdha, ja ngjyra e kaltér, ja dhe ngjyra tjetér, dhe
ngjyra tjetér... Ngjyra, qé uné nuk i eméroja dot e si kisha paré kurré.
Aty, kishin celur gjithé ngjyrat e tokés e t€ néntokés, gjithé ngjyrat e
qiellit e té gjithéqiejve, té pa para nga njeriu. Do t'i éndérronin kéto
ngjyra, veg njé cast para syve, gjithé poetét e botés dhe gjithé piktorét
e botés.

Mos ¢do njeriu i shfaget, ve¢ njé heré né jeté, njé pamje e tillé?! Sa i
lumtur do t€ isha tu ndodhé kjo pamje gjithé njerézve!

Poshté, nén gonxhen mahnitése, nga té€ dyja anét, zgjateshin dy gje-
the t¢ médha, qé ngjasonin me dy krahé balerine. Zgjata duart ta prek-
ja, sadopak, por duart mé dridheshin e mé hopoheshin sa mezi i mba-
ja. Lulja e Cuditshme mé largohej e mé largohej... Hyri né koridoret
e shtépisé ngjyrédielli duke harkuar trupin e duke rréshqitur, sikur
vallézonte ndonjé vals té Shtrausit. Mua mé mbeti né dégjim muzika

e Vals-Shtrausit, se syté e humbén nga pamja Lulen e Cuditéshme...
L

Udhézat e sixhadejta zgjateshin e zgjateshin mbi mermerin e bardhé
té korridoréve qé mé térhignin sa nga e majta e sa nga e djathta e smé
shpinin askund... U ula, pér njé ¢ast, mbi udhézén e shtruar me zix-
hade. U mbéshteta né anésoret e mermerta. Lodhja dhe zhgénjimi m’i
kishin topitur fuqité. Mbylla syté pér té kérkuar até qé kisha humbur...

Nuk e pércaktoja dot sa kohé kisha mbetur, ashtu, né mes té kor-
ridorit?!... Pllakat e mermerta, q¢ mé rrethonin, m’i kishin mpiré
krahét, kémbét dhe gjithé skajet e trupit... Ve¢ zemra kish mbetur né

monologun e saj té dhimbshém...
* % x

Me qiriun e shpresés né doré, nisa udhét brenda zemrés sime. Heré
ecja ngadalé e heré vrapoja. Para mé dolén hapésira me luleshqera, qé
vallzonin nén hapat e mi, me njé finesé té rrallé. Pastaj mé doli para
njé lumé, qé uturinte e shkumézonte, sikur té thoshte, njéherésh,
fjalé-malli e fjalé-dhimbjeje, né gjithé gjuhét e botés. Hyra mes lumit
té furishém, ashtu si¢ isha, me qiriun né doré qé, pér cudi, flakérinte e

ndriste mé shumé. ..

Ndjeva njé dallgé té fugishme sa mé pérmbysi. Mos lumi u 1ésh-
ua né ndonjé katarakt, apo mé gélloi me ndonjé mal-dallge pér t€ mé
shuar flakén e giriut?...

Nuk e di si ndodhi!...

Pse m'u zemérua lumi?...
X% % %

Befas, veten e gjeta né mesin e njé dhome, ose né njé vend, q¢ m'u
duk si dhomé. Anésoret e dhomés, ku u shpura, ishin mbuluar me per-
de té bardha, qé ngjasonin si ujvaré. Dritare nuk mé pa syri, dhe pse
drita ish me té tepért, sikur dielli t¢ ge montuar aty brenda.

Si tavan géndronte njé KEMBANE. Njé kémbané e stérmadhe, e
punuar bukur. Pér ¢udi, nén hapésirén e kémbanés, m’u shfaq ajo qé
mé qe zhdukur. Duart m'u bashkuan prané zemrés e syté u ngulén tek
Lulja e Cuditéshme...

Ndjeva se duart po mé digjeshin. Qiriu i shpresés ge tretur, mes
gishtave té mi dhe gishtat vazhdonin né djegie giriu... Dhimbja mé
kérkonte palcén e trupit. Ndjeva dy pika té lengta, qé¢ mé rané mbi du-
art, akoma té mbetura, té bashkuara prané zemrés. ..

Pastaj: dy pika té tjera...

Pastaj: edhe dy pika té tjera ...

Ishin lotét e dhimbjes. Lotét qé 1éshonin petalet e Lules sé Cu-
ditéshme...

Pastaj: mbi duar ndjeva njé ledhatim, té pa ndjeré kurré. Ishin dy
gjethet si krahé balerine, gé Lulja e Cuditshme kish zgjatur mbi mua ...

Pastaj?...

Pastaj: gjithé ajo mrekulli, kish zbritur para meje, aq prané, sa qer-
pikét e syve t€ mi takonin népér petale dhe buzét e mia ishin, né njé
puthje té pérjetshme, apo té njé casti? Se kuptoja...

Ndodh qé edhe koha e humbet kuptimin e jetématjes.

Pastaj?...

Pasataj: petalet e lules nisén té treten mbi buzét e mia...

Pastaj?

Pastaj: buzét e mia, nisén té treten né puthje petalesh.

Pastaj?

Pastaj:gjithé lulja po shkrihej e shkrihe;j.

Pastaj?

Pastaj: i gjithé trupi im tretej e tretej...

Pastaj?

(S O O

Berat, janar 1992

XHELOZIA E QENIT XHIK

vioni la pistén né njé fluturim ikjeje, drejt njé kontinenti tjetér. I
Ashoqi i zonjés Valenting, linte ngazéllimet me gruan, pér ngazél-
limet e biznesit. Nga njé ¢lodhje- shpirti, né njé lodhje-truri, apo e
kundérta? Aikish gelur njé porté jete. Ishte martuar me njé zonjushé té
bukur e té émbél, si¢ e kish pércaktuar ai gjaté atij muaji bashkjetese, né
vilén e qytetit bregdetar. Por pasioni i biznesit, qé kishte njézeté vjet qé
e mundonte, bashké me rininé i kish rrémbyer edhe té ardhmen. Val-
entina, né até muaj mjalti, dukej mé tepér si njé kalimtare, ku rastésisht
kish trokitur né portén e tij dhe pastaj.

Pastaj avioni ish ngritur nga pista, ish zvogéluar né shikimin e zon-
jés Valentiné e té genit Xhik, qé ai ia kish bleré dhuraté martese dhe

kish humbur né hapésirén e pafund té giellit...

2

Qeni Xhik shumé shpejt u mésua me zonjén. Ajo e ushqente me
dieté té zgjedhur, t€ mésuar tek libri i genve, por kujdesin mé té madh
e tregonte gjaté larjes. E fuste genin né vaskén me ujé té ngrohté dhe
shkumonte shampo erémiré “Me-1a”...

Qeni i bindej gjer né kénaqési. Shtrihej né shpiné dhe léshonte
trupin nén pushtetin e gishtave ledhataré té saj, qé téré pasion, rréshq-

isnin mbi gjithé sipérfaqgen leshtore... Njé kénaqési e pérbashkét 1éviz-

te nén lékuré sa qenin Xhik e bénte té mblidhte muskujt e barkut dhe
zonjén Valentiné té 1éshonte gjinjté e rrumbullakét, tek 1évizja ritmike
e gjuhés sé tij ngjyrékuge... Pastaj ajo e mbéshtillte me njé peshqir ng-
jyré-mente, me xhufka anash dhe, aty para pasqyrés, e krihte lehté-le-
hté, duke harkuar pak trupin djathtas, né ¢do lévizje krehri e, heré pas
here, léshonte syté nga pasqyra né njé kénaqési té pa provuar...

Sa heré qé zonja ndjehej e mérzitur, qetésohej, disi, duke laré genin.
Dhe qgeni Xhik, qé kish hyré brenda ndjenjave t€ zonjés, zhytej veté né
vaské, mbyllte syté, hapte pérgjysmé gojén, sa léshonte gjuhén e kuqge
jashté dhe priste g€ ajo té niste lojén e vaskés...

Qeni Xhik kishte dhe orét e gjimnastikés e orét e shétitjeve nga
parku, nga ligeni, apo nga diskot, té cilat i frekuentonin rrallé. Por, e
veganta pér zonjén Valentiné e genin Xhik, ishin orét e pas-mbrémjeve.

Pasmbremjet né dhomén e gjumit, nén ritmin e muzikés, nén
gjysmédritén ngjyré-kaltér, qé 1éshonte abazhuri i murit, mbi tapetin e
sixhadejté, ku kémbét e zonjés e té genit, krijonin né kércim, figura disi
té cuditshme si hieroglife kineze...

Zonja Valenting, gjaté vallézimit, e kulpéronte trupin, né ngjitje
dallgésh, nga gjunjét tek beli i hollé, deri tek gjinjté e mbi supe. Krahét,
qé ngriheshin si né fluturim, 1éshoheshin, heré-heré, e di¢ kapnin, apo
kérkonin té kapnin, me duf, tek trupi i saj... Buzét e ndezura i 1ésho-
nin disa zanore té zgjatura pa formuar fjalé, por té kuptueshme pér
genin Xhik, qé rritmonte rreth zonjés, heré lehté mbi dy putra e heré
réndé mbi katér putrat, duke tundur bishtin e shkurtér e duke llapa-
shitur veshét e médhenj si gjethe fiku. Ashtu, né vrulle-kércimi, zonja
Valentiné, merrte shishen e wiskit, e mbéshtillte me buzét e ndezura

dhe ndjente 1éngézim té brendshém, si dhe né luginén e gjinjve. Pastaj

ia derdhte wiskin genit mbi gjuhén e kuqe e ai, symbyllur, kénaqej né
kénaqgési-qgeni...

Pastaj zonja, duke kércyer, thoshte ca fjalé pa kuptim... Dhe geni
Xhik, duke kércyer, léshonte ca ulérima, qé zonjés i vinin né vesh si
fjalé pérkédhelése... Vetém kur dritén e kaltér té abazhurit, e treste drita
e diellit, ¢ mund té hynte né dhomén e gjumit pas orés dhjeté, zonja
gelte syté, duke ngritur me zor grilat e qerpikéve dhe shihte trupin e saj

té lakuriqté dhe, aty prané, Xhikun leshtor...

4

Kalonin ditét e muajt me té pérbashkétat e té vecantat e tyre. Zon-
ja Valentiné e geni Xhik béheshin mé shumé té njéri-tjetrit. Zonja e
shtynte pérkujdesin deri né xhelozi. Vetém ajo kishte té drejté té luante
e ta pérkédhelte qenin. As shérbétoria nuk guxonte ta prekte. Miqté e
vizitorét mund t'i bénin vetém koplimente, por me doré nuk guxonin
ta ledhatonin, apo ta preknin sadopak. Huqet e zonjés i njihte miré
geni dhe i bindej pushtetit té saj. Por xhelozia e geni ishte mé e egér, jo
vetém se nuk kishte etiketé njeriu, por nuk kishte as servilizém qgeni .

Kur zonja geshte me miqté e saj, ose pérqafohej, Xhiku nxirrte njé
mérmérimé zemérimi, qé shpesh pérfundonte né ulérimé. Né fillim,
zonja Valentiné ndjente bezdi nga xhelozia e Xhikut por, ngadalé, nisi

t'i bindej xhelozisé sé tij, bile di¢ ndjente brenda vetes, qé e kénagqte ...

5

Ishte fillim vjeshte...

Burri i Valentinés po pérgatitej pér kthim.

Dhuratat pér té shogen i vendosi me kujdes né ¢anta, me mendimin

e bukur se do ta befasonte. Pér genin as e kish vraré mendjen, bile e

kish fshiré nga kujtesa. Telefonaté nuk i beri sé shoqes. Heshtjen e mbi
njé viti nuk donte ta prishte as né kété dité-kthimi...

Kur avioni léshoi rrotat dhe rréshqiti né pisté, me até zhurmén
karakteristike, ai ndjeu njé boshési brenda gjoksit, qé se kish ndjeré
kurré...

Zonja Valentiné, po lante Xhikun né vaské dhe shérbétorja e kish
té ndaluar ta lajméronte pér ardhjen e té shoqit. Bile nuk guxonte as té
trokiste, kur zonja merrej me Xhikun.

Pas larjes, ose mé miré, pas lojés sé vaskeés, vinte mbéshtjellja me pe-
shqirin e madh me xhufka, pastaj vazhdonte krehja, aty para pasqyrés,
deri né avujt parfumonjés ...

Mbremja kaloi bukur. Dhuratat e té shoqit e gézuan. Ndenji disa
minuta para pasqyrés, duke joshur trupin e saj té¢ bukur. Dhuratat, qé
nga fustanet e bluzat, bizhuterité e kémishat e natés, ishin befasuese.
Ajo, e kénaqur, i harkoi krahét rreth qafés sé burrit, e puthi né buzé e
né faqe, pastaj i mbushi gotat me shampanjé, né njé darké té pasur...

Po Xhiku?!

Vetém Xhiku kish mbetur te kolltuku i tij né formé shporte. Ai ish i
harruar né até mbrémje...

Zonja Valentiné me t€ shoqin, e lané Xhikun né vetminé e tij, pér té
kaluar nga dhoma e gjumit pasdreken e mezipritur...

Té lodhur nga dashuria, apo pér t'i béré qgejfin njéri-tjetrit, i kish
mbérthyer gjumi, ashtu, t¢ pambuluar me jastékét nén bel e diku
nén shpatulla, me dritén e abazhurit té pa fikur e me derén e dhomés
gjysmégelur, né njé parregullsi té ploté...

Xhikun nuk po e zinte gjumi. Ndenji, i heshtur, né kolltukun e tij me

oré té téra, pastaj, befas, u 1éshua me vrull né dhomén ku shtriheshin

dy trupat e lakuriqté. U hodh mbi krevat, 1éshoi thonjté e putrave mbi
gjoksin e mashkullit dhe i nguli fort dhémbét né fyt, me egérsi ujku...

Mashkulli nuk mundi mé té dilte nga gjumi e té hynte né jeté. Gjoksi
s'i jepte e merrte mé frymé. Gérhitja iu képut midis buzéve té trasha e
hundés sé shtypur. Vetém syté iu hapén me njé zgurdullimé tmerri. Iu
hapén pér té mos paré mé...

E gjithé kjo pamje, i ngjante njé filmi me xhirim té shpejté, pa muz-
iké e pa zé...

Zonja Valentiné buzéqgeshte e fletur, e mbetur né ndonjé kénaqé-
si-éndrre. Pastaj pérplasi disa heré buzét né fjalé pa kuptim...

Xhiku zbriti nga krevati, me gojén gjysmé té celur e gjuhén e kuqge
té nxjeré mes dhémbéve shpues, réndé-réndé, mbi katér putrat, doli

nga dera ...

6

Binte shi i imét...

Makinat po ktheheshin nga varrezat...

Zonja Valentiné e veshur me té zeza...

Prané zonjés, me njé fjongo té zezé né qafé, ishte geni Xhik. Gojén
e mbante gjysmé té ¢elur dhe, mes dhémbeéve, dilte gjuha né ngjyrén e

tréndafilit, g€ zonja kish hedhur mbi varrin e té shoqit...

Berat, maj 1992

MAGjIA

jé coban, qé sa kish zbritur nga mali, te kroi i fshatit gjeti vajzén
Ne bukur. Ajo sa i kish mbushur bucelat me ujé dhe afroi mush-
kén tek pezuli pér t'i ngarkuar. Cobani, pa i folur, i mbajti anén e sa-
marit. Duart e shkathéta té vajzés e kishin lidhur terkuzén, kur ¢obani
i hutuar, jepte e merrte, me duart qé i dridheshin, sikur té mos qe i
atij zanati. Mushka mori udhén e shtépisé. Vajza e ndiqte nga prapa,
duke shkelur, lehté, mbi gurét e kalldrémit, nén rritmin e tringéllimés
sé ziles. Kush nuk e njihte tringéllimén e asaj zileje?! Sa heré e dégjonin,
dilnin népér pezulet e dritareve, apo te porta, pér té paré “sorkadhen”
qé e shogéronte.

Cobani, qé sa kish zbritur nga mali, e harroi vapén, e harroi gurgul-
limén e ftohté té kroit dhe u léshua pas vajzés, qé akoma nuk ia dinte
emrin. Syté i venin, heré, te flokét e arté e te beli i hollé, qé hoponte
gjaté ecjes dhe heré te férférima e fustanit, qé loste me pulpat e bardha.
Iu ndez meraku dhe mbeti, me oré té téra, mbi murin e avllisé, nén
degét e njé méni té bardhé, me syté nga dritaria perdeqéndisur.

“Kjo do té jeté dhoma e saj” mendoi dhe nuk e varféroi fati.

Vajza, qé akoma nuk ia dinte emrin, hyri né dhomé dhe di¢ bénte
e vetme. Hapésira e perdeve té qéndisura, i lejonte dhe i veshtirésonte
njéherésh, qé syri té vézhgonte deri né hollési, por pérseri, né tru, asnjé
enigmé nuk i mbetej. Vajza, solli né dhomé njé govaté t€ drunjté, disi

jo e zakonté, qé atij iu duk si govatat e Lepushetit, aty lart né mal, ku
léshoheshin dhenté né ujé. Pastaj ngriti kapakun e njé sénduku, me
njérén doré, ndersa me tjetrén, mori disa rrobe t€ palosura e i vendosi
mbi shtratin, aty afér.

Cobani po e mésonte gjithé gjuhén e veprimeve té saj. Nisi té flasé
me vete, nga padurimi: “Hé, hidhe ujin né govaté, zhvishu, zhvishu
akoma, hé dhe pak, hé dhe pak. Shtriu qeté péllumbeshé, shtriu geté,
hé dhe pak, hé dhe pak, hé dhe pak...”

Dhe vajza e bukur zbértheu sumbullat e bluzés, hoqi kémishén dhe
léshoi gjinjté e mbledhur. Pastaj u shtri, gjithé vrrull, né govaté sa,
pér njé cast, cobanit i humbi nga syté e iu duk vetja se u verbua. Por e
kérkoi dritén dhe e gjeti...

Vajza e bukur, me njé sapun tréndafili, shkumonte qafén e gjaté e
supet, e kalonte dorén nén gjinj e pastaj dora i humbiste, sdihej ku, nén
yjin e shkumuar ...

Imagjinata e ndezur e ¢obanit, aty nga maja e murit té avllisé, ndiqgte

udhén e sapunit mbi trupin e vajzés...

Dielli kish kapérxyer prapamalin dhe héna, kishte dalé e qe varur,
aty mes degéve t€ manit té€ bardhé. Veg ai kish mbetur si né pérrallé, a
si né éndérr...

Ajo i qe shfaqur, pa pritur, né krua. Mos ish me té vérteté e Bukura e
Kroit?! Apo Zané Mali, qé kishte zbritur para tij dhe e priste né krua?!

Dhe pastaj e la pa ujé?!

b

“Vajza e bukur...vajza e bukur ...” thoshte népér buzé, duke ecur
tatépjeté e tutje, nga njéri fshat tek tjetri, deri sa mbérriti né shtépi. Por
nuk e ngjiti mé udhén e malit, tek zilet e kémborét e dhenéve... Qysh
nga ajo dité, cobani nuk doli dot nga bukuria-éndérr. U bé tjetér njeri.
Gjithé ditét nuk dilte nga shtépia. Edhe té fliste nuk donte. Vuri shtra-
tin afér dritares, u shtri dhe nuk béri mé té ngrihej. Erdhén doktoré
e magjistaré, por ¢obani as u ankua e as u shérua. Béné edhe tre dité
udhé me mushké e iu lutén plakés Zoicé, qé ta “kéndonte”. E kryqasi
dhe e kéndoi plaka Zoicé, tre javé rresht, ¢cdo té enjte e ¢do té shtuné,
por djali se ngriti qé se ngriti kokén nga jastéku e nuk e léshoi zérin...

Pastaj e guan né njé manastir, ku e lané tre dité mbi pezulin e hajatit.
Te koka i vuné njé zile e njé kémboré dhe njé tufé-lesh nga balli i dashit
pércor, qé e béné kurban, aty mbi pllakat e manastirit, por djali nuk u
shérua qé nuk u shérua ...

“Dubhet ta martoni, e ka gremisur mushka e sevdasé, vetém nusja ia
bén dermanin...” dha késhillé njé plaké.

Mé sé fundi ia gjetén edhe nusen, larg nga njé fis-cobani, qé nuk
kishin dégjuar pér sémundjen e kroit.

Dasma u bé si¢ duhej, me krushq e me saze. Dhe ¢obani u bé me
nuse. Jo vetém njerézit e shtépisé, por gjithé fshati mezi e priste té
gdhinte e nesérmja, kur ¢obani-dhéndér té dilte nga shtrati i nuses e t&
hynte mes shokéve, té geshte e t&€ mundej prej mezi e pastaj té merrte
udhén e malit, tek zilet e kémborét, pér t'u kthyer pérséri tek nusja né
shtator, pér festén e Shén Mitrit ...

Nusja, ve¢ déshirés sé saj dhe enigmés sé natés sé paré té fjetjes me

burrin, kish zbatuar edhe porosité e vjehrés. Gjithé natén pérgjonte

burrin. Kur e pa se ¢obani nuk u kujtua pér té, nisi t'i afrohej e t’i fér-
kohej, por se ndezi dot. Ai u kthye nga dritarja, me syté nga héna, si té
ishte i vetém... Aty, pas mesit té natés, kur nusja, e lodhur nga pritja, ra
né gjysmégjumé, ¢obani u ngrit, kapérxeu pragun e shtépisé e u ngjit,
ashtu si¢ ish, mbi murin e oborrit. Nusja e ndjeu, si né endérr, dhe béri
pas tij. Kur e pa ashtu, gjysmé té zhveshur, né majé t€ murit, e trembur,
zgjoi vjehrén. “Derézeza ¢mé gjeti, mu mbyll dera”-tha plaka, ndéné
gjuhé se mos e dégjonte nusja.

E nesérmja ishte si gjithé ditét e tjera. Mrekullia nuk ndodhi. Né té
gjitha netét, gobani linte nusen né shtrat e i hypte murit té avllisé...

“Magjia do té jeté larg, u tha plaka Zoicé-shpjereni njé heré né mal,
udhés nga ka ardhur”!

U pérgatitén pér udhén e gjaté dhe u nisén. Kaluan fshat mé fshat,
kodrave e monopateve, deri sa arritén te kroi i fshatit né strehé té malit.
Gjaté gjithé udhés ¢obani nuk kish léshuar asnjé fjalé. Sa mbérriti te
kroi, mushka uli buzét né ujin e ftohté, qé vinte nga Marotaja, piu me
etje, pastaj shkundi kokén nga kénaqgésia, me tringéllimé zileje. Késhtu
béné dhe udhétarét. Piné ujé e u freskuan. Kur i zgjatén fllackén me ujé,
¢obani e shtyu tutje dhe nga buzét e pjekura nxorri zé: “E bukuraa e
krooiit”. Pastaj nuk foli mé.

U gézun njerézit. Edhe mushka tundi zilen. Edhe gjethet e rrapit
mbi krua shushuriti:“ e bukura e kroit ”.

Fjalét e gobanit morrén udhét e kalldremta té fshatit e né ¢do porté
kérkonin:

“ e bukura e kroit, e bukura e kroit ”.
Dhe portat e kthenin né gjuhén e tyre llafazane: “Leni e bukur, Leni

flokéarta, Leni magjia”. E kérkoi dhe e kérkoi ¢obani, por ku ta gjente?

Pyeti edhe kroin: “Ku éshté Leni e bukur?” Kroi i foli pérroit, e pérroi
i foli lumit: “C’u bé e Bukura e Kroit?!” Dhe lumi pyeti urén, Ura i foli
udhés: “C’u bé e Bukura e Kroit?”

Heshtje! Heshtje! Heshtje! Dhe ¢obani mbeti né éndérr me té
Bukurén e Kroit. Endrrén e magjishme e béri kéngé, qé e kéndonte
porté mé porté, udhé mé udhé e krua mé krua. Dhe gurgullima e kroit
e conte dhe e zbriste né lumé e lumi e shpinte né det:

“ ¢do naté mé vjen né gjumé,o Leni-Leno,

Sikur m'u mbyte né lumé,

pas teje rashé dhe uné, o Leni-Leno ...”

Berat, dhjetor 1991

(GRUAJA NE KAFAZ

o vemi nga shtépia!

- D -Ku e ke shtépiné?-e pyeta uné, ashtu kot, né vend qé ta pyesja
pér ndonjé gjé mé té réndésishme, ish shokun tim té shkollés, me em-
rin Sovjetik, qé kisha tridhjet vjet pa e takuar.

-Ja, aty e kam makinén, pér gjysmé oré vemi-mé foli shoku im, qé
nuk ia fiksova dot emrin e ri.

Udhén e bémé gati pafolur. Kur ke shumé pér té théné mbetesh rrob
i heshtjes. Edhe “Opel-i’, q¢ kapérxente gropat e udhés nuk na e prishi
dot heshtjen. Para shkalléve té pallatit ishin shtriré, né njé gjumé pa én-
drra, dy qen gimeréné e té pisté. Aty, nén shkallé, putheshin dy té rinj.
Djali dukej qé ishte jevg, por vajza nuk dukej se ¢’ish. Ata béjné ashtu
si¢ béjné népér filma: me té férkuar, me té shtrénguar e me té rénkuar,
pa e prishur gejfin se kush ngjiste e zbriste shkallét. Diku, nga dritaria
e katit té dyté, njé magnetofon ulérinte me Michael Jackson (Majkéll
Xhekson), né njé nga ato kéngét qé térbon njeriun e qé “tremb derrat e
egér’, si¢c shkruante njé gazeté pér njé fermé né Indi, qé e ruante kénga
e Majkéllit nga dhémbét e turigjatéve...

Shoku im, kur po rrotullonte gelésin pér té hapur derén mé tha: “ Té
zotét e asaj shtépie kané ikur né Itali, katér veté u mbytén né det, kéta

shpétuan, paten fat, shtépiné e kané zené disa studenté nga malésia,

kané gjashté muaj qé jetojné kétu, vijné edhe cifte té tjera e hajde merre
vesh se ¢’béhet! Na térbuan!

Edhe shoku im e kish apartamentin né katin e dyté, né anén tjetér té
murit té “Majkéllit”. Edhe kur hymé brenda dhe zumé vend né kuzhiné
nuk pushoi kénga e “térbimit”. Vetém gjumi i qenéve dhe puthjet e je-
vgjéve nén shkallé shuheshin te heshtja...

-Rakiné e kam té miré, éshté béré nga léng-rrushi, ja provoje. Do
hap dhe nga njé konservé-peshku me specdjegés brenda. E mban mend
kur kemi piré njé heré, aty para shkollés, te Dibrani? Nga pesémbédh-
jeté goda sejcili pimé dhe pa meze pa lé. Se¢ na u shkrep até dité?! Mé
duket se té kish ardhur njé letér nga motra ty, si gjithémoné, me nga njé
peséqindéshe brenda. Pimé sa nuk plasém. Eh, ¢'té krisur kemi qené!
Po, si nuk na zuri?! E kush na zinte ne atéhere dhe era nuk na zinte dot,
jo rakial...

Shoku im fliste me njé shkathtési admiruese. Pérgatiti, shpejt e
shpejt, dy pjata me meze nga mé pikantet, si¢ e donte rakia. Veg pe-
shkut nuk mungonte as djethi kagkavall e turshia me sallatoré e lakér
té bardhé e as limoni zhapétrashé, i preré né feta e deri tek thelpinjté
e hudhrés. Uné e kisha kthyer njé heré shishen e rakisé¢ dhe pasi mé
pélgeu mbusha gotat, né pritje té€ shokut.

-Kam marré edhe peshk té kuq, nga ai “barbuni”, mezi gjendet. Ajo
e ha shumé, nuk ia kam ndaré. Eshté i shtrenjté i shkreti, zihet tutje
né dete, njé heré né javé vijné peshkatarét qé gjuajné nga ky peshk. Do
e pastroj pastaj kur té vijé ujét dhe do e pérgatis ashtu si¢ di uné, eeh!

-Po gruan ku e ke, pse i bén veté punét e gruas?

-Hé,-béri sikur qeshi-gruan e kam né kafaz.

Heshta. Nuk e kuptova shprehjen “gruan e kam né kafaz” Pér-
dorte gjuhén e Ezopit shoku im, apo ndodhesha para té papriturave,
cudirave...

-Nuk té kuptoj.

-Gruan e kam né kafaz-pérsériti ai duke mé lené mua té varur tek
enigma.

-Kur do té vijé?-pyeta uné, duke menduar se “Kafaz-i” do té ishte
fshati i gruas sé tij.

-Ajo e ardhur éshté-m’u pérgjigj shoku figurshém, si pér t'i hedhur
spec bisedés-ka njé cerek shekulli qé éshté e ardhur.

-Po miré ku éshté kafazi?-pyeta uné duke vazhduar lojén e fjaléve.

-Mbi shpiné té gruas sime-foli ai dhe trokiti godén-rofsh qé erdhe,
mé kishte marré malli shumé.

-Gézuar!-i thashé-besoj se i mbarove shakaté-dhe i dhashé ton zérit.

Ai pérséri geshi, me até qeshjen gurgullimé, si né vitet e rinisé,
ktheu edhe njé here gotén, pasi e pérplasi me timen dhe vazhdoi “Ti je
i pari qé e kapérxen pragun e késaj shtépie. Je shoku i vetém qé té ftoj
né shtépi. Edhe né shkollé ty ti tregoja sekretet, dikujt dua tja them
jetén time! Mé éshté béré burg gjoksi, burg mé éshté béré. Ti duhet té
t'i them se je ndryshe nga té tjerét. Edhe nga uné je ndryshe. Do té t’i
tregoj se burg m'u bé shpirti!

-Po hé, mjaft e zgjate! Si éshté historia?

Ai e trokiti edhe njé heré gotén me mua dhe vazhdoi: “E dashuro-
ja njé vajzé qé kur isha né shkollén e mesme. Ti e di se bashké kemi
shkuar, disa heré, te kinema “Republika”. Bile ti na i preve biletat pér

filmin “Unaza me kalorés”...

-Ljudmilla nga Moska!-fola uné i gézuar dhe i hutuar njéherésh-ku
éshté Ljudmilla?

-E, mos bértit se né kafaz éshté-foli i geté shoku.

-Je né vete, o i ¢gmendur, ¢’flet késhtu?!-dhe u ngrita nga karigia.

Ai mé kapi nga krahu, mé uli pérséri mbushi gotat dhe vazhdoi: “E
donim njéri-tjetrin deri né ¢mendje.Uné e ndjeja se ajo mé donte mé
shumé, mbase éshté veti e femrave qé jepen mé shumé né dashuri! Kur
u prishém me Bashkimin Sovjetik, prindérit e Ljudmillés ikén si gjithé
té tjerét. Ata ishin, qé té dy, inxhinieré nafte. Ljuda ishte nxénése né
shkollén: “Petro Nin Luarasi”. Qe lindur né Moské, por kétu ishte rritur.
Kish shoké e shoqe, qé e donin dhe e respektonin, por u lidh me mua
né ményré té cuditéshme. Kur mé fliste emrin Sovjetik, sikur e pérkéd-
helte népér buzé dhe mua mé vinte miré, por kur mé pyeste pse e kisha
kété emér, nuk dija ¢’t'i thoshja. Babai ma kish vené né vitet e miqésisé
me Stalinin, kur u linda. Kur u prish migésia mé iku edhe emri. Vetém
ajo mé flet akoma Sovjetik. U deshém me Ljudmillén dhe u betuam
pér dashuriné. “Do ndahemi vetém té vdekur!” Por ajo ishte ruse dhe
uné isha “Sovjetik” nga Shqipéria. Na ndau “miqgésia” , ngushélloja uné
veten ato dité, kur mora vesh se po iknin specialistét sovjetiké. E doja
Ljudén, por ky ishte fati. U takuam.

-Nesér do largohet babi e mamin-foli Ljuda dhe syté iu mbushén
me lot. E putha ku i rréshqitén lotét dhe i thashé disa fjalé, qé tashti
nuk i mbaj mend. Pastaj i thashé se nuk mund ta pércillja, se fotograf-
iné e saj do e mbaja né gji, se do e shihja né éndérr gjithmoné, pastaj
i kérkova gé t&€ mos mé harronte, ta puthte edhe ajo fotografiné time,
¢do mbremje para se té flinte, ta puthte edhe kur té martohej... E, fjalé

té tilla nga fjalori i dashurisé sé moshés...

-Uné do té rri kétu me ty!-foli ajo, qeté, duke fshiré lotét, kur uné po
i dérdéllisja nga ato fjalét qé té thashé.

-Je né vete, ti s’je e vogél, i kupton gjérat, do té té gjejé polici dhe
burgu té pret, pastaj edhe prindrit nuk dijné pér mardhéniet tona, e di
se ¢'flet apo jo?! Ti s’je né vete!

-Ti nuk je né vete jo uné! Uné té€ dua ty dhe nuk iki! Jemi betuar pér
dashuriné apo harrove?!

-Jemi betuar, por se dinim se do té béhej késhtu politika. Ne ishim
dy popuj migq.

-Pér politikén u betuam apo pér dashuriné?!

-Po ti e di qé nuk té mbaj dot fshehur, i thoné jeté késaj, nuk éshté
lojé sylla-mbylla.

-Uné nuk jetoj dot pa ty, ti si do té jetosh pa mua?! Sonte do té shko-
jmé né shtépiné ténde, do té fshihem aty e nuk do té dal mé.

-Ku do té fshihesh?! Uné shtépiné e kam né pallat, nuk e kam né
kullé, por edhe né kullé té gjejné kéta!-fola uné me zé té ulét, por i ner-
vozuar me budallalléget qé dégjoja.

-E kam menduar qysh pardje.

Mé térhoqi nga krahu dhe pérfunduam né shtépi. Né shtépi kisha
kohé qé rrija vetém. Mé vinte nga njé heré motra, por uné dija t’i shér-
beja vetes dhe mé pélgente vetmia. Néna me babané e véllai i madh
jetonin né fshat. Me njé fjalé, mua mé pélgente vetmia.

-Po pastaj, ¢'u bé Ljudmilla kur erdhét né shtépi?

-Erdhi dhe mbeti kétu.

-Kétu?-pyeta uné qé nuk u besoja veshéve-ku éshté?

-Né kafaz-foli ai qeté, sikur donte té mé térbonte me ato qetési
fjalésh.

-Oo00, ti je pér né pavionin e shtatémbédhjeté, je i gmendur i dallu-
ar!-dhe e shkunda njady heré nga nofulla.

-Kthe até gotén qé ke pérpara, merr dhe meze dhe dégjo kétu!-foli
pérséri i qeté shoku.

“Do futem né kafaz, ja kétu te kjo kthiné e dhomés sé gjumit, ku vi-
hen rrobat-foli ajo e vendosur né vendimin e saj, pastaj mé ¢oi te vendi
i zgjedhur pér “kafaz” dhe tha: E sheh? Pas kétij dollapit éshté muri.
Midis murit e dollapit éshté gjithé ky vend bosh. Ja, mbylle késhtu dhe
s'’ka djall gé té mé gjejé! Ajo u fut, mbylli kanatat e dollapit, pastaj hyri
né té fshehtén e murit dhe mé foli “Ja, ocien harasho!”

Nisa dhe uné té gjykoja marréziné e Ljudés: “Fshehja éshté ideale,
por a mund té jetojé njeriu aty?! Njeriu bén ¢udira, por kjo mé dukej
jashté cudirave. Uné nuk mund té rrija asnjé dité te ai “kafaz”...

-Pastaj si bété?

-E rregulluam ca “kafazin” dhe aty u fsheh vajza nga Rusia . U fsheh
nga njerézit, u fsheh nga jeta. U fsheh nga vdekja pér té mé dashuruar
mua gjithé jetén...

Heshti ca, mbushi gotat me rakiné e “djegur veté” dhe nisi té pér-
typej. Mua mé neveritej ajo pértypje-dembele. Doja té dija vazhdimin
e asaj jete-pérrallé. Né tru mé vinin njémijé pyetje, qé i lija pa zgjidhje.
Mg vinin ndér mend romanet e Stendalit e té Floberit, novelat e Ce-
hovit e Cvajkut, gjithé ato histori-dashurie mé vinin ndér mend, por
pérséri mbetesha, disi jashté reales, me dashuriné e Ljudmillés nga Ru-
sia me shokun tim shqiptar. Kjo histori, q¢ po mé bombardonte trurin,
i kalonte té gjitha kufijté e té vértetés sé théné.

-Do vazhdosh, mjaft u mbllagite! Miré Ljudmilla u fut né kafaz, po

prindérit nuk e kérkuan?

-E kérkuan si nuk e kérkuan! Bile e shtyné ikjen me njé grup mbas
dy ditésh, po ku ta gjenin?! Edhe kur mbérritén né Moské, qeveria sov-
jetike dérgoi njé noté proteste. Uné i dégjoja fshehur te Radio-Moska,
qé fliste né orén dhjeté té darkés, por Ljudés nuk i tregoja, le qé edhe
ajo nuk kish interes se ¢’béhej jashté “kafazit” té saj dhe genies sime.

-Po policia kétu? Ata té spiunazhit?-pyeta uné.

-Nuk e di, ata se vuné ujin né zjarr, si duket nuk u interesonte, se
ndryshe edhe né bri té kaut té gjenin.

-Po ti ¢'béje jashté “kafazit’?-pyeta uné ashtu kot.

-Jetoja me dashuriné e saj. I krijoja kushte getésie psikologjike.
I pérgatita dieté té vecanté ushqimi, ohu, uné e di ¢kam hequr sa u
mésova! Pastaj ¢do gjé u bé e zakonshme.

-Nuk po e marr vesh, ke hequr ti qé ishe jashté, qé delje mes njerézve,
qé shihje lindjen dhe peréndimin e diellit, g¢ mund té béje ¢’té té donte
qejfi, pa e marré vesh Ljudmilla, kurse ajo-u nxeha uné.

-E, miré, miré, ke té drejté, ajo sakrifikoi pér dashuriné: la Moskén,
nénén e babané, braktisi njémijé e njé t€ mira dhe zgjodhi izolimin
prapa dollapit pér t&é mé paré mua vetém disa oré né dité. Té gjitha
kéto mé bénin mua té vuaja. Né fillim mendova se Ljuda po kalonte
krizé nervore, por ké té pyesja, me cilé t€ konsultohesha?! Te mjeku
nuk e ¢oja dot dhe as mjekun nuk e sillja dot né shtépi. Nisa té lexoja
e té studjoja veté. Por vullneti i cuditshém i Ljudés m’i pérjashtoi té
gjitha dyshimet e fillimit. Kur dilte nga kafazi ajo qeshte émbél e kén-
aqej né krahét e mi. Ndjehesha krenar pér dashuriné e saj. Kisha vajzén
mé té cuditéshme né boté qé mé dashuronte, mé té thjeshtén, mé té té
bukurén né boté... dhe uné ndjehesha mé i lumturi né boté! Por ndjeja

edhe friké nga kjo lloj lumturie.

-Po tani e ndjen mé até friké lumturie?-e pyeta jo pa ironi se mé
ngacmoi shprehja “friké lumturie”

-Edhe tashti e ndjej-m’'u pérgjigj ai menjéheré-e ndjej akoma até
friké-lumturie, por jo si né ato vite, e ndjej né formén e xhelozisé, ose
digka té pérafért me xheloziné.

-Ajo e kaloi jetén né kafaz dhe ti ndjen xhelozi, ose “dicka né formén
e xhelozis€”, po ajo ¢mund té ndjejé, e ndjen ndonjéheré ndjenjén e
saj?!

Shoku im heshti ca pastaj foli geté:

-Ke té drejté! Edhe uné e qortoj veten késhtu. Deri para disa vitesh,
vuaja izolimin bashké me té. Nuk e imagjinoja dot se si rrinte aty bren-
da né kafaz, ¢far mendonte, si i lévizte syté, ku i mbante duart, si e
bénte frymémarrjen? Doja ta vézhgoja por nuk mundja. Edhe njé heré
qé tentova té hyja déshtova. Edhe kété nuk ta kam théné: Vetém ajo
mund té dilte nga kafazi, né kohén e “liris€”, kurse uné nuk mund té
hyja asnjéheré! Késhtu i kaluam vitet. Na mjaftonin disa oré qé té shi-
heshim e té kuptonim se jetonim t€ dy dhe dashuria jetonte bashké me
ne. Né asnjé rast nuk mund t€ mungoja né orét e takimit! Kam patur
edhe pengesa, q¢ nuk mund t'i shpjegoj dot, por asnjéheré nuk i mun-
gova. Sikur té mungoja do ishte fatale! Mé tepér se si e them uné do té
ishte! Sikur dig ishte ballancuar né jetén toné, por rregullsia u prish.

-E kush e prishi até qé ti e quan “rregullsi”?

-As uné e as ajo. Mos dysho pér mua! Ta shoh né sy qé dyshon.
Edhe uné qé isha i liré, q¢ mund té béja ¢’té doja e mbylla liriné time
né kafaz, aty bashké me Ljudén. Por ndjehesha i qeté e i sigurté me
dashuriné e mbyllur né kafaz. Tashti qé ndryshuan kohét, q¢ u hapén

udhét, nuk ka mé vleré fshehja. Tashti ndjej se dikush do té na e rrém-

bejé té fshehtén toné. Mé kupton apo jo? Kujt t'i fshihemi tani?! Tashti
nuk e ruajmé dot até qé u mésuam ta quajmé “lumturi”. Nuk e ruajmé
dot dashuriné toné qé mezi e ruajtém pér njé gerek shekulli, pér njé jeté
té téré, pse se thua?!-heshti sa ktheu gotén e rakisé, pastaj vuri fytyrén
pérballé fytyrés sime dhe vazhdoi-prandaj ndjehem xheloz...

Nisa ta ndjeja hallin e shokut. Ajo qé ai e quante “si xhelozi” ishte,
tamam, sémundje. Sémundje truri e sémundje shpirti. I kish sémurur
jeta. Dhe pa tjetér qé do t'i sémurte se me gjak e nerva ishin gatuar. Isha
i bindur se edhe Ljudmilla ndjehej si shoku im! Qéndrimi akoma bren-
da atij kafazi té bindéte pér njé pérmbysje, qé kish ndodhur brenda
trurit t€ saj. Té dy ishin njeréz té pérmbysur dhe nuk mund t€ jetonin
pa até pérmbysje. Cdo gjé e tjetérllojshme ishte jo vetém xhelozi, por
edhe friké pér ta. Pasi pérfundova né kété arsyetim e pyeta shokun:

-Kush e di kété té vérteté ve¢ meje?

-Askush! Ti je i pari qé hyre brenda késaj té fshehte.

-Po njerézit e tu nuk e dijné? Té paktén motra qé banon kétu? Pastaj
motra éshté motér!

-Jo, askush nuk e di. Dikujt doja t’ia tregoja dhe ti je i vetmi. Dua té
mésohem me té treguar, por nuk e di se do té mésohem dot? Edhe ti, qé
di té mé kuptosh, mé gjykove. Té tjerét do té mé gjykonin réndé. Dua

té mésohem me té treguar por kam friké se nuk do t&¢ mésohem dot...

Sarandé, shkurt 1996

UJQIT E TERBUAR

uk ka histori mé t€ dhimbshme! Njé tragjedi e vérteté! Ka ndod-

hur né vegjéliné time, aty nga messhekulli i XX. Se nga kishin
ardhur ujqit e térbuar, nuk dihej. Disa thoshnin se i kishin hedhur ata
té matané kufirit. Disa té tjeré thoshnin se ujqit ishin térbuar brenda
vendit. Kishte dhe disa zéra, qé flisnin té pa besueshmen, sikur ujkonja
kishte pjellé njé kélysh té térbuar dhe, sa u lind kélyshi, térboi nénén
dhe kélyshét e tjeré. Kjo ishte mé e frikshmja e atyre, qé tregoheshin.
Por nga gjithé kéto histori, e vérteta gendronte né kémbé: Né krahinén
toné ishin léshuar ujqit e térbuar dhe burrat ruanin me armé né doré
jetén e pa térbuar akoma t€ grave, fémijéve e té bagétive.

Paniku kishte hyré né ¢do shtépi. Nga méngjesi né mbrémje, ¢do
lévizje béhej nén kércénimin e ujqve té térbuar. Té gjitha punét i bénin
graté. Korrnin grurin né aré e mbushnin ujé né krua. Ushqenin bagétité,
aty né oborr, se dhe ¢obani nuk i grumbullonte mé pér kulloté. Edhe
genté mbetén lidhur, se mos ndesheshin me ujkun e térbuar e i térbonte
térbimi i ujkut. Burrat zinin shtigjet me pushkeé e cifte, sipas rradhés.
Edhe ushtria ishte vené né gatishméri, me makina e armé automatike,
radio-ndérlidhje e dhokané té réndé, me tela, gengela e zinxhiré, me rjeta
té forta e kafazé metaliké. Vetém genté e shkolluar nuk i kishin marré né

kété “operacion special’, sig e fliste radioja.

55



NASE JANI

Ishte dité e diel. Dielli i méngjesit té gushtit, sa kishte zbritur nga maja
e malit. Kémbana e kishés, akoma s’kishte réné. Né oborrin e Isufajve,
vajza e vogél, si gdo méngjes, luante me delet. I kapte nga leshté, nga
gjinjté e nga kémborét. Edhe delet luanin me vajzén, q€ u ngjante si njé
géngjushké, e heré-heré, léshonin ndonjé blegérimé kénaqésie. Néna
dhe babai i vajzés nuk e kishin lené akoma shtratin. Pérpéliteshin sikur i
kishin zené ethet e gushtit, né pérzierje temperatyrash trupore.

Nga murri i avllisé u vérvit né oborr, ajo kafsha e frikshme, si e réné
nga pérrallat. Dhenté u tulatén té trembura, rrezé murit. Bashké me
delet, edhe vajza e vogeél pesé vjege. Até zhurmé, té€ heshtur, e ndjeu e
para néna dhe, duke harruar gjysmézhveshjen, doli tek dera. Syté i pané
pamje tmerri. Ujku kishte shqyer disa dele dhe hidhej nga njéri cep tek
tjetri, me kokén pérpjeté e turinjté e gjakosur. Vajza kish rené mbi njé
dele dhe qante pa z&, ose mé miré, ngatéronte frymémarrjen né qarje.

Néna e re, 1éshoi njé ulérimé-néne, qé edhe ujku po t€ mos ishte i
térbuar, do té dridhej nga frika, pastaj u léshua si xhind, tek qarja-pa zé
e vajzés.

Ujku, qé hidhej nga njéri cep tek tjetri, me jargét e térbimit plot gjak,
u hodh mbi nénén e re dhe vajzén e vogél. Néna e kish mbuluar vajzén
me trupin e dridhur, por dhémbét e ujkut sdihej se ku zinin. Jargét e tér-
bimit po ngjyheshin edhe me gjak njeriu.

Burri rrémbeu belxhikun dhe doli rrufeshém. Aty, te fundi i oborrit,
gruaja e tij me vajzén né gji, rinte e ulur mbi gjunjé dhe ujku dukej sikur
fshinte turinjté e gjakosur, me kémishén e natés té nénés sé re. Burri afro-
hej e afrohej me pushkeén gati, por nuk mund té géllonte. Mundohej t&

gjente kéndin e duhur, pér t'i réné ujkut ku donte ai, e pér té€ mos gélluar

gruan apo vajzén. Edhe kokolecet, né majé té qiparizit, i képuste ai me
njé plumb, e jo até ujk, sa njé vig, qé e kishte vetém tre kémbé larg nga
vetja. Por...

Ujku ngriti kokén, réndoi mbi kémbét e prapme e, sikur fluturoi mbi
belxhikun, qé 1éshoi njé krismé pa drejtim e pastaj nuk u mbush dot mé.

Gjoksi leshtor i burrit u mbulua me gjak, qé i rridhte si shatérvan nga
gryka e shqyer-tmerrshém. Ujku, me jargé té gjakosura, kapérxeu mu-
rin e oborrit dhe iku andej nga s’kishte ardhur. Dielli kishte mbetur, si i
ngriré, majé malit. U shua njé shtépi e téré até méngjes gushti...

Ishte dité e diel ...

Kémbana e kishés akoma nuk kishte réné...

3

Lart, nga Guri i Gjaté vinte njé ulérimé. Cdo méngjes e ¢do mbrem-
je ulérima mbulonte fshatin. Ishte njé grua qé rrinte mbi gjunjé majé
shkembit, me duart lidhur né gjoks dhe ulérinte. Nga kishte ardhur kjo
grua e re, qé ulérinte me z€ ulkonje?! Ké kérkonte me até ulérimé-vdek-
jeje, majé shkémbit?! Fshatin e kish mbuluar ulérima, deri né mpirje tru-
ri. Ajo, rrinte aty, majé Gurit té Gjaté dhe, ¢cdo méngjes e ¢do mbremje,
léshonte z& ulkonje. Ulérinte tre heré...

Dyzeté méngjese e dyzeté mbremje. Njerézit flinin e zgjoheshin me
até ulérimé. Ajo grua, majé shkémbit, nuk kishte as emér, as mbiemeér.
Askush nuk e njihte. Pas dyzeté ditéve e dyzeté netéve nuk u dégjua mé
ulérima e saj. Por njerézit u mésan me até grua-ulkonjé.Gjithé mbremjet
e gjithé méngjeset njerézit ndjenin, né tru e né gjoks:

Ooouuuuuuuuuuuud .......

Mars 1996

VAJZA PA FUSTAN
OSE

ARTISTJA E HOLLIVUDIT

otini e kishte emrin dhe drité ishte. Trupi i rritej e i hidhej ¢do
dité. Fytyrén, hundén, gojén, syté, vetullat, ballin, flokét, gjoksin,
néngjoksin, kémbét, té qeshurén, té folurén, té gjitha, té gjitha, e gjitha
ishte njé harmoni bukurie. Po késaj bukurie i pélgente shémtia. Ajo
nuk krihej e nuk vishej si gjithé shogqet, bile edhe fustan nuk mbante.
Né vend té fustanit, me njé copé tékuzg, lidhte njé robe té vjetér, sa pér
té fshehur bukurité e nén-belit. Né dimér lidhte njé copé batanie tek
beli dhe vishte ¢orape leshi, qé i zgjateshin deri te kupa e gjurit. Shoget
ia kishin zili bukuring, edhe pse e tallnin me fjalét: “ shallazore” apo “
brashnjare”
Por njé dité,“ Shallazorja”, u zhduk nga fshati. Mos e pérpiu dheu?
Askush nuk dinte té fliste t€ vértetén. Disa tregonin se kishte réné
nga “Shkémbi i Nuses” dhe e kishin ngrené zhgabat. Disa té tjeré trego-
nin se te “Sheshi i Madh” luante me njé gjarpér. Kish zgjidhur térkuzén
nga mezi dhe ishte 1éshuar, ashtu, gjysmé e zhveshur mbi tréndelina
e luleshqgere. Befas, kish dalé njé gjarpér nga shkembi, njé gjarpér-
nepérké, qé duke férshéllyer, bridhte pas vajzés gjysmé lakuriqe. Pastaj

vajza dhe gjarpri-nepérké nisén té luanin. Nepérka ndiqte vajzén dhe
fishkéllinte. Vajza ndiqte nepérkén dhe geshte...

Pastaj u bashkuan vajza me gjarpérin e u rrokullisén mbi tréndeliné
e luleshgere...

Pastaj, vajza qe mbytur me t€ qeshurén e saj, apo e kish pickuar gjar-
pri-nepérké, nuk dihej. Veg dihej se kishte mbetur e shtriré né kurriz,
me syté t&€ mbyllur, si né éndérr... Nepérka nuk u duk mé né luadh...
Edhe vajza gjysmélakuriqe, kishte lené aty térkuzén dhe roben e vjetér,
si¢ le gjarpri lékurén e qe zhdukur. Kish ardhur njé kalé i bardhé dhe e
kish marré...

Kéto i tregonte ¢obani i fshatit, por njerézit, nuk para ia vinin veshin
flaléve té tij. Térkuzén dhe roben e vjetér, coban Gagja, i kish sjellé né
fshat. Tregimi i cobanit dhe gjetja e robave té vajzés tek Sheshi i Madh,
e ngatéruan mé shumé ¢éshtjen. Nisén ta kérkonin vajzén lumé mé
lumé e shpellé mé shpellé, por asnjé gjurmé nuk gjetén. Mé shumé u
lodhén djemté e fshatit, qé nuk lané fole thélléze e fole dhelpre pa e

kérkuar...

2

Kaloi njé muaj...

Dy...

Tre...

Dhe Fotinia sikur po harrohej. Fshatarét kishin vajtur me radhé,
gati dité pér dité, tek pleqté e sémuré dhe i mbanin me fjalé e shpresé
té pa képutur:

-Né udhén e fatit ka vajtur...

-Pér té miré do té jeté ...

-Si¢ ka emrin ashtu do e keté dhe fatin.

-Fotini e thoné, drité do t'i béhet.

-Hyri né udhén e fatit, mos u mérzisni.

Dy pleqté dégjonin e donin té besonin tek e mira, pér vajzén e tyre
té humbur, por shpirti u pikonte.

Al vit u rrokullis pa asnjé lajm.

Edhe viti tjetér ...

Edhe viti tjetér ...

Dy pleqté ishin mésuar me sémundjen dhe e mbanin frymén midis

jetés e vdekjes. Shpresa e Fotinisé i mbante akoma gjallé.
Ll S

Né beharin e treté ndodhi ¢udia.

Nga Amerika erdhi Kogoja i Jajajve.

Ja ¢’tregonte Kogoja:

“Nuk do té isha kthyer po té mo takoja Fotininé. Uné nuk e njihja qé
ishte fshatarja ime. E, si mund ta njihja?! Kur ika uné nga fshati ajo nuk
ishte lindur. E kisha paré bukuriné e saj népér reklama, népér revista
e gazeta. Pastaj e pashé edhe né film “he, kush e ka pjellé kété bukuri
?1”-thoshja sa heré e shihja. Ku dija uné budallai se ajo ishte vajza e
Amalisé dhe e Pecos. Me Pecon jemi moshataré. Bashké kemi luajtur
me cingél e topalecke e jemi rrokullisur, rukulla e strukulla, nga Ripa.
Edhe Amalia e bukur ishte, por jo, jo, hajde Fotini hajde! Kur dha njé
intervy né TV, sa nuk mé la mendja. “ Jam nga Albania” tha anglisht,
“ nga Lunxhéria, krahina mé e bukur né boté...kam njé baba e njé
nené...”. Kur u foli emrat u shastisa. Ata jané fshatarét e mi, thashé me
vete, dhe kjo artistja e bukur éshté vajza e tyre.

Njé javé e kérkova e mezi e mezi e takova. Kush té linte né Hollivud!
Atje bénte filma Fotinia. Nuk e tregoj dot se si u gjenda para saj. Edhe

ajo u turbullua kur i tregova nga isha e kush isha. Mé pérqafoi e qau.
Ja ku jemi né kété fotografi té pérqafuar. Ja, kétu duke ngrené drekén
bashkeé. Eee, sa fotografi kam sjellé?! Sa revista me Fotininé?! Sa dhu-
rata! Nuk erdha kot qé nga Amerika! Fotinia nuk mé tregoi se si kishte
ardhur gjer né Ameriké. As pér jetén e fshatit nuk mé tregoi.

“Shikomé mire!” mé tha. Né gjuhén toné u llafosém.

“shihém miré dhe tregoi mamasé e babait. E di qé jané gjallé. Treg-
ohu edhe fotografité, edhe pér punén time tregohu!” Pastaj mé dha
dhurata pér té gjithé. Pér té gjithé fshatarét, emér mé emér. Aman moj
Fotini, i thashé, se nuk i ngre dot gjithé kéto. “I ngre basho Kogo, i ngre,
té gjitha harxhet e udhés i kam uné! Té lutem basho Kogo, béje pér
mua. Do vesh né fshat, qysh nesér té nisesh!”

Fliste e mé pérqafonte me lot né sy. E, si t¢ mos vija?! Uné sa nuk
fluturoja nga gézimi. Edhe malli ma brente shpirtin. Edhe pér gjémbat
e Rripés mé vinte mall e jo pér njerézit. Ah, kurbeti té ha dhe kockén,
ashtu pa e kuptuar, se gézimin ta ka rrufisur me kohé! E, si té mos vija?!
Vajza e fshatit tim ishte Artiste Hollivudi.

Ja, shikojeni, kjo éshté Fotinia!

Meé e bukura e Amerikés!

Sarandé, mars 1996

DASMA E VDEKJES

heshi i Goricelés gjémoi nga kéngét e vallet. Vetém burra ishin
S mbi treqind, le pastaj graté e fémijét. Nga gjithé krahina erd-
hén karvane me dasmoré. Mushkat i kishin ngjarkuar me peshqeshe.
Bukét-bogace béré me éndé gruri e qiqra, mbéshtjellé me shamité e
géndisura té nuseve. Deshtg, té€ ngjyer me bojé té kuqe né kurriz e né
ballé, mes briréve, dy heré té pérdredhur.

Né sheshin e bukur té Goricelés, qé shtrihej ana-meso fshatit, mba-
heshin kuvende burrash, apo zhvilloheshin lojra-force nga djemté, qé
ishin kandidaté pér dhénduré, por dasma nuk ishin ngritur ndonjé
herg.

Kur ishte vraré Lipeja, nga plumbi i gjermanit, para se té jepte shpirt,
kish lené amanetin pér djalin e vetém:

“Pilon té ma martoni né Goricelé! 300 burra té ngrejné kéngg, tre
dité e tre neté té pikojé cipa e mishit mbi prush. Gjithé vérsnikét e Pilos
té dredhin mishrat mbi prush e té mbushin kupat e rakisé. Gjithé vajzat,
qé do té béhen nuse, té sjellin ujét e ftohté té kroit...”

Dhe dasma u bé dasmé...

Kénga-kéngg e vallja-valle...

Sazexhinjté kishin ardhur qé nga Dropulli, me Jorgon té paré. Ndizej
dollia e kishte lezet muhabeti. Edhe qenté e fshatit u gér-gérén e u lépiné,

rreth njé javé té téré, po, si i thoné fjalés, “S’ka vdekje pa té qeshur e s'’ka
dasmé pa té qaré”!

Kush donte qé t&¢ mbyllej shtépia e Lipe Lunxhiotit, qé kish derdhur
gjakun, pér tu ngritur kéto dolli gézimi?! Cili ishte “Njeriu me kobu-
re’qé, nén mustaqet e zeza, kish helmétiré gjarpri?!

Piloja, qé kish piré me fund kupén e rakisé, pér gjakun e nderin e
babait si mund té duronte?! Nuk mund té rrinte mes burrave té fshatit
e té bénte kuvende-burrash, pa nder e me emér t&¢ humbur! Ta vriste?!
Jo, ai nuk dinte té vriste edhe pse qe trim i ¢artur si i ati. Mé miré té ikte
larg, sa mé larg. Té ikte! Té humbiste...

La mémén plakeé e nusen e re, kaloi shtegun e humbi né dhe té huaj. ..
Lajmin e arratisjes e shpalli “njeriu me kobure”, i plotfuqishmi i zonés.
U mblodhén burrat né Goricelé, ashtu si¢ mblidheshin né kuvende, por
¢'té thoshnin?! Mé shumé heshtnin se flisnin.

Méma e qau djalin sa iu qorruan syté. Nusja hoqi shaminé e géndisur
té nusérisé, lidhi shaminé e zezé mbi vetull dhe u var pas gurit té
shpresés, aty né fund té shpirtit té saj.

Pilos po i harrohej emri. Vetém fjalét qé kish thené i plotfuqishni i
zonés, zvarriteshin sokakéve té fshatit, ngjiteshin népér trupa njerézish,
si kulprat e vdekjes e i mpinin e i thanin. Hynin e dilnin odave té zem-

rave ato fjalé: “tradhétari...diversanti...” dhe zemrat mbeteshin pa oda...

2

Ishte méngjesi i njé dite té xhamté prilli. Nata ish rénduar nga shiu
gjer né té gdhiré. Pastaj gielli u hap e dielli géndisi njé hark ylberi. Kat-
erina e rénduar, me barkun tek goja, tek po milte lopén, aty né katua,

lindi njé djalé. Njé degé ylberi, hyri nga hekurat e dritares dhe mbésh-

tolli djalin e porsalindur... Ajo kishte nénté muaj qé nuk ia kish folur
ndonjé heré emrin burrit.

“..Pilooo...” léshoi zérin Katerina, sa ndjeu qé nga trupi i saj iu
shképut ajo krijesé éngjéllore. E dégjoi kété emér edhe néna plaké me
drité t¢ humbur. E dégjoi si jehoné qé vinte nga larg, nga ato udhé té
humbura e nga ajo kohé e humbur, qé kurré sharrohe;.

Sa dégjoi zérin e nuses, nénés plaké, i feksi mendimi mbi syté e shuar:

“...nusja...nusja u bé me djalé...” dhe nga shpirti i saj u léshua emri

i djalit té humbur.
* ok ok

Piloja i vogél rritej me dité, jo me muaj. Mbremjeve luante me gjinjté
si ftonj té sé jémés, duke i kafshuar me dhémbét e porsa dalé e duke
futur kokén te gropa e gjoksit. Ashtu e mundéte gjumi. Rritej pas bishtit
té lopés laramane, g€, me gojén e saj té madhe, mblidhte barin e njomé
té luadhit. Rritej i bukur, si i laré me drité ylberi, Piloja i vogél, me syté

qielloré e kagurelat ngjyré tréndeline.

3

Té gjata udhét e kurbetit pér Pilon. Gjashté beharé e gjashté dimra
té gjata. Kish shkelur mbi toké e kish lundruar mbi dete. Tjetér balté
ishte. Edhe uji ishte tjetér. Balta ishte e shkoqur, e shkoqur e nuk ngjiste.
Si shtuf ishte ajo balté e huaj. Edhe uji ishte i kripur ose i émbél. As si
shélliré djathi e as si ujét e Krecit. Ah ujét e Krecit! Té pinin njé heré
nga ai ujé kéta njeréz, pastaj t¢ mburren me kété ujin e shisheve...Si s'té
shihte syri njé manushaqe, a luleshqeré?! Pa le tréndeliné qé s'té shihte
e s'té shihte!

Njéqind puné béri Piloja né ata gjashté vjet. Punonte sa nuk i mbante
meé trupi i tij prej kali dhe ndonjé prokopi nuk béri. Ato para qé kursente
nuk i dérgonte dot né fshatin e tij.

Po méma jetonte vallé?! Po nusja e ngrohte mé shtratin e nusérisé

apo kishte fluturuar si dalléndyshe?!

4

Ajo, ¢do dité shkonte né kishén e Shén Spiridhonit me Pilon e vogél
nga dora. Ishin té vetmit vizitoré té asaj kishe té vjetér, aty né ané té
fshatit. I ruheshin syrit t€ njerézve. Veg lopa i shihte, me syté e xhamté,
dhe kulloste barin e njomé.

Kisha e Shén Siridhonit ishte gjysmé e shkatérruar nga vitet e har-
resés. Ikonat ishin mbuluar nga pluhuri e merimangat. Disa ishin
rrézuar e hedhur qosheve, ndérsa shandanét i kishin képutur fémi-
jét dhe me xhamat shumékéndéshe, thyenin rrezet né pamje ylberi.
Banorét e pérhershém ishin lakuriqté e natés, qé fluturonin e pérplase-
shin, e prapé fluturonin té trembur nga rrezet e diellit, q¢ hynin nga dri-
taret apo nga dera, kur hynte ajo me djalin e vogél prej dore. Para se té
thoshte fjalét e shpirtit para ikonave, Katerina pastronte pllakat e higte
pluhurat. Pastaj mbetej tek ikona e Krishtit:

“ O Zot, o Peréndi, ruaje burrin tim se ka njé fémi!” Me lévizjen e
lehté té buzéve né kéto fjalé, dora e djathté formonte kryqin, duke nisur
nga mbivetulla e duke mbetur mbi zemér.

Zoti Krisht véshtronte nga ikona, “me sy gielloré si té Pilos, me floké
té argjendta si té Pilos ” Heré-heré, asaj i béhej sikur dig lévizte brenda
ikonés, dhe Krishti i shfagej me pamjen e burrit t€ saj. Dilte nga korniza
e drujté e i afrohej e i afrohej deri tek syté dhe syté i mbylleshin, si me
magji, e buzét i mbeteshin gjysmé té celura e i ndizeshin si né natén e

paré, qé u bé grua. Kur i ¢elte syté, shihte se Zoti Krisht rrinte i hesh-
tur, brenda ikonés sé drujté dhe djali kish hyré né ajodhimé e bénte té
vishte rrobat e priftit, ashtu té vjetra e té pluhurosura si¢ ishin. Kur e
pa djalin me rrobat e priftit, qé i hiqte zvarré e me kamillafin né koké,

qeshi. Qeshja qé i ge kycur, brenda shpirtit, befas, rrodhi né buzé e né sy.

5

Binte njé shi i madh. Sikur ishin mbledhur gjithé reté e giellit, aty
mbi mal dhe léshonin, tatépjeté, zinxhirré-uji, qé zgjonin pérren;jté me
njé gjémimé té frikshéme. Gurét e rrumbullakté sdinin ku vinin, né kété
vérshim shiu. Edhe gjethet, lulet e shegés, manat, i priste shiu-gjarpér.

Vetém disa minuta vazhdoi kjo pérmbysje-qielli, se pastaj njé diell-
djegés, ndrriti e thau gjithécka. Ishin orét e fundit té dités, kur Pilo-
ja, ashtu i lagur gjer nén lékuré, kishte mbérritur gjer te kisha e Shén
Spiridhonit, né krye té fshatit.U zhvesh, nga mezi e lart, i shtrydhi rro-
bat e mbeti ashtu, me trupin e zhveshur leshtor. Pas disa ¢astesh ndjeu
njé té ftohté, qé i vinte nga brenda trupit. U kujtua té kérkonte dhe gjeti,
brenda né njé sénduk, rrobat e priftit. I veshi me nxitim dhe u ndje mé

ngrohté.
x* % %

Ish méngjesi i sé dielés. Kristina, pasi i kish veshur rrobat e reja djalit
e i kreu kacurelat e verdha e pyeti:

“Tashti ku do té vemi?”

“Né kishé, pse nuk e di uné, sa heré mé vesh rrobat e reja e mé kreh

me krehérin ténd, vemi tek Shén Spiridhoni”...

Kristina qeshi, e puthi mbi floké dhe uli shaminé e zezé mbi harkun
e vetullave. Fytyra e saj e bardhé, me njé 1émim mermeri, béhej mé
térheqgése, nén kornizén e zezé t€ shamisé. Ngjasonte me Shén Maring,
me ato tipare té bukura, qé shfaqnin dicka nga butésia e shpirtit.

Ajo kish njé bukuri té fshehté. Njé bukuri, qé vérshonte nga syté, qé
edhe kur lotonin, dukeshin sikur qeshnin, me njé bukuri drité-léshues.
Ishin t€ magjishém syté e saj, por kété magji rrallé e shfaqnin. Ajo ishte
e gjitha e bukur kur léshonte shpirtin t'i vérshonte. Dhe shpirtin rrallé e
léshonte né vérshim...

Dikur, para gjashté vjetésh, e kish léshuar shpirtin, tek dashuria e
Pilos. Dhe ai e shihte ve¢ né endérr, até magji-bukurie. Dhe shpirti i
dhimbte. Dhe mbetej me shpresé...

Sa hyri Kristina me té birin, béri kryqin e u drejtua pér nga kreu, ku,
si gjithmoné, ndizte qiriun e thoshte lutjen: “O Zot, o Peréndi, ruaje
burrin tim, se ka njé fémi!” Buzét léviznin ngadalé, ose mé miré drid-
heshin né ato lutje shirti.

“Oh, Kristina, kjo eshté! Po,po, nusja ime, gruaja ime! O Zot edhe
djali! Kristina me djalé. Ai éshté djali im. Ja syt€, edhe né dritén e qiriut
i njoh. Ja edhe leshrat e verdha. Késhtu isha edhe uné kur isha i vogél! O
Zot ¢mrekulli! O Zot!”

Duke folur vetém me zemrén e tij, Piloja kish ngjeshur ballin tek
njé e ¢aré, midis dy dérrasave e me zor mbahej né kémbé. Donte t7i
pérqafonte fort, t'i merrte né duar e t'i mbéshtillte né gjoksin leshtor,
pastaj, aty ti mbante gjithé jetén! Donte ... Por mbeti, ashtu me bal-
lin té mbéshtetur tek e gara e dérrasave, me sy té zgurdulluar e me njé

shuplaké dhimbjeje né fytyré...

R

Njé dritéz e zbehté ndriste dhomén e dimrit, ku rrinte néna plaké
dikur. Ai kish ikur pa i lené lamtumirén, nénés, qé e donte aq shumé.
Edhe gruas nuk i tha gjé. Ikja e tij ishte arratisje. Edhe tashti, qé pas kaq
vitesh, e sheh shtépiné ku i ra koka e u bé burré, ndjehet akoma larg, né
arratisje...

Aty, nga ledhi mbi shtépi, kérkonte me sy mos lévizte ndonjé hije,
si ajo e nénés sé tij. E kérkonte me sy, por nuk shihte asgjé. Asgjé nuk
shihte.

Até naté, Piloja, e kaloi tek grazhdi i lopés. Aroma e barit dhe e
qumeéshtit, i hapnin fletét e mushkérive e ia mbushnin me kéngési.
Méngjesi e gjeti né njé endérr t€ pa treguar. Dielli hyri, si zakonisht,
nga dritarja dhe ndezi kandilin e pérgjumur, né kamaren pérballé. “Sa
shumé kam fjetur! Mé zuri dreka”-tha me vete Piloja. Lopa, aty afér,
rrinte akoma shtriré, duke u rripértypur e, heré-heré, léshonte ndonjé
gogésimé, mes shkumés sé bardhé, qé i rréshqiste nga buzét e trasha. Ai
iu afrua e nisi ta ledhatonte tek brirét, ku, né njé kordhele té kuqe, ish
gepur njé hajmali, pastaj, rreth qafés e nén gushé, ku i varej ¢okania, qé
ai veté ia kish vené, qysh kur ishte méshqeré e parritur. Lopa laramane,
ishte e vetmja krijesé e gjallé e shtépisé sé tij, qé e kishte aq prané dhe e
ledhatonte. Dhe Laramanja, me syté e saj té qeté, sikur i tregonte se tek
ai grazhd, ku ai kaloi natén, né njé méngjes me rreze dielli, gruaja i kish
lindur djalé. Ish ajo, Laramanja, qé e pa e para dhe e 1épiu me gjuhén e
saj té ngrohté, até trup té vogel e i dha eré qumeéshti e eré trédeline. Ish
0jo, lopa laramane, qé i l1éshonte Pilos sé vogél, qumeéshtin e gjirit ¢do
meéngjes, e ai rritej i forté e i bukur. Po t&€ mos luante Piloja me bishtin

dhe me gjinjté e Laramanes, ajo nuk e 1éshonte qé se 1éshonte qumshtin.

Kur u rrit dhe ca, Piloja e merrte veté kusiné, futej nén barkun e lopés e,
me gishtat e vegjél, térhiqte thithat e siséve, e ashtu, duke luajtur, kusia
mbushej sa sderdhe;.

Edhe até méngjes, Piloja me kusiné né doré, zbriti shkallét e drujta,
qé binin nga brenda, tek “shtépia e Laramanes”, sig i fliste ai. Piloja-baba,
qé kish mbetur né magjiné e lopés, nuk e vuri re djalin. Djali, sa hodhi
Syté, e pa té panjohurin me mjekér prané lopés sé tij, léshoi kusiné nga
dora dhe ia dha ulérimés : “Diversantiii, diversanti!”

Piloja-baba, u tremb pér njé ¢ast, pastaj u ngrit vrullshém, rrémbeu
djalin dhe e mbéshtolli me mallin e tij té djegur. E puthi fort né sy, né
ballé, mbi floké e ku t&¢ mundéte, pastaj e léshoi, hapi portén, me njé
kércitje si angullimé geni, dhe ia dha vrapit pér nga Sheshi i Goricelés.
Donte t'i fshihej frikés sé djalit dhe emrit té tij t¢ humbur. Nga prapa i
vinte z€ri i fémijés: “diversanti, donte t& mé vriste lopén, diversanti ...”

Fshati u mbush me zéra njerézish e, tek-tuk, ndonjé krismé pushke.
Pér cudi Piloja nuk u fut thellé pérroit, pér t'iu fshehur plumbave té
automatikut, e pér té ikur nga kishte ardhur, por kémbét i mbajti tek
sheshi i Goricelés. U ul mbi barin e gjelbér, nxorri nga xhepi kutiné e
duhanit dhe nisi té dredhé cigaren. “Te ky shesh kam luajtur top-leckén
dhe cinglin me shokét e vegjélisé, te ky shesh kam dredhur cigaren pér
heré té paré, nga duhani qé kish lené babai né kutiné e argjendté, te ky
shesh kam marré pjesé né sa e sa kuvende burrash e te ky shesh u bera
dhendér...”

Njé breshéri automatiku ia preu kujtimet dhe ai mbeti, ashtu, gjysmé
i pérkulur, mbi barin e njomé. Cigaria vazhdonte té digjej né cepin e
buzés.

Piloja i vogél vraponte e vraponte. Nga pas e ndiqte e éma.

-Ja diversanti me mjekér, ky éshté-foli fémija, qé akoma i trembur
nuk po i afrohe;.

-Té lumté! Ti e zbulove diversantin, tradhétarin-foli njeriu me au-
tomatik dhe e afroi djalin prané trupit té té vrarit.

-Ky, ky do t&€ mé merte lopén-belbézonte djali.

-Péshtyje!-bértiti polici me automatik, por djali mé shumé u tremb
nga britma e policit, qé gjithmoné ia kish frikén, se nga pamja e “ diver-
santit” té vraré. Kristina kaloi, e ndrojtur, mes turmés sé fshataréve, qé
ia hapén udhén né heshtje, dhe mbeti si e ngriré para té vrarit.

I dukej sikur ishte né njé endér tmerri. Pastaj, pér ¢udi, iu shfaq para
syve sheshi plot dasmoré. Ajo-nuse e Piloja-dhendér. Pastaj, njé varg
i gjaté valleje, né hark t¢ mbyllur. Né mes kércenin: ajo-nuse e Pilo-
ja-dhendér. Né duar mbanin njé tufé tréndeline. Pastaj, té gjithé, ngritén
kupat e rakisé e i kthyen me fund. Vetém njéri nuk e kish kthyer e mban-
te mbérthyer afér buzéve. Buzét e trasha i lévizte me pérplasje, por nuk
nxirrte asnjé fjalé, vetém kérciste dhémbét me krisma automatiku....

Doli nga ajo gjendje, kur pa syté e té shoqit, akoma té pashuar, dhe
buzét, qé i 1évizén né njé buzéqeshje. U ul né gjunjé prané tij, i pérkeéd-
heli flokét dhe ballin e gjakosur, syté e ia mbylli me puthje, pastaj u
kthye nga djali dhe i foli:

“Eja, puthe bir, puthe éshté i miré babai yt!”

Mars, 1994

MACJA ME SY TE KUQ

a i kishte kapérxyer té dyzetat, Antigonén, e zuri njé sémundje, qé
Se mbértheu né shtrat, duke e tretur deri né bashkim té lékurés me
kockat, qé ngjante, pa e tepéruar, si njé kallam miséri né té kalbur. “Sé-
mundja e pleqérisé sé parakohéshme” e kishin quajtur mjekét dhe i
kishin dhené disa qetésues, mé tepér pér trurin se pér trupin e dhém-
bur. Dhe ajo rronte e vetme, né até shtépi-kala, né té sosur té fshatit.
Vetém macet ia zgjonin shpirtin nga gjumi dhe ajo ndjente digka té pa

pércaktuar, njé mbeturiné kénaqgésie, ose njé vuajtje té lumtur...

2

Kur e solli né fshat babai i Antigonés ajo ishte kotele e vogél. Lékurén
e kish té mbuluar me disa qime t€ verdha, té buta si prej lepuri, pérveg
kokés katrore ku ndrisnin qimet e zeza-pisé. Né fillim i flisnin “Ameri-
kania”, meqenése kish ardhur nga larg, por ky emér i vecanté u harrua,
sa macia shfaqi syté e saj ngjyré-prrushi, qé té digjnin sa i shihje. Ata
sy ishin vendosur, né mes té ballit katror, né formén e dy bajameve té
shtrira, té hedhura shkujdesur. Po ti shihje me kujdes, qé rrallé mund té
ndodhte kjo, do té vije re dy shatérvané-drite né formé V-je, qé smbar-
onin kurré. Ky vullkan-prrushi, brenda syve, kishte béré qé njerézit, sa

e shihnin, té mendonin, té gjithé, té njéjtin emér: “Macja me sy té kuq”.

Si e ardhur nga pértejdetet, ajo ishte mé e privilegjuara, dicka mé
tepér se¢ pérkédhelen e llastohen macet, qé rriten prané vatrés. Macja
rritej e pastér dhe e shéndetéshme, tip Zonjushe, sig rritej dhe Antigo-
ni, qé pérkujdesej pér té. Macja me Sy té Kuq kish krijuar zakone e re-
flekse, qé ndoshta, kérkojné studim té vecanté, duke kapéxyer mendjen
e ndritur té Pavllovit.

Té gjitha macet kérkojné shérbime nga njeriu dhe asnjéheré nuk
i shérbejné atij. Ato ndryshojné, si nata me ditén, me genin, kafsha ,
qé éshté mé prané njeriut. Macja do shtépiné, qeni do njeriné. Qeni
ka mé pak pretendime dhe éshté mé besnik ndaj té zotit. Ai pranon
pérkédheljet, por pranon dhe ndéshkimin. Bile kur e ndéshkon vjen e
té kérkon falje, me ményrén e tij, duke t'u férkuar e 1épiré sa ta falésh.
Qeni té sheh né sy e ta kupton mendimin. Qeni éshté besnik e mirén-
johés, kurse macja nuk e njej besnikériné e mirénjohjen. Ajo kérkon
vetém pérkujdesje té detyruar. Edhe kur zené minj, macet né pérgjitheé-
sijo macja joné me Sy té Kugq, i zené pér qejfin e tyre e jo pér t'i shérbyer
té zotit té shtépisé. Me njé fjalé, macet, né dukje té urta, nuk e njohin
nénéshtrimin dhe nuk vihen nén urdhér. Dhe né gjithé kéto privilegje,
Macja me Sy té Kuq ishte mé e veganta. Edhe botén e maceve té tjera
ajo nuk e njihte. Né gjithé até ngrehiné, me tre kate e njézeté dhoma,
ajo njihte vetém zonjén e saj, qé i shérbente deri né pérkushtim.

Vitet kaluan. Macja me Sy té Kugq, jo vetém qé u bé zonjé e asaj
shtépie, por nisi té béjé ligjin né gjithé fshatin. Si gjithé rraca macore
edhe Sy Kugia nuk rrinte dot pa béré dashuri. Sa i doli turpi, u vuri
rradhén dashnoréve-magoké, duke shfaqur,vrrullshém talentin me té

bérat e té pabérat e maceve. Gjithé magokét e fshatit e ndezén merakun

72



GRUAJANEKAFAZ ..

me Amerikanen. Duke e mbushur fshatin me mjaullima ata tregonin
pér zbulimin qé kishin béré:

Magoku i Xha Mihalit: “Uné e nxorra i pari nga shtépia Amerikan-
en. Eh, si ishte, njé nazelleshé qé nuk e ka shogen. Sa i kéndova kéngén
qé kisha ngritur pér té:

“Mjaau, mjaau, jam mé i zoti / nén gershi té pres te kopshti!”, hop, u
vérvit nga dritaria dhe nisi t€ luante me bishtin e saj té verdhé..."

Magoku i Usta Lekos: “Mjauu, mjauu, hi,, he, i pari jam veté. U ng-
jita né mbremje te ballkoni dhe sa mé pa “Amerikania” e la zonjén né
gjumeé dhe erdhi tek uné. E provova veté i pari... mjauu, mjauu, hi, he.”

Magoku i Basho Ilos: “Uné nuk di rradhé, kam bredhur edhe né
fshatra té tjeré, por si “Amerikania” joo! Au, mjau, hajde qejf e shkuar
qejfit!”

Magoku i Basho Nidhés: “ Hiii, mjau-grau...”

Magoku i Basho Ngjelos: Mjauééh, mjaauéh, pasi béra dashuri, pimé
nga njé kupéraki, hii, hii”

Macet e fshatit mbanin kokén ménjané dhe pértypnin thonjté e tyre
nga xhelozia, por s'kishin ¢’té bénin. Sykugqia vuri pushtetin e vet mbi
magokét, qé linin edhe kokén pér té.

Veg¢ bémave dashurore, Macia me Sy té Kuq, bénte edhe marrézi
té tjera. Nuk linte kusi e sa¢ pa pérmbysur. Nikoqiret, sidomos nuset
e reja, qé€ gatuanin mé shumé pér sy té vjehreés, ia kishin béré be-né
Sykuges. Por mé e madhja ishte rrémbimi i dashit té pjekur, me gjithé
hell, né dasmén e Priftajve. Kércitén dyfeqet dhe ciftet, por Macen me
Sy té Kug, nuk e zinte as dreqi e jo plumbi.

Po Gudoja i Lilate si e pésoi?!

Gudoja ishte geni mé i madh i kopesé. Sa njé vig. i fuqishém sa asnjé
gen tjetér nuk matej me té. Jo njé ujk, por asnjé familje ujqérish nuk i
afrohej dot kopesé qé ruante Gudoja. Njé ujku ia kish képutur fytin dhe
e la t&€ mbuluar né gjak sa e térhoqi zvarré ulkonja, pér t€ ngordhur né
strofullén e tyre. Po, pse e mbértheu inatin “Amerikania” me Gudon?
Mos se ishte i pari i genérve dhe donte ta mposhtéte?! Shkakun nuk e
dijmé. Ngjarja ndodhi njé pasdite néntori me diell. Si zakonisht, Skug-
ja, kish nisur bredhjet népér fshat. E njéqinda shtépi ishte e Lilatajve.
Gudoja rrinte, qeté e madhérishém, né krye té shkalléve, duke pritur té
zotin, pér té ngjitur pérséri udhén e malit pér te kopeté. Me njé kércim,
nga muri i avllisé, mbi degé té bajames né oborr dhe hop, mbi kurrizin
leshtor té genit. Gudoja u ngrit, vrrullshém, por macja e kish mbérthy-
er nga zverku dhe nuk e léshonte. Qeni hidhej népér oborr, mbidhte e
léshonte trupin, duke skérmitur dhémbét e duke rrotulluar qafén, por
nuk i shpétonte dot té keqes. Macja i kish futur dhémbét prapa kokés,
e kish mbérthyer me thonjté, qé i kishte zgjatur ¢uditshém, si kthetra
tigri, nén bark e mbi shpatulla, sa qeni-ujk nuk mundi t'i pérdorte dot
fuqité pér té shpétuar. Ulérinte si i térbuar, nga dhimbja e poshtérimi,
kurse Sykugja dukej sikur nuk merrte frymé, aty mbi kurriz té genit.
Vetém syté i léshonin xixa, sikur donin t€ ndiznin gjakun e genit qé
skuqnin pllakat e oborrit. Gudoja, mé né fund, e 1éshoi trupin mbi
pllakat gurézeza, ngriti edhe njé here kokén e réndé si vare, 1évizi tre

heré, me dridhje, kémbét dhe e mbaroi jetén.

3
Macja dhe Antigona jetonin né paqe. Sa dégjonte aedhjen e maces
fytyra i jetésohej. Syté i ndrisnin dhe buzét i thoshnin fjalé-kénaqgésie
né formén e njé kénge:

“Orriri, oriri, erdhi zemra né shtépi...”

Amerikania hynte réndé-réndé nga baxhaja, qé rrinte gjithmoné
gjysméhapur dhe indiferente shtrihej pérballé Antigonés. I hidhte
ndonjé véshtrim pérvélues dhe Antigonés i ndriste fytyra e tretur. I
ndriste me njé flake qiriri, qé zgjatej e képutej, pa arritur té rréshq-
iste nga fytyra. Dhimbja e kockave mblidhej te kyget dhe sikur i dig-
jej brenda syve té maces. Bénte té ngrihej, té lévizte pak, por fuqia i
qe sosur.Veg kur shihte syté e “Amerikanes” e kujtonte veten té re, té
bukur e té fugishme. Qysh atéhere i pélqyen kéta sy qé prrushéronin
dhe i dukej se ndizeshin brenda gjoksit té saj. E donte macen. Ndoshta
dhe nga syté e donte kaq shumé. Edhe kur i jetonte méma, macja ishte
vetém prona e saj, ose ajo ishte e gjitha robiné e syve té kuq. E ushqgente
me mé t€ mirat e me mé té€ zgjedhurat ushqime. E ledhatonte, té laré e
té krehur, si njé fémijé té vetém. Pastaj e mbante né shtratin e saj né njé
ngrohtési té pérbashkét. Né ato vite ajo ishte e re, e bukur, e fugishme,
po tani?! Tani géndron e mbérthyer né shtratin prané dritares. Néna i
ka vdekur. Béri miré qé nuk e pa késhtu, kocké e lékuré. Vetém macja
e sheh indiferente dhe ajo mund ta pérkédhelé vetém me sy e me buzé,
qé i pérplas ngadalé né disa fjslé-kénge: “ Oriri, oriri, zemra mé shikon

. »
neé sy...

4

NE até shtépi-kala me njézeté dhoma jetonin gjallesa nga mé té llo-
jshmet: kafshé e insekte, zvarraniké e fluturues. Dhomat e katit té paré
ishin béré proné e gjarpérnjéve, qé zvarriteshin népér pllakat e ftohta,
kérkonin ushqim e shumézoheshin, duke mos e pérmirésuar racén e
tyre. Minjté fluturues, ose lakuriqté e natés, vareshin koképoshté, né
tavanét e dhomave pérdhese, duke tundur veshét llapushé dhe, heré-

heré, shétisnin edhe né katet e sipérm, ku zotér ishin minjté turigjaté,
ngjyré-dimri e ngjyré-dheu, disi mé zhurmues se minjté fluturues. Né
té gjitha dhomat kishte pushtet gjallesash té drités e té errésirés, té dim-
rit e té beharit, qé edhe njé specialist i asaj fushe do té befasohej. Né
pamundési pér njé vézhgim té ploté e njé pérshkrimi té hollésishém té
asaj karakatine té gurté, do e fus lexuesin brenda dhomés ku dergjet,
prej vitesh, Antigoni.

Dhoma ishte né katin e treté me dritare qé i rrémbenin dritén Lindjes
e Peréndimit, né gjithé udhén e shkurtér té diellit, midis dy maleve.
Antigoni rrinte mé shumé né gjysmétrup, mbi njé krevat skelet-heku-
ri, mbéshtetur né pravazin e dritares, qé shihte nga peréndimi. N¢ até
géndrim té gjaté, trupi i saj kishte marré pamje sendji, si dollapi i vjetér
qé e shihte pérballé, apo makina “Singler”, qé e kishin future né rrjetén
e tyre merimangat. Tavani e dyshemeja ishin me dérrasé pishe, pa erén
e pa ngjyrén karakteristike té drurit té pishés. Né fund té¢ dhomés, mbi
njé raft t¢ drunjté, disa ené t&¢ pérmbysura. Aty, né fund té krevatit,
njé legen kauguku e njé palé pandofla prej robe. Mé prané, te pezuli i
dritares, njé gjysméqiriu e njé shkrepse, njé pasqyré né formé zemre e
njé krehér me bisht té gjaté, njé shishe-qelqi, qé zakonisht rrinte me ujé
dhe njé vazo gjysmébosh me njé 1éng né ngjyré t€ verdhé. Dritaria nga
Lindja rrinte gjithémoné e mbyllur, kurse dritaria ku qe mbéshtetur
Antigoni hapej e mbyllej vetém né njé kanaté, nga ku delte ajri i vjetér
me eré myku e mbeturinash trupore té atyre gjallesave, q¢ mbante ajo
dhomé brenda. Dita i jepte ca jeté-natyre edhe késaj dhome, por nata
jetohej si né pérralla. Drita e giriut bashkohej me dritén e hénés duke i
dhéné dhomeés njé pamje rembradeske. Népér mure merimangat rrinin

disi té pérgjumura, kurse akrepat e zes e té verdhé, léviznin dy e nga dy

e tre e nga tre, me bishtin t€ ngritur pak pérpjeté, gati pér ndonjé thum-
bim helmues edhe pse nuk kishin kundérshtaré né pronat e tyre. Disa
brumbuj té zinj vinin rreth legenit e té trembur nga minjté merrnin
aratiné népér mure, apo fshiheshin, diku, népér té carat e dyshemesé.
Disa shumékémbésh, qé i flasin edhe dyzetékémbésh, edhe pse askush
nuk i ka numéruar ato kémbé si gime-furge, vraponin népér tavan, né
njé garé té pa kontrolluar. Té gjithé dhomén e mbulonte njé getési e
fshehté ku dégjoheshin me rradhé:

Mola: kérr, kérrc..(né puné)

Miu: kérc, gérc, ci, xi, (né kénaqési)

Antigoni: Oh, éh, ééé (né dhimbje)

Macja me Sy té Kuq: Grshsh, grrr,shshsh (né fietje)

5

Sémundja e réndonte, dita-dités, por vdekja nuk e merrte. Kush t’i
shérbente?! Kush ti jepte njé goté ujé qé té lagte buzén?! Vetmia éshté
sémundje-shpirti edhe pér té shéndoshét trupérisht. Gjendja e Anti-
gonés e kapérxen mendimin e fjalés sé shkruar dhe, kushdoqofté, do t'i
fliste vdekjes. Por, personazhi yné nuk e shpuri veten deri né vetévrasje,
bile as i shkoi ndonjéheré ndér mend njé gjé e tillé. Ajo e kish pranuar
até sémundje trupi. Cdo dité i gjendeshin shoget, i sillnin ndonjé gjé e
i bénin ndonjé shérbim té domozdoshém. Por, kur kaloi njé vit e nisi
viti tjetér, nisén edhe gurét té mérziteshin e jo njerézit. Vetém Fotinia
i vinte, gati ¢do mbremje, edhe pse Antigoni nuk e kérkonte, mé tepér
me merakun se mos e gjente té vdekur. Por Macja me Sy té Kugq ia
ndaloi vizitat Fotinisé. Njé méngjes, kur Fotinia ngjitej me njé pjaté né
doré, iu hodh nga mbishkalla, e grisi né fytyré e deri néngushé, por nuk
mundi mé se viktima u rrokullis népér shkallét e drunjta dhe i shpétoi

kthetrave mbytése t&€ Amerikanes. Prej asaj dite nuk i shkeli mé asnjeri
ato shkallé.

6

Numérin e maceve tyé asaj shtépie askush nuk e dinte. Aty, sikur
ishte ngritur Selia e Macérisé, por né até dhomé vetém “Amerikania”
hynte. Hynte me njé mjaullimé-refren, té frikshme, qé kush e dégjonte
shkonte népér mend se ajo shtépi ishte “Shtépia e Sykuqges”, duke har-
ruar se brenda asaj shtépie frymonte akoma Antigona. Zonja e sémuré
nuk e ushqgente, nuk e krehte e nuk e pérkédhelte mé macen e saj té
dashur. Veg nga njéheré gjente fuqi e i 1éshonte ndonjé rreze-drite me
pasqyrén qé mbante te koka e i thoshte ato fjalét-kéngg: “Oriri, oriri...”
Amerikania rrinte shtriré prané vatrés e dic mendonte. Mendonte me
syté mbyllur e sa heré i celte ata sy, 1éshonte shatérvané té zjarrté, né
formé V-je. Ai vullkan i prrushté mbante pérbuzje e urrejtje, qé loja e
pasqyrés dhe kénga “ririri” nuk mund ta shuanin.

Njé méngjes shkurti ndodhi e pandodhura. Trupi pa jeté i Anti-
gonés u pa né krye té shkalléve. Aty prané, Macja me Sy té Kuq rrinte

shtriré, indiferente, me syté gjysmé té mbyllur...

Stegopul, gusht 1993-Sarandé, néntor 1996

RUSJA E BUKUR

do behar, kurbetllinjté e qyteteve, ktheheshin né fshat, sé¢ bashku

me graté e fémijté e tyre. Shtroheshin dreka e darka. Béheshin
shétitje nga Korija e Manastirit, nga Kreci apo Lepusheti, ku ndizeshin
lodrat e vegjélisé si “top-muri’, “Top-gropa” e t€ tjera, qé ne fémijéve,
na ishin mérzitur se i luanim ¢do dité. Edhe ne kishim trillet tona, ndaj
mezi i prisnim fshatarét tané té qyteteve.

Ato muaj behari i zinim me organizimin e “Konkursit: Nusja mé e
bukur”. N& ato vite as ishin shpikur “konkurset e bukurisé€”, ne ishim té
parét qé e shpikém duke luajtur. Ishte loja joné e nuseve. Né “juriné e
bukurisé€” ishim pesé veté, ne té méhallés sé sipérme: Gathua me Ca-
kon, uné me Marianén, motrén time t€ vogél dhe Katia. Kryetar jurie
nuk zgjidhnim se zéméroheshim me njéri-tjetrin. Té gjithé ishim edhe
anétaré edhe kryetaré, me vota té barabarta. Kishim njé vend té fshehté
nga i vézhgonim nuset. Njé vend té fshehté, qé se dinte tjetér-kush né
fshat.

Kur shkonin né kroje, qé rridhnin né krye té fshatit, ato visheshin
mé bukur: rregullonin flokét, fytyrén e bénin me pudér e me bojéra, ku
sundonte e kugqia, qé ne i thoshnim “ngjyré paparune”. Gjinjté, here i
ngrinin qé t'ju dukeshin e heré i 1éshonin gé t’ju tundeshin. Bénin edhe
disa gjéra té tjera, g€ ne i merrnim me mend, por nuk i kishim pare
ndonjéheré.

Véshtiré e kishim té pércaktonim njérén nga dy mé té bukurat, Be-
atricen, gruan e oficerit me katér yje né spaleta, apo Letén, nusen e
doktorit. Njéra ishte nmé e bukur se tjetra dhe té dyja ishin shumé
té bukura. Diskutonim me rradhé: pér flokét e kémbét, pér mesin e
gjinjté, pér hundén e syté. Edhe kush qeshte mé bukur, edhe kush fliste
mé bukur... flisnim, aty mbi thanén e kulpéruar dhe nuk binim né njé
mendje. Dy vajzat e juries ishin pér Letén, kurse ne djemté ishim pér
Beatrigen.. dhe pér dy heré rresht kish fitur Beatrigia. Vetém disa dité
para se té largohej nga fshati “nusja e bukur” e merrte vesh fitoren.
Sipar kérkesés soné ajo na priste né njé vend té fshehté, e vetme, dhe
ne e shpallnim fituese. Njéri nga ne, kujt i kish réné shorti, i vendoste
kurorén e bukurisé, q¢ Gathua e kish dhuraté nga gjyshja, para se t'i
vdiste. Késula ishte me njé cohé té zezé, géndisur me fije-ari dhe me njé
flori, qé kur e vinte nusja, i binte mbi ballé¢, mu mbi harkun e vetullave.

Fituesja e mbante késulén e bukurisé deri né beharin tjetér dhe kur
e dorézonte, né vendin secret, ashtu si¢ e mirrte, na falte edhe nga njé
dhuraté, si pantallona, kémishé, fustan e sandale, sipas déshirés sé zg-
jedhjes sé saj.

Né fillim Beatricia u befasua, kur né vendin ku na priti, e shpallém
“Nusja mé e bukur”. U skuq né fytyré dhe buzét e trasha nisén ti drid-
heshin. Pstaj, ashtu me késulén né koké, na puthi né fage, né sy e né
floké. Kur mé erdhi rradha mua, ndjeva lotét e saj, ¢ mé rané mbi

qerpiké e mé zbritén népér faqe, si té ishin lotét e mi...
* ok %

Beharin tjetér mezi e prisnim, qé té vinte oficeri me katér yje mbi
spaleta, me nuse Beatrigen, qé ne e flisnim “E bukura e fshatit”. Sa nuk
fluturuam nga gézimi kur erdhi Beatrigja e na solli dhuratat. Vajzave

nga njé fustan, ndérsa ne djeméve, pantallona. Pastaj nuk kish harruar
pér karamelet me letra té bukura, qé ne fémijté e fshatit i kishim pér
luks té madh. Po gjithé kéto gjéra i bnim fshehur. Miré letrat e bukura
té karameleve i fshihnim te kamaret e kroit, po pér dhuratat ¢’té thosh-
nim?! Si t'i génjenim prindérit? Se t&€ vértetén nuk e thoshnim dot, ajo
ishte sekret. Pérséri na polli mendja: Do té zinim be pér njé nga njerézit
mété dashur té shtépisé, se betimi kishte peshé.

“Mama, kéto pantallonat e reja nuk i kam té vjedhura (dhe pse né
fshatin tone asqé njihej vjedhja), pér kokén e babait! I kam té falura,

1”

por nuk t'i them kush m’i fail se kam béré beé

1”

“Pér kokén e Nases, qé edhe uné nuk e tregoj!”-betohej motra ime,
qé gjithémoné pér mua e bénte betimin.

Késhtu bénin dhe anétarét e tjeré té “Jurisé”, né familjet e tyre. Ama,
pas betimit né familje, té€ nesérmen, mé té bukurit e fshtit neve ishim.
Ne dhe Beatrigja, qé zbukurohej edhe mé shumé, pér ta fitura “késulén”
dhe até behar.

Né beharin e treté ndodhi e papritura. Né fshatin toné erdhi njé
nuse nga jashté Shqipérisé.

-Erdhi Andoni me nusen nga Rusia-flisnin graté e fshatit.

-Zina ia thoné emérin.

-Eshté artiste si Ndonia.

-Do lozin ndonjé “thiatro” pse s’thua?!

-Uné nuk e kam pare, por thoné se éshté e bukur, sykaltér e le-
shra-trendeliné.

-E, mé té bukura se vajzat tona s’ka Lunxhi, jo Rusia!

-Sa erdhi mbremé, doli vizité te gjitonét, hop kétu e hop atje, pa turp

fare.

-E, ku kané turp artistet?! Pa le até té jashtmet?!

-Xhafua mé tha se kish veshur njé fustan, qé mé shumé e zbulonte
se e mbulonte.

-C’thua moj kallogre?! Do geshin dhe gurét e udhés, pa le po shkoi
nga krojet!

Kush e kush té tregonte nga ato qé kish dégjuar. Ishim me aq kuresht-
je t& ndezur sa nuk na durohej sa ta shihnim me syté tané “artisten nga
Rusia”. Donim t'ia masnim bukuriné, ashtu si¢ dinim ne. na vinte keq
pér Beatrigen, qé ishte aq e mire, por donim té zbulonim bukuri té
reja. Ta vlerésonim rusen pa Beatrigja jona ishte. Donim qé késulén tia
vinim njé artisteje, pa le pastaj, qé ishte dhe nga njé vend i largét dhe,
aq mé shumé, ishte “leshratrendeliné me njé fustan, q¢ mé shumé e
zbulonte se e mbulonte”.

Sikur ta dinte merakun toné, e huaja, béri pérpjeté udhés sé krojeve,
duke shkelur mbi gurét e kalldrémit, né majé té gishtave, sikur kércen-
te. Ne e vézhgonim nga vendi yné i fshehté.

-Erdhi leshverdha-foli i pari Katja.

-Sa e bukur moj mamal!-tha Mariana.

-Hajde kémbé hajde, po fytyra s’i duket miré-foli Cakua.

-E mo, se nuk i ka mé té mira se té Beatriges, bile pér kémbé éshté
Leta e para-kundérshtoi Katja.

-Gjoksin e ka mé té miré-foli Gathua.

Mua smé linte bukuria e saj té flisja. Nuk dija ku t'i hidhja syté¢ mé
pare. Ku? Né bukuriné e nénbelit apo né bukuriné e néngushés?! Ku?
Ajo edhe fjalén e kishte té bukur! Mé dukej e bukur fjala e saj se ngjante
me fjalé-fémijésh. Ajo fliste e pérshéndetej me té gjithé, sikur donte qé

té pérdorte sa mé shumé fjalét e gjuhés soné.

Mbas disa ditésh vrojtimi, mendimi yné si “juri” nuk kishte té

kundérta pér fitoren e “artistes sé huaj”
* % ok

Zakonisht né krua, apo né kroje, se kishte shumé burime, qé rridh-
nin bore té shkriré mali, venin njeréz méngjeseve, por mbremjeve
shkulej fshati. Veg, kur ndizej vapa, dégjohej vet6ém kori i gmendur i
cinxurave dhe gurgullime e heshtur dhe e pambaruar e krojeve.

Zogjté bénin ndryshe. Ata zbrisnin nga degét e peméve dhe pér-
plasnin krahét né govatén e gjaté té kroit, pastaj qeshnin cééérr, cééérr
dhe ngjiteshin pérséri mbi degé e népér fole e, ashtu té laré, bénin sig
béjné zogjté. Por, bashké me zogjté, kur ndizej vapa, né kroje vinte dhe
“artistja’. Kété té vérteté vetém ne e dinim, ose e dinin dhe té tjeré, por
nuk kishin mbetur si ne pas merakut té bukurive.

Pas dités sé paré e té dyté, artistja me emrin Zina, e béri pér vete
dhe kroin. Ulej mbi pezulet guré-zinj, fuste kémbét né ujé e, me duar,
freskonte pulpat, pastaj gropén e gjurit e mé lart, deri ku mbaronin
ato dhe niste fundi i barkut, pak i hedhur, me té fshehtat e padukura.
Pastaj nxirrte gjinjté e rrumbullakté e, pasi i férkonte me ata gishtrinjté
e gjaté, i afronte te burimi i kroit, here njérin e here tjetrin, pa ndjeré
qé ujét i merrte gropén e gjoksit e bénte udhé poshté, né té€ padukurat
e trupit. Fustani i hollé i ngjitej pas mishit e ajo, né kété kénaqési, dig
thoshte népér buzé, 1éshonte zé, si vjershé e si kéngg, njéherésh.

Kéto pamje ne i ndignim nga vendi yné i fshehté, nga mbithana e
kulpéruar, qé ishte thurrur né formé shtrati t€ rrumbullakté. Ishte hera
e paré qé shihnim disa té fshehta nga njé trup gruaje. Sejcilit nga ne i
kishte ndodhur qé té shihte nénén gjaté zhveshjes, apo shoqet tona té
fémijérisé, kur luanim, shkujdesur, por asnjéheré nuk kishim ndjeré

mrekullité e njé bulurie té tillé. Mos kété ndjesi e ndjenim se kété grua
e shihnim pér heré té paré, apo qé e dinim se ishte artiste e ardhur nga
njé vend i largét?

I bénim kéto biseda, sé bashku, aty mbi thanén e kulpéruar né
formé shtrati, teksa artistja luante me bukurité e trupit té saj. Dhe buzét
iléviznin duke pérkédhelur disa fjalé, qé, bashké me gurgullimén e ujit,
na vinin, heré si kéngé e heré si vjershé.

-Po zogjté pse i mblidhen rreth dhe pérplasin krahét né ujé?

-Dig u thoté duke kénduar. Ja dégjojeni: “vsanta ... va lubomnie,
mnozhe... vi... stakitje... ariririria, ariririria, aririririaaa...”.

-Sa bukur kéndon, po sikur nuk éshté né gjuhén toné?!

-Qenka e bukur dhe rusishtja.

-E, ku e di ti qé éshté rusishe, po sikur té jeté gjuhé e zogjve?!

-Gjuha e zogjve kuptohet, éshté si gjuha joné...

Kéto biseda bénim, aty, mbi shtratin prej kulpére, kur dielli zbriste
nga Guri i Gjaté dhe Rusja e Bukur, zhvishej mbi pezulet e kroit dhe, sé
bashku me ujét e kristalté, luante me gjinjté e rrumbullakté e me flokét
ngjyré trendeline.

-Ah, sikur t€ luanim dhe ne ashtu!

-Jo more, té pélgen €&?!

-E, avash se mos na dégjon!

-E, ¢€? Do vemi dhe ne, nga zogjté pse s’ka turp ajo?!

-Shéét, se po kéndon prapé até kéngén:

“ vsantava lubomnie...”

-Shih, shih, po ecén anés pérroit.

-Syté i ka té mbyllur.

-Po ecén anés ujit duke kénduar.

84



GRUAJANEKAFAZ

« “ e e e e e . »
- “Ariririria, ariririria...
-Sa bukur i léviz krahét sikur éshté flutur!
-Po syté pse i mban mbyllur?!
« “ e e . e e . »
- “Ariririria, aririria...”
-Mos, po ikén nga gremina e Ripés!
« « e e . e . »
-“Ariririria, aririria...”

-Moos, artiste, moos!

Qershor 1995

DESHTIMI

kishte njé hall Jorgua: Ishte i pagrua dhe nuk i pélgente t'i thoshje
Eplak ose i moshuar edhe pse i kish kaluar té gjashtédhjetat. Edhe
ato pércaktimet “pleqéri e rinis€” apo “rini e pleqérisé” nuk donte t’i
dégjonte. E kish vendosur qgé té gjente njé nuse té miré, njé “shqiptare
té pastér e té pasur’, si¢ u thoshte ai atyre, qé u hapte zemrén e u tre-
gonte hallin. Greket i kish provuar e qe mérzitur njé jeté té téré. Kishte
lené dy gra e dy palé fémijé dhe ndjehej, disi, i déshtuar né biznesin
familjar. Jetén nuk e kuptonte jashté asaj qé quhet “biznes” ose “merr e
jep e hidhja t'ja hedhésh!”...

Tregétia e makinave nuk i kish ecur keq. Merr né Gjermani e shit
né Gregqj, né Serbi, Magedoni, Bullgari, ku t'i shkonte. Por, kur hyri né
Shqipéri mbeti mé i kénaqur. Shqiptarét kishin njé etje té cuditéshme
pér makina, mé tepér se grekét. Sa zinin pesé leké, makiné e bénin.
Gjithé rracat e makinave, qé kish shpikur bota, né Shqipéri i gjeje.
Shiteshin e bliheshin, pa shkresa e pengesa doganore, sikur té ishin syze
dielli. Dhe rrugét e mashtrimit i dinte miré Jorgua. Fitonte ai, fitonin,
jo pak, edhe mblesérit shqiptaré. “Merr e jep, e hidhja t'ja hedhésh” gati
u dhjetéfishua kur né Shqipéri kish ndodhur mrekullia me “firmat e
fitimit”. Por, edhe ajo lojé i ngjante baticé-zbaticés. Ve¢ meraku pér njé
grua shqiptare, “té pastér e té pasur” nga ato qé€ ia kishin nxjerré ziné
parasé, duke i marré me grushta nga “Firmat”, nuk i ndahe;j.

Até fundjavé do e kalonte né qytetin P. njé qytet i vogél, i bukur
e 1 pastér. Kur i ecte miré: “hidhja t’ja hedhésh” me makina dhe, pse
jo, edhe me ikona nga ato gindvegaret e kishave, ai kénaqej duke piré
ndonjé goté nga rakia me nam e atij qyteti dhe duke u mbllagitur mbi
pesé-gjashté pjata, pastaj shtrihej né krevat pa pare éndrra. Kur i ecte
me ndonjé kamariere a hoteliere, jargosej e djersitej sa e gjente qejfin
ku i ge fshehur, por kur bénte bilancin e “biznesit”, dilte i humbur. Né
gjithé ato histori e ndodhi qé kish kaluar njéra i vinte né tru dhe e

shtypte né zemér.
* ok %

Pasi piu e u mbush, miré e miré, né kokeé i kérceu térbimi prej mash-
kulli: “Do e béj kété sonte!”, Kur i erdhi né tavoliné Vjollca a Violeta, qé
ai s'ja mbante mend emrin, ai e pa gjaté, mbi gjinjté e fryer dhe mbeti i
mbérthyer. As fliste. As lévizte. Edhe zérin e saj, qé i vinte né gjuhén e
tij, nuk e ndjente se ¢’i fliste.

-Déshironi gjé tjetér?-ndjeu zérin e saj té émbél me “ashash” brenda.

-Ne, ne, sas parakalo...-fliste pa théné asgjé Jorgua.

-Dhen boro, po ju kuptova, dhen boro...-i foli ajo, duke u dhéné njé
kolpo bythéve dhe zérit mé tepér doza ashashi.

-Dhjeté minuta dhe do t'ju paguaj miré.

Vejushja me emrin Vjollca a Violeta, qé akoma s’i kish mbushur
té dyzetat, mbylli derén e lokalit, né getési, dhe eci pér nga kuzhina.
Jorgua e ndoqi pas duke bélbézuar. Né njé kthiné té kuzhinés, qé shér-
bente mé shumé si depo, shtrihej njé krevat portative. Sa e pa Jorgua iu
ndezén syté dhe forcoi péshpérimén: “Vetém dhjeté minuta dhe do té
té paguaj miré!” dhe, pér té qené i besueshém, nxorri nga portofoli njé
tufé me “kolokotroné”, si¢ u thoshte pesémijsheve-dhrahmi.

-Dhjeté minuta jané shumé, por hajde!-i foli téré pushtet vejusha.

Jorgua dridhej i téri e , ashtu né ethe, mezi u zhvesh gjer né lékuré,
duke i dhéné genies sé tij njé pamje jargosése.

-Ti dhjeté minuta do té heqésh brekét-foli pérséri zéri i saj i pushtet-
shém.

Ai nuk iu pérgjigj, por ra mbi té dhe nisi t€ bénte nga ato veprimat
mashkullore, qé e djersisnin. Mundohej té béhej burré, por si béhej qé
s'i béhej!

“Edhe i vdekur té isha do kisha mé tepér fuqi

1”

shau ai veten duke u
pérpélitur mes shaléve té forta e gjinjéve té fryré té vejushés me emérin
Vjollca a Violeta.

-Hé, do bésh gjé? - foli ajo né gjuhén e tij, qé pér cudi e fliste miré.

“Mé miré té mos e dinte kété gjuhé té bekuar, qé e marrté dreqi!”
mallkonte ai dhe jepte e merrte mes shaléve té vejushes.

-Kaluan dhjeté minuta, ti sqenke i zoti.

-Do té té béj pa tjetér. Gjithé natén ta paguaj!-foli ai me vendosmeéri
té zéméruar.

-Cdo dhjetéminutésh dyfishohet ¢mimi! Nuk do rri uné nén djer-
sét e jargét e tua! - dhe me duart e saj i tundéte thithat e gjinjéve nén
hundét e tij.

“Edhe guri té shtrihej mbi kété trup do té ngjallej, kjo éshté skulpuré
e gjallé, qé akoma s’'ma kishin paré syté. Lloj-lloj femrash kam pushtu-
ar, jo vetém greke, ruse e sérbe, por edhe kineze e afrikane, veg té tillé
smeé kané paré syté. Té ishte skulpturé do e rrémbeja e ku nuk do e
shpija, por késhtu e gjallé, si¢ éshté i ngjan njé Djalli-femér! Cudi, jam
apo sjam mashkull! Jo, nuk dorézohem, do e bé&j pa tjetér!

-Hg, s’ke mé para...

-Do té té...
Até naté, ai i humbi té gjitha: Paraté dhe siguriné mashkullore pér

té ardhmen

Athiné, qershor 1997

DjJALLI 1 DASHURUAR

shte mé i bukuri i éngjéjve dhe u bé djall. U djallézua se donte
Ipushtetin e Zotit.

“E, ¢’ka Zoti mé shumé se mua?! - tha Engjélli-Djall dhe rrebeloi
nga trapezi i Peréndisé. Rrebeloi e iku né boté té tjera, ku e mira ishte e
ligé dhe e liga ishte e miré. Dhe Djalli i djallézuar nisi té zbatojé planin
e tij djallézor.

“Evén e Adamin i krijoi Zoti pér t€ shumuar botén Do pérmbysur
kjo mirési krijuese. Do djallosur e mira pa u shumézuar. Eva éshté e
bukur, e miré. Kur del, ashtu lakuriq, né Kopéshtin e Edenit mé térbon.
Si mund ta kafshojé até mollén e ndaluar?! Té fle njé heré me té pa le t&
pérmbyset kjo boté! E, pse mé i zoti genka Adami?! Né fuqi burrérore
asnjé nuk ma kalon. Uné do té fle me Evén e do ta béj botén ndry-
she. E si mund té jeté bota me njeréz té pa turpéruar, me njeréz té pa
djallézuar?! Do té jeté njé boté e koté, té gjithé njerézit do té jené njésoj.
Vetém do té geshin e nuk do té qajné kurré. Do ngjajné si budallenj,
té gjithé me njé fytyré.

Po kafshét? Luani té flejé bashké me lepurin?! Atéhere pse té jeté
luani-luan e lepuri-lepur?! C’ka béré késhtu Zoti?! E ka béré botén
séprapthi. Bota do djallézuar qé té jeté e bukur. Uné do e béj té bukur
botén. Nuk e 1é Evén sonte! Do e dashuroj, por jo si Adami. Ku ka
dashuri pa turp! Si mund t€ jené té€ bukura ato bukuri trupore pa i

fshehur?! Uné do ta zbukuroj botén! Do dashuroj Evén! Njé boté tjetér

do té nisé qysh nga sonte!”...
* ok %

Si u mashtrua Eva nuk e tregojmé. E, kush nuk e di se si mashtrohet
njé grua?!

Engjélli-Djall, gjaté gjithé natés, qé kur iku dielli nga Edeni e deri
sa ndriti prapé, fjeti me Evén. Gjithé netét e ditét e Parajsés sikur u
mblodhén tek ajo naté-qejfi.

Djalli i tregoi disa té fshehta té pa treguara e té padégjuara kurré
. Trupi i saj, até naté, iu duk mé i bukur. Cdo pjesé e trupit kishte njé
funksion tjetér, até naté. Buzét iu ndezén si asnjéheré. Edhe gjinjté e mé
poshté, deri te gishtat e kémbéme. Nga brenda trupit i vinte njé “ooh”,
qé pér heré té paré e dégjonte. Até naté pa edhe éndrra, qé s’i kishte
paré kurré.

“Tashti nisi bota!- tha me vete Eva- bota nisi sonte nga dashurtia

me Djallin!”...

Sarandé, néntor 1996

BISHTI I CIGARES

igaren “Marlboro’, t€¢ ndezur me cakmakun “Marlboro’, e thithnin
Cdy buzé té panjohura. Dy buzé t& mishta e t€ ndezura, e thithinin,
até cigare, né djegie-kénaqésie, né ikje-tymi e shkundje-pluhuri ...
Ajo, cigarja e ardhur nga diku, nga udhé té largéta, mbiujore e as-
faltshtruara, kaluar népér duar gjithéngjyréshe, me dorashka kontra-
bande, a pa dorashka fare, tashti po digjet, né djegie-kénaqésie, nga ato
buzé té€ mishta e té ndezura, né ikje-tymi e shkundje-pluhuri. Digjet

deri sa quhet: “bishtcigare”

2

... Tpuuu'!

Dy buzé té djegura nga nikotina, fshehin e tregojné fshehur dhem-
bét e krimbur e té réné

... Tpuuu! Bishtcigaria e péshtyré bie né trotuar. Pas i vené stérkala
péshtyme e afshe alkooli ...

Tpuuu! Pse u mbarove kaq shpejt?! Tpuuu...tp... Njé thiké pas
shpine dhe ai ra, aty mbi trotuar.... Nga buzét e djegura rrodhi gjak i
pangjyré... Mbi trotuar u shuan t€ dy, ai dhe bishtcigarja.

S’ishte as méngjes, as mbremje nuk ish.

“Oooh ¢’kénagési! Kam qejf qé ta mbaj né gojé, ta kafshoj me dhém-
bét e paré e ta rrotulloj népér buzé... E buzét ta thithin e t'i japin gjoksit
shijen e mentes sé tretur. Oooh, ta mbaj né gojé kété bishtcigare, pastaj
ta fus né kuti, ku jané edhe bishtcigaret e tjera! Pastaj té ma ndezé prapé
Al, kété bishtcigare e uné ta thith e ta pértyp, ta mbaj né buzé e aty té
shuhet...

Buzét e mia nuk i mbajné mend puthjet. Puthjet mé duken pa shije.
S'ndjené gjé buzét e mia. Ndryshe, ndryshe bishtcigaret. Bishtcigaret
kané histori, kané kujtime, kané shije, shijen e mentes sé tretur apo té
kérpudhave té mykura, qé¢ mé léngézojné té gjithén ...

I njoh té gjitha bishtcigaret e mia. Kané ditét e tyre, q€ kané tretur
ditét e mia. Kané historiné e tyre, q¢é kané béré historiné e jetés sime. I
kam mbushur kutité me bishtacigare. Buzét gjithmoné m’i kérkojné e
uné nuk jua prish dot buzéve. E ¢do jeté trupi im i bukur, i vdekur a i
tretur?! As sa njé bishtcigare nuk do té jeté”!

“ Té lutem, ma ndiz pak”

Dhe ai ma ndezi. S’ka réndési se kush. Nuk e mbaj mend. Asnjéheré
nuk i kam mbajtur mend ata qé m’i kané ndezur.

Né buzét e mia rrotullohet bishtcigarja e djegur gjer né shuarje.

Oooh ¢’kénagési!

4

Ndjehem i lodhur. Smund té shkruaj dot mé. S’kam asnjé bishtcig-
are ta ndez. Si do ta pres méngjesin?! Oh!

Berat, gershor 1993

ADA

(3 novela)

Pjesa e paré

VRASJA E SHPIRTIT

(monolog)

€, hé, e lashé, hé, e lashé te pezuli i portés sé Manastirit, e lashé,
Hhé... Syté i kishte t€ mbyllur né gjumé. Mé pa njeri? Po ajo plaka,
qé mbushte ujé te burimi aty afér? E ktheu kokén njéheré, por nuk mé
pa, jo! Edhe po té€ mé keté paré, kush mé njeh mua?! Mua nuk mé njeh
as vetja ime. Mé miré té mé keté paré, mbase shkon nga porta e Ma-
nastirit dhe e gjen?!....

Pse po mé réndojné, késhtu, duart? O, sa mé réndojné! Po mé keé-
puten fare. I ndjej sikur nuk i kam té miat. M’u zu fryma. Po dégjoj njé
té qaré. Pushoi. Pérséri njé e qaré fémije. Ai éshté. Jo, jo, mé béjné vesh-
ét. Eshté shushurima e ujit té pérroit. Aty lart éshté Kroi Plak. Po, séshté
kjo udha pér né fshat. Kémbét mé kané ngatérruar udhén. Sa paskam

ecur! Do té ulem njé heré te kroi té mbledh veten, té freskoj fytyrén se

mé djeg. Gjithé trupi mé éshté ndezur. Edhe dielli sikur léshon rreze té
prushta. E kam kétu brenda prushin e mé djeg. Gjinjté mé jané ndezur.
Mé vjen té zhvishem e té futem, e gjitha, né ujé té ftohté, por kam friké
se mos vjen ndonjé udhétar.

Ta kthej njé gllénké?! Mé duket se e kam até shishen e rakisé né
canté. Ehé! Qénka e miré.Ta kthej edhe njé heré! Ashtu! Oh, pse po mé
mbyllen syté? Pa té kérkoj me sy ndonjé gjé té bukur, apo t¢ mendoj
gjéra té bukura..!

Ja, njé fole dalléndyshe, tek ajo dega e rrapit. Mos i tremb, kur mé
ulen kaq prané, qé marin balté té njomé pér fole. Shiko sa bukur, shiko!
Dalléndyshja e dalléndyshi. Edhe zogjté nuk i dallojné dot nénén nga
babai, uné i dalloj. Ja, ai me baltén né sqep éshté dalléndyshi. Ajo me
fijen e barit éshté dalléndyshja. Sa miré! Ngrejné folené mbi degén e
rrapit dhe kétu prané kroit. Ndértojné cerdhe té bukur e, pastaj, rrisin
fémijé té bukur. Thoné qé beharin tjetér nuk i njohin mé fémijét. Si?
Prishet familja e zogjve? Mbase dhe prishet, por dalléndyshja e dallén-
dyshi jané besniké midis tyre. Jané dashnoré apo té ¢iftuar? Dashnoré
duhet té jené, vetém dashnorét béjné kaq gjéra té bukura: ndértojné
gerdhedashurie e béjné jetédashurie. Dashurohen e vijné qé nga larg,
e ngrejné fole aty ku u pélgen, né vende té bukura e prané njerézve té
miré. Ata nuk e fshehin dashuriné e tyre. Sa bukur! Po njerézit pse jané
ndryshe?!

Fémija éshté si éngjélli. Dhe vogélueshi im éngjéll ishte. I bukur, i
bukur, i bukur! Mé shumé nga uné ngjante: Fytyrén té rrumbullakté,
ballin té larté e syté t€ médhen;j. Edhe nga ai kishte: hunda e gjéré e pak
e shtypur dhe buzét té trasha e té rrumbullakta, té atij ishin. Té tjerat
nuk i kuptoheshin, ve¢ asaj qé ishte mashkull. Edhe andej atij i ngjante.

Po até nishanin nén kérthizé?! E vura re qé ditén e paré. Njé nishan
i kuq né formé (kryqi). E shihja sa heré e lahja dhe e vishja. Mendoja
mos i shuhej nga ditét, por ai, ¢do dité merrte formé e béhej mé i duk-
shém. U binda se ai djalé kishte lindur me fat. Edhe fatin tim aty e shi-
hja. Cdo dité ia puthja nishanin Edhe sot né méngjes e putha té gjithin,
nga syté e bukur, gjer tek nishani né formé kryqi, aty nén kérthizeé.
Pastaj e vesha me rrobat, qé veté ia kisha qéndisur dhe mora udhén.
Djalin e lashé né fatin e tij. Né krahét e Engjéllit té Peréndisé e lashé.
Nuk éshté e pérbashkét udha e fatit toné. Nuk doja qé até ta nxirroste
fati im i nxirrosur...

Fati im i zi!... Jeta ime e nxirrosur!...

Babai mé la foshnjé e nuk e njoha dot kurré. Mbeti udhéve té kurbe-
tit e mémeén e la té re. “Babai éshté i miré, ja na dérgon para e ti rritesh
si kukull, por kurbeti késhtu e ka moj bijé, té rrémben e s’té léshon
mé.”. Dhe mamaja hiqte me gjithé shpirt kur fliste pér té€ shoqin. Po
uné u rrita miré e mes t€ mirave, si¢ i thoné fjalés. Béra shkollén né
fshat e pastaj shkollén né qytet pér ndihmésmjeke. Shkollén e doja dhe
librat i kisha shumé qejf. Pa té shoh e kam maré romanin qé kisha né
spitalé? Po, kétu e paskam. Té mos isha me romanin né spitalé do té
isha ¢mendur fare. “Librat dhe té¢ mésojné dhe té térbojné” mé qortonte
mamaja, kur lexoja si e fandaksur, gjithé natén, por uné s’ja vija veshin.
Dollapin, né dhomé, plot me libra e kisha...

Kur isha né vitin e katért, né t&¢ mesmen, u pleksa me doktorin
e praktikés. Njé dité ai shpjegonte pér infeksionet dhe vaksinat, sipas
Lui Paster-it, ndérsa uné lexoja novelén e Cvajkut: “24 oré nga jeta e
njé gruaje”. Mé kish pérpiré novela sa nuk ndjeja fare se ku isha. Té

gjithé dolén nga klasa, uné akoma mbi libér. Doktori mé pa e smé foli.

Té nesérmen mé dhuroi njé libér. Ishte romani i Stendalit “Manastiri i
Parmés”. Né fagen e brendéshme té kopertinés kishte shkruar: “Pasion-
antes Ada!” dhe poshté saj, firmén e tij té zgjatur dhe datén 15 maj té
atij viti. Kané kaluar tre vjet nga ajo dité. Doktori m’u qep si Fabricioja
i romanit...

C¥éshté ajo zhurmé aty mes fletésh? Hé, po lozin dalléndyshet. Eshté
dalléndyshja e dalléndyshi qé pashé mé paré... Ooh, sa ndenja! Kam
edhe dy oré udhé qé té arrij né fshat. Do ngrihem. Jo, jo do té rri dhe
pak. Kéto oré duhet t’i kaloj afér Kroit Plak duke folur me vete... Pse
e ka emérin Kroi Plak? Ndoshta se éshté mé plaku nga té gjithé krojet,
apo ndonjé plak i mengur e ka sjellé udha gjer kétu, ka piré ujé e éshté
shlodhur pér gjithé jetén. Ndoshta asnjé nga kéto haméndje nuk éshté
e vérteté, por njé e vérteté éshté se ky krua ka dégjuar shumé histo-
ri-jete, gézime e hidhérime té njerézve, le t'i dégjojé gjer né fund edhe
fjalét e shpirtit tim...

Pa té pi njady grushta ujé! Oh, edhe njé né fytyré. Té freskoj pak
edhe pulpat e kémbéve.

Manastiri na bashkoi e manastiri na ndau. Mes meje e doktorit
ngrihet manastiri. Doktori hyri, pa pandehur, né jetén time. Kishte
kulturé dhe pasion né dashuri, por dhe uné iu pérshtata né ményré té
cuditéshme. “Ti je bukuroshe fshati e capkéne qyteti” mé thoshte. Cdo
fjalé e tij mé pélgente. Ashtu si trupin edhe mendjen e kishte té fuq-
ishme. Sa mbarova shkollén, muajin e praktikés e béra dy muaj. Rrija
né dhomén e tij, qé kish né qytet, si zonjé shtépie. Rregulloja dhomén,
gatuaja sa pér dy veté pastaj e prisja né dritare, duke lexuar. Kur vinte,
mé puthte si¢ dinte ai e ku donte ai dhe bénim gjéra qé as né mend

smé kishin shkuar. Pér té dale, rrallé dilnim. Ose mé mire nuk dil-

nim fare. Ai mé blinte dhurata té bukura e me vleré, qé uné i pélqeja e
mé lumturonin. “Njerézit qé duhen béjné dhurata”, pata lexuar diku. E
doja ¢do dité e mé shumé dhe besoja né dashuriné e tij. I tregova ¢do
gjé timen: pér nénén né fshat, pér babané né Ameriké, pér shoqet, pér
shtépiné... dhe pér macet i flisja. Ai nuk mé tregonte pér jetén e vet.
Di¢ mé fshihte, por kété dyshim nuk ia thoshja as vetes. E justifikoja
duke menduar se burrat nuk duhet té tregojné shumé. Njé dité ndodhi
ajo qé ndodhi. Si heshtja para fortunes u ndodha arté dité. Oh, ¢mé
zihet fryma kur e kujtoj!...

E shtuné. Dité e bukur dhe e ngrohté. E prisja té vinte mé herét se
ditét e tjera. Po pérgatisja njé émbélsiré pér ta befasuar. U hap dera dhe,
pa ndjeré, hyri njé grua me njé djalé té vogél né duar. Mbeti né mesin
e dhomés dhe mé shihte e befasuar. “Urdhéroni” i thashé, por befasia e
saj edhe mua mé befasoi. Gruaja léshoi djalin q¢ mbante né duar dhe,
pér ¢udi, veten e léshoi mbi krevat, edhe pse aty ishin dy karige ku
mund t€ ulej. Djali nisi té ¢apitej népér dhomé duke u mbajtur nga vet-
ja. Uné mbeta, ashtu me duart me brume, krejt e hutuar dhe e mpiré.
Gruaja e mblodhi veten mé shpejt se uné dhe foli ngadalé por e ven-
dosur: “Uné jam gruaja e doktorit dhe ky éshté djali i tij!” pastaj mé pa
nga kémbét te koka sikur do té€ mé pérpinte. Akoma mé djegin ata sy e
mé duket se gjithé jetén do mé pérvélojné shpirtin.

-Po ti cila je q¢ mé genke béré edhe zonjé shtépie, apo ndonjé nga
ato putanat qé dijné vetém té dredhin bishtin si kone e t’ju prishin
mendjen burrave? Hg, folé, cila je?!

U ktheva, rrémbimthi, nga dera qé kish mbetur gjysmé gelur dhe
ika, ika duke bredhur, sikur té shkelja mbi veten time. Doja té bértisja,

me gjithé fuqiné e shpirtit, t¢ mbroja dashuring, té thoja se uné isha...

se ai mé ... se nuk isha ... Por nuk e detyroja dot trurin t¢ mendonte
e as gojén qé té fliste. Djalli i urrejtjes ishte ulur, brenda meje, dhe mé
godiste fort me briré. E ndjeja veten té poshtéruar gjer né zemér...

Thoné se fatkeqésia nuk shkon dy heré né té njéjtén udhé, por ja uné
pérséri te kjo udhé po shkoj me fatkeqésiné time. Edhe até dité, para
tre vjetésh, te kjo udhé mé mbeti vrapi dhe kétu i lava duart nga brumi
i émbélsirés... Ecja me vrap dhe ndjeja se nga prapa mé ndiqte dikush.
Dégjoja até zé:

“ putana, hé, cila je, cila? Dredh bishtin si kone”... Nuk guxoja ta
ktheja kokén. Mé gjémonte truri dhe veshét si kambané. Uné budal-
lagka, i besova, i dhashé éndrrat mé té bukura té jetés. Gjithé ¢’kisha
té miré e té bukur ia dhashé. Tashti mbeta si shkretétiré. Hg, i poshtri!

Djalin e lashé te porta e Manastirit. Ajo plaka do ta keté marré pa
tjetér! Si mund té gjesh njé fémijé té hedhur e ta lesh té vdesé?! Po si-
kur té mos keté mundési plaka pér t'u marré me njé fémijé njé mujsh?
Mbase ia jep dikujt qé nuk ka fémijé! Po sikur plaka té keté njé djalé
dhe nusja e djalit t¢ mos keté mundési té lindé fémijé?! Ama, ¢mendoj
dhe uné! Uné e Linda dhe s'u béra dot néné. Tashti Zoti e ka né doré.
Qofsh me fat o vogélushi im! Mbete i pa pagézuar e pa emér. Kushedi
se cemér do té kesh! Do ta dégjoj ndonjé heré emrin ténd?! Nuk i dihet
jetés, shpresa vdes e fundit...

Po uné si harrova? Sot éshté e premte, 7 korrik. Kam ditén e emérit.
Mamaja do té keté gatuar gjéra té mira. Do té keté béré edhe dhipél. E
di ajo qé mua mé pélgen shumé ajo lloj émbélsire. Mé pret e shkreta qé
té mé gézojé. Vetém uné i kam mbetur. Mezi e pret ditén e emrit tim.
E mbaj mend qysh nga féminija, mé blinte fustan e sandale, rruaza

e kordhele. Rruazat, véthét e disa dhurata té tjera nuk m’i linte qé ti

vishja. “Kur té béhesh nuse!” mé thoshte. Njé heré i shkroi babait pér
njé fustan nusérie. “Ty s’té dihet kurbeti, i thoshte né letér, por vajza po
ritet. Mé miré dérgoma qé tani t’ja kem vajzés fustanin e nusérisé!” Dhe
babai e dérgoi, kur uné isha akoma e vogél. Fshehur mamasé e vishja
¢do vit kur kisha emrin. Shihesha né pasqyrén e madhe dhe mé duke;j
vetja si né pérrallé. Kur u béra gjashtémbédhjeté vjece mamaja nxorri
nga dollapi fustanin dhe mé foli: “Ada, kjo éshté dhurata e babait. Babai
mbeti né kurbet e sdo té té€ shohé dot nuse. Pa vishe té keqen mamaja

se tani e ke shtatin si selvi e dua t€ mé gézojé syri”.

Pjesa e dyté

DASHURI BRENDA NJE DASHURIE

Né gjithé krahinén, fshati ku u lind e u rrit Ada ishte mé i buku-
ri. Shtépité me dy kate, té bardha e guréqéndisura. Rrugét té shtru-
ara me kalldérém, si motive qilimi, té pastra sa s'mbanin as pendén e
zogut. Népér dritaret e shtépive e népér ballkone nuk numéroheshin
llojet e luleve, qé celnin gjithé vitin. Bile, zilja e cjapit pércor, apo byp-
ja(kémbora) e madhe e dashit, qé hiqte kopené, si dhe lulja mé e rrallé
te dritaria e odes sé miqéve, ishin mburrja e shtépive. Né kété garé
té heshtur kishin hyré qé nga burrat, qé pinin duhan me ¢ibuk e deri
tek fémijét, qé prishnin foleté e zogjve e mblidhnin manaferra, qé nga
graté e moshuara, qé u flisnin “kako” e deri te vajzat, qé shtronin petét
e bakllavasé e éndérronin té béheshin nuse. Zilet e kémborét vinin nga
zanatcinjté e Pérmetit, si¢ vinin fustanet e nuseve nga pértej mallet e
pértej detet. Por kéto mundési nuk i kishin té gjithé. Edhe pse ishte
fshat-kurbeti, kurbeti nuk i mbyllte dot dyert e halleve, le pastaj té celte
dritaret e qejfeve! Por, prapé kjo garé u kthye né tradité jetese dhe kish
zené vend né té bukurén e jetés sé kétij fshati malor. Ndoshta edhe kjo
plotésonte disi emérin “Qytet né streh té malit”, si¢ e flisnin dhe shkru-
anin njerézit e penés.

Fshati ishte ulur mbi gjunjét e njé mali. Aty mund té gjeje té gjitha
llojet e luleve, qé nga trendelina e salepi e deri te lulegaji e ashashi...
Mund té gjeje té gjitha llojet e druréve, qé nga shkoza e lisi, deri te arra,
géshténja apo gershia e egér... Mund té gjeje té gjitha kafshét, qé nga

derri, ariu e macia e egér e deri te ketri e sorkadhja. Nga ky mal rrjed-

hin krojet me ujé té ftohté-bore me emra té ¢uditshém, “Lepusheti’,

» « » «

“Kucomili”, “Krojet e Manastirit”, “Kreci” etj. Dielli e héna shfagen mbi
njé shkémb, qé quhet “Shkémbi i nuses” dhe dritérojné gjithé fshatin té
mbuluar nga gjelbérimi i peméve. Kjo bukuri natyrore, népér breza, ka
hyré né shpirtin e njerézve dhe i ka géndisur me mé shumé t€ miré e
me mé shumé dashuri. Veté era e trendelinés, kénga e zogjéve dhe ujét
e ftohté, éshté magjia, qé kéta njeréz i bén mé té dashuruar. Brenda
késaj té pérgjithéshme, shtépia ku u rrit Ada kish t€ vegantat e saj.

Shtépia e madhe me shtaté dhoma, oborrin plot pemé, rrethuar me
njé mur té larté, ku dilnin dy porta me gemer, njéra nga lindja e tjet-
era nga peréndimi, me ballkone né formé shporte gjigande, thurrur
me hekura dekorative, ku mes luleve dallonte “Lule veza” e paparé, jo
vetém né fshat, por as né qytet e as né gjithé krahinén. Celte njé lule
té bardhé e pastaj formonte njé fryt si vezé té bardhé, qé varej né saksi
pér té pritur lulézimin e vitit tjetér. Por e vecanta mé e njohur e me
peshé né jetén e késaj familjeje ishte se ajo shtépi nuk kish dégjuar kur-
ré zé-burri. Kishte dhe kurbetllinj té tjeré, por kishin mbjellé ndonjé
mashkull né rrénjé té shtépisé, kurse Macajt jetonin me mbiemér té
plakur, deri sa t&¢ mos ndjeheshin fare.

Kigoja, babai i Adés, la gruan shtatzéné dhe nuk e pa mé derén e
shtépisé. Para u dérgonte, edhe ndonjé letér e pako né té rrallé, por veté
s'u kujtua as pér grua as pér vajzén e vetém. U hapén edhe disa fjalé se
andej Kicoja kish njé grua tjetér e nuk e merrte malli pér “fshataren
me shami né koké” edhe pse e kishte “t’ja rrémbeje kokén me gjithé
shami”. Disa zéra thonin se Kigos nuk i punonin “veglat e burrit” dhe
se ish martuar sa pér sy té botés. Edhe pér Adén flitej se ishte peshqesh

i ustait, q¢ ndreqi qemerin e portés. Bile, disa gra fjaléléshuara, kur

mblidheshin né krua, ia hidhnin njéra-tjetrés: “Mos u prishet gemeri(e
kishin fjalén pér “qemerin” feméror) se vjen ustai i Kiglés e jua ndreq”
Késhtu, kétej mbetén fjalét e andej mbeti Kicoja, deri sa vdiq, kur Ada
akoma nuk kish nisur té bridhte pas fluturave...

Niqi, néna e Adés, erdhi nuse nga njé fshat tjetér i krahinés, jo
shumé larg fshatit té burrit. Motér e dy motrave pa vélla, ajo ishte e
para e fémijéve. Babai i saj, njé njeri i miré, por i mbetur gjer tek stanet
e dhénve, e priti me gézim lajmésin pér martesén e vajzés né njé deré
kurbetlliu. Niqi i kish kaluar té njézetat dhe dy motrat e tjera , qé ishin
lindur né vit e né vit, prisnin rradhén tia hypnin kalit. E €ma, njé grua
e urté e nikogire, i mésoi vajzat si té shkonin né udhén e nusérisé, por
frerin nuk ua shtréngonte dot. Pastaj ké té mbante mé paré, ato ishin si
njéra-tjetra, t€ shéndetshme e té bukura, u skugnin faget e u shplekse-
shin gérshetat nga era...

Njé usta, qé bridhte me trasté né krahé, mbeti njé muaj né fshatin
e Niqit duke kthyer njé cati, te shtépia aty afér. Ish tek té tridhjetat dhe
¢apkén i madh. Punonte e kéndonte gjithé ditén, aty né majé té catisé,
sa i térboi gjithé vajzat e fshatit. Por mé e shkathét u tregua Nigi. Ajo
brenda javés, kéndoi buzé mé buzé aty te dhoma e saj deri sa zbardhte
meéngjesi. Macja e shtépisé, qé bénte sikur flinte, gjithé té fshehtat ia
tregonte dashnorit magok e ai kaposhit me kuroré mbreti, q¢ mburrej
¢do méngjes té kéndonte kéngé dashurie. Q& kénga e kaposhit té mos
vinte deri tutje krahinés, vajti mé shpejt Nigi-nuse te Kigoja i porsa
ardhur nga Amerika.

Dasma u bé pér té mos u harruar. Kur ikén krushgqit e dasmorét, né
shtépi mbeti vetém Kako Zoica me djalin e nusen e bukur. Zoica, njé

grua e urté, gjithé jetén kish mbetur vetém. Kigon, djalin e vetém, ia

rrémbeu i shoqi sa mbaroi shkollén fillore. E shihte djalin e burrin njé
heré né tre apo pesé vjet. Ishte mé shpirtdjegura e fshatit. Kur i vdiq
burri né Ameriké, Zoica e qau sipas zakonit, por grate flisnin: “Ajo qan
djalin e humbur e jo burrin e vdekur”. Por njé dité té bukur shtatori,
erdhi djali nga Amerika dhe brenda muajit, hop dhe nusja i zbriti kalit.
“Tani le té vdes qé arrita té shoh djalin me nuse!” thoshte Zoica e syté i
mbushte me lot- gézimi.

Nigqi, qysh ditét e para, u bé zonjé shtépie. Gatuante si ajo. Pastronte
jashté e brenda, ndryshoi sistemin e paisjeve té dhomave, deri te vazot
me lule né ballkon, por shtépia kish nevojé pér riparime, sidomos
gemeri i portés. Si pér cudi, kur béhej kjo bisedé mes Zoicés, Kigos e
Nigqit, trokiti porta e u dégjua njé zé: “Usta i mbaruar, kush ka nevojé
pér usta té mbaruar, qé skalit guré, ndeq harqe-porte e ndrron ¢ati...”
Niqi e njohu zérin e Ustait, por e fshehu tronditjen. I shoqi i saj zbriti,

hapi portén dhe e ftoi brenda.
L

Niqi e pércolli té shoqin deri poshté te varrezat, ndérsa Zoica kish
mbetur te porta, duke lodhur syté pas ikjes sé djalit. E parandjente se
nuk do ta shihte mé. Dikur edhe ajo e kish pércjellé té shoqin deri te
varrezat dhe ai nuk u kthye mé as né shtépi i gjallé e as né varreza i
vdekur. “ O Peréndi, mos ma ler edhe djalin si burrin pa varr!” dhe, me
cepin e shamisé sé kokés, fshiu syté e lotuar. Nigi géndroi disa minuta
duke pérséritur népér mend fjalét e fundit qé i kish thené i shoqi, por
pér cudi, i pérsériste né té€ kundértén e tyre. “Nuk té harroj(do té té
harroj), mé géndro besnike(mos mé géndro besnike se edhe uné nuk
té qéndroj), djalé do té lindésh dhe do té mé ngjajé mua( vajzé do té
lindésh dhe do té té gjajé ty), mé prit se do té kthehem(mos mé prit se

nuk kthehem)...” Pse i dukeshin té vérteta kéto pérmbysje fjalésh, mos

edhe jeta e saj kish nisur pérmbysjen?
* o ot

Vajza, pér Niqin, ishte éndérr. Dhe vajza u lind si vazhdim i por-
tretit té saj, ose mé miré, vajza ishte njé pérmbysje e viteve té saj, njé
fillim-jete e dyfishté. E bukur si e éma. Nishanet si té€ véna me doré,
mbi trupin e saj té hedhur. Kur e lante vajzén e ia lyente trupin me vaj
ulliri, i numéronte nishanet dhe ndjehej e kénaqur pér até bukuri qé
kish lindur. Nishan mbi cicat e vogla, nén gushé, edhe te rréza e kot-
shés, edhe te pupla e kémbés sé majté, edhe mes vetullave... E géndisur
e gjitha me nishane, si njé giell me yje. Sa heré numéronte nishanet e
vajzés, Niqi kujtohej pér trupin e saj. Zhvishej dhe shihej né pasqyrén e
madhe té odés. Trishtohej me bukuriné e saj. “Femra éshté e bukur pér
té tjerét!” thoshte brenda shpirtit.

x* % %

“Bukuria jote,
pasqyrat i theu,
E bukur e qiellit,
E bukur e dhéut!”

Kénga qé kéndohej pér Adén né gjithé krahinén. Kush e kish ngri-
tur até kéngé nuk dihej, por kish vite qé kéndohej. Tregojné pér njé
profesor, qé i vinte rrotull Adés sé bukur, por kish mbetur si né fabu-
lat e Ezopit. Disa tregojné pér njé gjahtar té€ zotin, qé vriste thélléza e
sorkedhe, por zemrtén e Adés nuk e rrémbeu dot. Tregojné edhe pér

njé polic té térbuar né puné dashurie, qé i kish réné né tru: “Ja do marr

Adén e bukur ja do béj até qé nuk e them!” vajti njé mbremje te shtépia
e Adés, por miré qé i shpétoi koka nga plumbat qé erdhén nga dritar-
ia... Historité nuk mbarojné, por Ada mbeti e pa martuar.

Edhe kénga e ka njé histori, disi mé t& besueshme.

“Tregojné pér njé vajzé, qé i fluturonte shpirti dhe para pasqyrés
thoshte: “Uné jam mé e bukura! Nuk ka vajzé qé matet me bukuriné
time!” Kur i erdhi rradha pér t'u béré nuse, e éma e shpuri né fshatin
fqinj, te shtépia e Adés, qé qe kthyer né sallon zbukurimi. Té gjitha
vajzat aty e merrnin pamjen e magjishme té nusérisé. Ada, qé kish ven-
dosur té mos béhej nuse kurré, ndjente prehje shpirti kur zbukuronte
vajzat q€ do té ngjisnin shkallét e nusérisé.

Kur vajza, qé fluturonte mbi bukuriné e saj, ngrinte syté te fytyra
e Adés, ndjente ta mbysnin dallgét e zilis€, qé asnjéheré si kish nd-
jeré mé paré. Ada ishte mé e bukur dhe pa vellon e nuses. Nén hijen e
bukurisé sé¢ Adés asaj iu duk vetja hije. Pastaj iu duk vetja e shémtuar...
Nuk e pérmbajti dot veten. U ngrit vrrullshém, goditi fort pasqyrén e
madhe dhe iku si ta ndignin xhindet.

U thye pasqyra e madhe e ardhur nga Amerika.

E theu bukuria e Adés!

Dhe bukuria u bé kéngg. ..

Dhe kénga kéndohet akoma....

L

Kish njézeté vjet qé Ada e festonte ditén e paré té jetés pa nénén e
dashur. Krejt e vetme. Nuk kish mé dhurata e urime. Nuk kish mé ém-
bélsira me vezé thélléze e thelpinj bajame. Edhe fustani i bardhé rrinte

i gjumur né dollapin pasqyré-thyer.

106



GRUAJANEKAFAZ ..

Sa mbaroi shkollén né qytet, mbaruan edhe éndrrat e jetés. Dritaret
e jetés iu mbyllén né té gjitha kanatat, si ajo porta e réndé e manastirit
ku kish mbetur djali i saj, i paemér, me njé nishan né formé (kryqi)X
nén kérthizé. Né até shtépi té madhe me shtaté dhoma, ajo jetonte e
vetme, zbukuronte vajzat-nuse dhe ushqgente shtaté mace qé nuk donte
t’ju vinte eméra.

Né kété mesmaji Ada mbushte té dyzetat.
L

Njé grup studentésh té Akademisé sé Arteve, dega e pikturs, erdhén
te “Qyteti né streh té malit”, pér té krijuar punimet e diplomés. Ishin
pesé djem, kryesisht nga rrethet e Jugut.

-Ada, na kané ardhur pesé artiste té rinj nga Tirana, qé béjné pik-
tura, kushte mé té mira se te ti nuk mund té gjejmé-i tha kryeplaku i
fshatit.

-E ¢’kushte duan ata artistét?-pyeti Ada me ironi.

-Ja, té hané e té flejné, pastaj ti je dhe artiste nusesh, besoj se nuk do
t'i kesh bezdi?!

-E, miré, miré, por ti e di g€ uné...-dhe nuk vazhdoi mé por kry-
eplaku e kuptoi: “Ajo ishte femér, njé femér e vraré nga jeta, qé s'kish
pranuar kurré pér t'u martuar dhe meshkujt i ngjallnin neveri, pastaj,
ishte njé femér e bukur qé akoma e lakmonin shumé burra”

Té pesé djemté u sistemuan te shtépia e Adés. Katér prej tyre, u
ndané dy nga dy né dhomat e katit té dyté, ndérsa i pesti, qé shokét
i flisnin Pavli, u vendos né dhomén me ballkon nga Lindja. Sa ngri-
heshin né méngjes, merrnin ¢cantat me bojra e penela dhe harroheshin
deri né pasdite, duke kérkuar té bukurén né ato bukuri natyrore. Ada
iu pérgatiste ushqimin, jo vetém djathé-nape me eré trendeline, vezé t&

tiganisura me gjalpé e regel ftoi, por edhe petulla me mjalté, byrek me
qumeésht e lloj-1loj émbélsirash.

-Nuk diné do té pranonit, por dua t’jubéj njé portret-itha njé méngjes
piktori me emrin Pavli. Ada di¢ ndjeu. Né cast, nga ky propozim i pa-
pritur, iu skugén mollzat e fageve, si para njézeté vjetésh kur doktori
i kishte thené ato fjalét e magjishme, qé i kish mallkuar gjithé jetén.
Né kété zgjim té befté shpirti, ashtu me faqe t€ ndezura, Ada e pra-
noi propozimin e piktorit, pér té pozuar né dhomén me ballkon, ku
¢do méngjes dielli luante me perdet e géndisura dhe ndizte lambad-
hen, aty prané ikonés sé Shén Mérisé, mbi oxhakun guréqéndisur me
zogj e lule nga usta Lekoja. Fustani i nusérisé, i harruar aty né dollapin
pasqyré-thyer, dukej mé i bukur se para njézeté vjetésh, né trupin e
saj...

Té gjitha kéto ndryshime qé ndodhén sa té hapésh e té mbyllésh
syté, nuk mundi t'i mendonte pér t'ju gjetur psené. Ajo kish dalé nga
pushteti i vetes.

Ai filloi té dashurojé ¢do pjesé té trupit té saj dhe, peneli, si me mag-
ji, dilte mbi té vértetén qé shihnin syté. Ku ishte kjo magji? Ajo shtépi,
qé prej vitesh ndjente vetém gérhima macesh, befas ishte zgjuar, tek e
geshura, mbremjeve pasdreke e méngjeseve né ujitje borziloku e né
vjeljen e gershive...

-Uné t€ dua! Dua té t'i shoh syté edhe né dritén e hénés... Nuk e di
por uné té dua!

-Dashuria éshté vetém dhimbje, té vret.

-Uné di vetém té dua! Ti ke njé bukuri té rrallé dhe né shpirt ke
bukuri té fshehur.

Ajo donte té thoshte se shpirti i saj ishte si njé pus i tharé, pa jeté.
Donte té tregonte gjithé dhimbjet e jetés, por veg bebzat e syve u mbytén
né lot e loti, qé kish marré ngjyrén e syve, rridhte né kataraktet e ger-
pikéve té gjaté dhe vesonte mollézat e fageve duke zbritur nén gushé,

ku thitheshin nga poret e trupit té etur. Té etur pér kéta pika-loti, apo

-Oh, oh, oh!...
-Eég, éeg, eééhl...
Dhe macet, né gjysmézgjuarje, kishin njé javé qé kishin harruar

gérhimén. ..

Pjesa e treté
QENKA E TMERRSHME O ZOT!...

(Vazhdimi i monologut)

“O Zot! Ku mé shpure?! Né mékatin e pathéné, tek e pabéra, qé
uné e béra?! Tek ajo qé m'u shfaq me emrin e dashurisé?! Gjithmoné
djalli genka brenda asaj qé i thoné dashuri?! Si u génjeva?! Fjeta me até
piktorin e bukur. Fjeta! Jo, as ai e as uné nuk flinim dot. Gjithé netét e
javés nuk fjetém. E si mund té flinim?! Veté djalli na kish mallkuar dhe
ne bémé si¢ donte djalli.

Po ku po mé shpien kémbét? I kalova varrezat, i kalova. Aty éshté
néna. Si harrova? Sot kam ditélindjen. Né ¢do dité té lindjes sime i veja
nénés te varri. Do ta puth edhe njé heré mu te syté! Por ¢'t'i them?!
Ti tregoj pér até qé béra?! Pér até qé s’béhet kurré e nuk thuhet kur-
ré?! Kyecma shpirtin o Zot! Merrma frymén qé té mos dalé nga brenda
gjoksit tim!

“Mama, mos mé thuaj gjé! Mos mé pyet pse erdha kaq herét! Erdha
para méngjesit. Eshté hera e fundit gé té vij mama! Nuk do keté mé
méngjese pér mua! Nuk do té keté mé! As pér fustanin e bardhé mos
mé pyet. E vesha. E vesha sa m'u dogj né trup. Edhe trupi im u dogj
bashké me fustanin e bardhé, qé ma dérgoi babai nga Amerika dhe ti
mama mé gézoje duke mé thené “Nusja e mamasé!” Eh mama. Ti vdiqe
até dité vjeshte. Nuk té dilte shpirti pa mé paré té veshur nuse. Dhe uné
e vesha fustanin e bardhé dhe ti vdige me mua né sy. Fustani u dogj

mama, u dogj né trupin tim, u dogj nga turpi im!

110



GRUAJANEKAFAZ ..

Qenka rritur koko-arra qé kam mbjellé te koka jote! Ka celur edhe
gjethe. Thoné se koko-arrén e mbjellin vetém pleqté se kur trungu
béhet sa mezi i atij q¢ e mbjell, i zoti vdes. Veté ti mama ma ke treguar.
Po uné pse e mbolla? Nuk e dija se do té ndodhte késhtu, ndodhi e
pandodhura....

Ika, ika mama, ika qé t€ mos mé shohé dielli... Vetém héna na pa.
Ishte héna apo flakét e qgiriut?! Nuk e mbaj mend. Uné isha lakuriq e
shtriré me até piktorin, qé i flisnin Pavli... O Zot! Uné nuk flisja dot, e
as mendoja dot, mé kishin zené ethet e xhindit. E gjitha isha e humbur,
e shkriré si flake qiriri e si drité-héne. Po tani ku po vete? Mé duket si-
kur kam ecur gjithé jetén. Nga vetja tek vetja kam ecur... Po iki larg...
Jam larg nga shtépia edhe nga varri i nénés. Até e lashé né gjume.
Mbase shihte ndonjé éndérr té bukur. Eh! Dashuria éshté té japésh e jo
té marrésh! Pse éshté béré késhtu jeta?! Disa vetém japin e japin, disa
té tjeré vetém marrin e marrin gjithé jetén. Edhe uné ju dhashé e gjitha
atij djalit me emrin Pavli. Si s'mu kujtuan vitet e dashurisé me doktorin
e praktikés?! Njé jeté té téré e shtyva larg até emér! Edhe jetén time e
shtyva larg bashké me té...

O zot, do e them mé né fund se ¢mé pané syté:Ai éshté djali im!
Djali im me nishanin né formé Kryqi.

Pse mé shpure deri né kété mékaté o Zot!

Sot éshté dita e lindjes sime, dita e fundit...

Stegopul-Sarandé, Dhjetor, 1995

KAFKA

Né kujtim té Llazar Stefés

esér do té iki! Nuk di se pér ku, por do té iki! Do iki nga shtépia,
Nnga qyteti-fliste shoku im dhe thithte cigaren me etje.

Para disa ditésh mé kish treguar pér kontraditat, qé kish me té atin,
kontradita qé kishin arritur kulmin pér punén e njé vajze. “ Po morre
até mos e kapérxe pragun e derés!” i kish thené i ati. Shoku ndodhej
midis dy zjarresh. E njihja miré karakterin e tij shpérthyes, prej artisti.
Ali, shumé lehté, bénte marrézi, qé, né té vérteté, nuk ishin marrézi,
por kishin vleré e dinjitet. Ai bénte nga ato, q¢ mund té béjné vetém
njerézit jo t& zakonshém, njerézit me shpirt shpérthyes. Me njé fjalé
shoku im ishte nga raca e artistéve, qé e kapérxen racén e quméshtit té
gjirit e té grupit té gjakut. Ishte piktor i talentuar, sfidant ndaj té tjeréve,
por edhe ndaj vetes.

-Ku do té shkosh?- e pyeta.

-Akoma nuk e kam vendosur se ku. Udhéve té fatit do té eci. Ku té
mbetem, té mbetem!

Mé pélgeu shpirti i tij vagabond, por nuk e shpreha. Dhe ai nuk
vazhdoi mé. Thithi cigaren deri né mbarim, pastaj mé léshoi, te kém-

bét, njé canté t€é zezé meshini.

-Kété nuk mund ta marr me vete, por edhe né shtépi nuk mund ta
1€. Do ta marr kur té kthehem. Jané ca gjéra té zanatit: bojra, penela,
libra-arti, éshté edhe njé KAFKE njeriu.

-Kafké njeriu?!-u ¢udita uné-Ce do? E kujt éshté?

-Ohu, éshté histori e gjaté, do té€ kemi kohé ndonjéheré e do té ta
tregoj. Kérkon material pér ndonjé tregim ti, e di uné.

Qeshi, mé shumé me ngjyrén qé iu dha fjaléve se me buzé. Ndezi
edhe njé cigare dhe, pa mé dhéné dorén, u largua.

-Do té té shkruaj, kudo qé té jem, do té té shkruaj!-foli dhe iku pas

tymit té cigars.

2

Mbaruan muaj dhe asnjé lajm nga shoku im i ikur. Mé voné e lashé
edhe uné até qytet. Lashé edhe njé qytet tjetér. Edhe njé qytet tjetér,
sa zura vend né njé qytet bregdetar. Gjaté ngarkimit e shkarkimit t&
plackave, merakun e kisha te librat, e vetmja pasuri, g¢ mé mban né
kembé e mé bén té eci dhe tek ¢anta e shokut-piktor, ku fshihej kaf-
ka-enigmé, si¢ mé vinte miré ta quaja.

“Ta hap njé heré cantén-thashé me vete-nga gjithé kéto udhé, mos
éshté démtuar kafka dhe ¢e dégjon Van Gogun?!(Késhtu i flisja shokut
tim piktor).

E hapa cantén, ndenjur mbi gjunjé, mu né mes té dhomés, duke
térhequr me kujdes zinxhirin.

Disa nga tubetat ishin ¢aré e ishin derdhur solucionet viskoze
té ngjyrave, por dy librat e historisé sé artit dhe njé album me pik-
turat e mjeshtrave t€ médhenj si: Rembrandi e Goja, Mikelanxhelo e
Van Gogu, Rafaeli, El Greko, Rjepini, Pikaso, e té tjeré, si dhe “ kat-
ka enigmé’, kishin shpétuar. E nxorra katkén nga njé qgese plasmasi

ngjuré-qumeéshti dhe e rrotullova, disa heré népér duar. Ishte hera e
paré qé mbaja né duar njé kafké-njeriu. Njerézit lindnin e vdisnin e
nuk u ndodhte té rrotullonin, népér duar, njé katké té vérteté njeriu.
Kafka ishte e pastér dhe erémiré, bile m'u duk ndryshe nga gjithé
kafkat. Van Gogu e kish pastruar e porfumuar. E mbaja né duar pa
ndjeré ndjesiné e neverisé dhe té frikés. Mé hipi né koké té deklamoja,
si Hamleti i Shekspirit, por ajo kafké ishte enigmé. Nuk dija asgjé pér
té. Ajo ishte e gjitha e heshtur. E gjitha pa histori, ose me njé histori té
patreguar. “Ah, sikur té dija ndonjé gjé pér kété katké! Por kafkat vetém
heshtin. Dhe Van Gogu ma pérplasi kétu e nuk mé tha asnjé fjalé” Nuk
e vara veten pas ¢engelit té enigmés sé asaj katke. E mbéshtolla si¢ ishte

dhe e vendosa né canté.

3

Ishte njé pasdite me shi.

Qyshkur kish nisur muaji shkurt e gjer né fundjavén e paré, s’kish
qé s’kish té pushuar. Frynte dhe njé eré e ftohté, qé e bénte shiun edhe
mé té bezdisshém. Rrija kémbékryq dhe hidhja mérziné né makinén
e shkrimit, kur u hap dera dhe, bashké me shiun e erén e ftohté, hyri
edhe Van Gogu.

-Oo, po si mé gjete?!-léshova zérin i gézuar dhe u ngrita qé ta takoja.

-Edhe né varr té ishe futur, do té té gjeja-foli gjithé inat shoku im,
pa e hequr cigaren e ndezur nga buza. U ul né cepin e divanit, afér
derés dhe vazhdoi: “Ti ma vrave gjyshin, té lumté kur pata besim tek
ty! Po armén ku e gjete? Akoma nuk e ke dorézuar?! Hé, sa té paguan?!
Té kam patur mikun mé t€ miré, por mé dole i pa besé. Ti ma vrave

gjyshin, ti!”

Mbeta, ashtu né kembé, pa lévizur as qerpikét. U mpiva i gjithi
nga ato fjalé-furtuné té pa kuptimta. Doja té dyshoja pér até rrebesh
fjalésh, q¢ mé shurdhuan té gjithin. Doja, por asgjé nuk isha i zoti té
béja. Vetém dégjoja.

-Hé, ¢mé rri ashtu? Pérgjigju! Kam béré dy dité udhé né mes té
dimrit sa té gjeta. Tashti do té m'i tregosh té gjitha. Té gjitha!

Kur dégjova nga goja e shokut tim pérséri, até tym fjalésh, e mblodha
veten, dola nga befasia dhe fola:

-Qetésohu e mos folé budallallége se mé ngjet tjetér njeri. Hiqi ké-
pucét e xhubin se je i lagur, pi dhe njé goté raki, qé té marrésh veten
dhe pastaj i sqarojmé gjerat.

Mora shishen e rakisé¢, mbusha njé goté e ia vura Van Gogut pérpa-
ra, pastaj mbusha edhe njé pér vete dhe u ula pérballé. Ai, shtypi bish-
tin e cigares né tavéll, mé nguli syté sikur do té mé pérpinte, dhe mbeti
ashtu pa folur. Edhe gotén e rakisé, nuk e mori. Duke qéndruar, ashtu,
pérballé getésisé sime, u getua ca e, me zé disi mé té kontrolluar, foli:

-Ja, po flas i qeté, pse ma vrave gjyshin?!

-Pér ¢'gjysh e ke fjalén?! Uné nuk e di fare se ke patur gjysh apo jo.
Folé mé qarté, ¢'’kérkon nga uné?

-Gjyshin tim e kané marré dhe gazetat, pasi e ke vraré ti se ata nuk
kishin ku ta gjenin. Pastaj ua ke shitur, se ekonomi tregu éshté tani dhe
ata e kané varrosur me ceremoni. Né varrim kané marré pjesé, djali i
gjyshit, do me thené babai im dhe véllai i gjyshit, i cili ka falenderuar
pjesmarrésit né ceremoniné e varrimit té eshtrave té véllait. Po ti nuk
ishe né varrim?!

-Tashti po mé ¢mend fare!-fola uné qé me zor e mbaja veten.

Ndeza njé cigare edhe pse kisha kohé qé nuk e ndizja dhe vazhdova:

-Mé dukej se nuk je miré? Té ka ndodhur gjé andej nga ke qené?
Mos té ka keqtrajtuar policia?! Ktheje kété goté, pi dhe njé tjetér, ndiz
dhe njé cigare, shtriu, getésohu e pastaj bisedojmé. Tashti nuk je né
gjendje!

-Edhe ti té ishe né vendin tim késhtu do té flisje. Uné jam i shqeté-
suar, por jo i ¢gmendur. Kam té drejté, ndaj flas késhtu-dhe nxorri nga
xhepi i brendshém i xhubit, njé copé gazeté té palosur-lexoje kété!-dhe
e 1éshoi mbi tavoliné.

Nisa té lexoja rreshtat qé ishin t€ nénvizuar me bojé té zezé stilo-
lapsi:

“..rastésisht, nga njé qytetar, q¢ gérmonte pér themelet e shtépisé,
u zbulua njé gropé e fshehté. Né varrin e pérbashkét u gjetén eshtrat
e tre patriotéve demokraté, té vraré, pabesisht nga ata, qé nxitén dhe
zhvilluan luftén civile. Emrat e tyre jané: Sadik Hudhra, Fejzi Teqeja
dhe Nuredin Tomorri...”

Pastaj vazhdonte shkrimi me emrat e atyre, qé kishin marré pjesé né
ceremoningé e varrimit, pérfagésues té pushtetit lokal, té partive e sho-
qatave, qé krijoheshin nga njé ¢do javé, si dhe pérfagésues té familjeve.

-Nga kéta zhvarrosen e varrosen ¢do dité, mua pak mé intereson-i
thashé Van Gogut-po ti ¢dreqin ke?!

-Si ¢kam? Ai emri i treté né gazeté eshté gjyshiim, qé e kané goditur
me plumb prapa koke, né befasi-qeséndisi.

-Nuk e dija qé kishe njé gjysh patriot e demokrat, po ti s'i ke ngjaré
fare...

-Pér gjyshin nuk e dije, por kafkén e kokeés sé gjyshit ta besova ty,
bashké me ¢antén, kurse ti... Ti ma ke vraré kafkén e gjyshit, befasisht

dhe ke béré pazar té félliqur. Nuk e besoja kurré se mund ta béje ti kété!

-Uné nuk di té vras e té béj pazare té poshtra. Shokut i them shok e
mikut i them mik! Né ke merakun e cantés, ja tek e ke!-dhe u ngrita,
hapa dollapin-merre ¢antén me gjithé “gjyshin” se na térbove!

Shku im, hapi ¢antén, me duart qé i dridheshin nga inati e padurimi
dhe, kur e pa kafkén e mbéshtjellé me plasmasin ngjyréquméshti, u
zverdh, i ngriu syri dhe belbézoi: “ Si?...Si?...si éshté e mundur?!”

-Cila si éshté e mundur?!

-Qé kjo kafkeé éshté kétu e jo né varr.

-Si mund t€ jeté né varr, kur ti e le né ¢anté dhe ¢cantén ma le mua
né ruajtje-fola uné i qeté.

Van Gogu, ktheu pérséri gotén e rakisé e m'u drejtua:

-Do té mé falésh.U nxitova dhe e prisha fare. Nuk e prisha por e she-
jtanosa. Mé fal!-dhe mé pérqafoi-jam tip i rrémbyer. Miré qé nuk zgjati
mé ky muhabet se sdihet se ku do ishim rrokullisur. Mbushe dhe njé
heré se nuk e ndjeva fare té shkretén!-Ktheu dhe gotén tjetér dhe vazh-
doi-Tashti u bé fare 1émsh puna, mé del gjyshi me dy koké. Njé koké e
shpuar me plumb, nga prapa né befasi dhe e varrosur me ceremoni dhe
njé kokeé né ¢anté tek miku im i miré... he, he, he...

-Pa mé trego, si éshté kjo historia e KAFKES?-i thashé shokut.

-Nuk di ¢’té them, di vetém kaq, se kjo kaftké qé mbaj né duar éshté
kafka e vérteté e gjyshit tim. Eshtrat jané né varrin, qé e dinte vetém
Usta Llazari, ndjesé pasté, tashti i di vetém uné.

-Varrin e gjyshit tend e di gjithé qyteti, apo éshté si Ali Pasha me dy
varre-e ngacmova une.

-Po dhe pashai i Janinés kishte dy varre, por jo dy koké, njé té shpuar
me plumb e njé té porfumuar me porfum....

-Pse je i bindur se kjo éshté kafka e vérteté e gjyshit tend?

-Tashti do i heq képucét e xhubin. S’pihet késhtu kjo e shkreté-qeshi
népér fjalé Van Gogu dhe nisi té zhvishe;.

Nxorra ca djathé e ullinj, gérova dhe dy qepé té njoma dhe i vura né
njé pjaté té pérbashket.

-Ti nuk do kesh ngréné as buké?

-More lére bukén, se buké ha miu, burrat pijné raki-foli Van Gogu i
¢liruar nga furtuna e ardhjes.

I pérplasém gotat disa heré, uruam njéri-tjetrin, me até gjuhén
toné alegorike, si¢ bénim gjithmoné kur ishim para gotave té rakisé.
Ngritém dhe shéndetin e “gjyshit” , qé kishim né tavoliné, pastaj Van
Gogu e dinte se ¢’prisja uné dhe vazhdoi:

“I kérkova pér t'i béré njé portret Usta Llazarit. Ishte plak interesant
e me tipare t€ veganta. Mé ngjasonte me njé shkémb portreti i tij. Njé
shkémb i gjallé, gé fliste, qeshte, pinte raki e luante domino. Né fillim
nuk pranoi qé ta pikturoja, por pastaj u thye nga kémbéngulja ime.

“ Epo miré, o bir, bé dhe ti punén ténde!”

I veja né shtépi pasditeve, aty né “Vakéf” dhe mundohesha té puno-
ja shpejt, qé t€ mos e lodhja e té mos e mérzisja. Por edhe Usta Llazari
donte qé té mos mérzitesha uné. Mé tregonte histori e mé nxirrte nga
njé goté, nga ajo qé pinte veté. Rakiné e mbante t& miré, “Po e pive du-
hanin, pije té zgjedhur, po pive raki, pije té miré, ndryshe mos pi fare!”
thoshte Usta Llazari. Késhtu u mésuam me njéri-tjetrin, u bémé migq,
sidomos pas asaj histories.

-C’ish ajo histori?-nuk u pérmbajta uné.

-Po duro se até po tregoj-tha Van Gogu dhe mori me doré njé kokér
ulli, pastaj kafshoi dhe qepén e njomé, me kércitje té tepéruar. Dhe mé

tregoi tregimin e Usta Llazarit:

“...Isha i ri né ato vite. Kohé lufte ishte. Lufta, heré vinte mu te dera
e heré ikte, sikur as kish vraré e as kish djegur. Sotiri, véllai im mé i
madh, doli né mal, ndersa uné, mbeta né fshat me nénén. Kishim ca
dhi e veja pas tyre. Ishte fundi i shkurtit té vitit 1944. Gjermanét kishin
ardhur edhe né anét tona. Kétu né qytet kérciste lufta, por ne ishim
né fshat ato vite. Italianét na e kishin djegur njé heré fshatin, por gjer-
manét nuk kishin ardhur akoma. Dégjonim ndonjéheré ulérimé mi-
tralozi, po larg, té qarat e ulérimat e njerézve nuk i dégjonim. Uné veja
me dhi, si¢ té thashé. Até dité i shpura nga Shkembi i Gjarprit. Ishin ca
shkémbinj té thepisur né malin e Shpiragut. Mes shkémbinjéve kishin
mbiré ca bajame, gershi e kumbulla té egra. Dhité i kané shumé qejf
lastarét e njomé e gjethet. Edhe uné mé keq se dhité isha atéhere, ku
ishte shkémbi mé i larté, aty doja té ngjitesha.

-Po pse i thoné Shkembi i Gjarprit?-pyeta uné Usta Llazarin.

-Eshté histori tjetér ajo e gjarprit, do kemi kohé edhe pér até. E, qé
thua ti, mor bir, sa isha ngjitur tek shkémbi dhe shihja pér ndonjé fole
zogu, kur tbuuu, u trembén dhité. Mbajta vesh. Asgjé. Dhité afrohesh-
in tek njé bajame, zgjateshin té képusnin ndonjé degé e prapé iknin
té trembura. “C’té jeté?” thashé me vete. Prita dhe ca me sy té hapur
e me veshét pérpjeté. Dhité, prapé venin nén degét e bajames e prapé
iknin t€ trembura. Zbrita me ngadale, gur mé gur, né udhén e dhive.
Kur u afrova ¢’té shihja?! Njé njeri i shqyer e i pérgjakur, kish mbetur
népér degét e bajames. Dukej sikur, nga casti né gast, do té binte né
humnerén, qé perfundonte né lumé. Nuk e zgjata. U sula tek njeriu i
gjakosur, pér té paré se kishte jeté, apo kish mbaruar. Kur iu qasa sa t'i
ndija frymén, ai lévizi pak buzét, por nuk nxorri z&. Até fytyré nuk e

kisha paré ndonjéheré. Dukej si nga qyteti, edhe pse qe katandisur pér

zhgaba, si¢ 1 thoné fjalés. Me kujdes e hoqa nga degét e bajames. Them
me kujdes se njé té shkaré kémba e binim t€ dy né humneré. Eee, isha
djalé i ri, edhe malin né krahé e mbaja, tani u plaka, i kalova té tetédh-
jetat. Béra si béra dhe e nxorra té plagosurin lart. Shtrova pallton dhe
e shtriva. Né xhepin e palltos kisha njé faqore me raki. Sa heré ikja nga
shtépia e merrja me vete. Aq doja, njé faqore. Ja, kjo eshté, qé po pi me
ty. Se lashé dhe nuk mé la e shkreta. Shih, harruam fare. Ngreje gotén!
Né dasmé e diell tu béfshin kéto pikturat!”-mé uroi Usta Llazari dhe
vazhdoi:

“Ja, me kété faqoren ia laga buzét e pjekura nga ethet. Sikur nisi té
pérméndej, por prapé ra né kllapi. Plagé kishte plot. Té cara e té prera
guri, por mé tepér kishte shémbje té€ brendéshme. Gjaku i kish ikur e
po i ikte akoma. Kishte njé plagé té thellé né rrézé té kofshés. Ia lidha
me njé méngeé kémishe, e hodha né krah dhe, mé shumé me vrep se me
hap, vajta né shtépi.

Shtépiné e kishim né krye té fshatit. “Shpejt therre pércorin e t’i
veshim lékurén, mbase e shpétojmé ditéziun!” mé tha néna. Pér fat,
dhité mé kishin ndjekur nga prapa e kishin hyré né obor. E dinin se
do ju hidhja kripén me krunde. E zura pér¢orin dhe, sa té hapésh e té
mbyllésh syté, ia hoqa lékurén. Pastaj, bashké me nénén, e zhveshém
té plagosurin, e lyem té gjithin me vaj ulliri dhe e mbéshtollém me
lékurén e ngrohté té pércorit. Pastaj e vumé prané zjarrit dhe e mbulu-
am me dy batanie leshi. E, ¢’ta zgjat, se nuk thuhen dot t€ gjitha! Néna
i pérgatiti dhe disa ilage popullore, se doktori ishte né qytet, po ku té
linin gjermanét?!

I plagosuri, pas ca ditésh, e ndjeu veten té gjallé. Nisi té fliste e na

tregoi se si kish ndodhur ajo gjémeé.”

Usta Llazari, pérplasi dhe njé heré faqoren e tij me gotén time dhe
tha:

-Mjaft pér sot se u lodhe duke mé béré, dhe uné u lodha duke té
théné. Do vish prapé nesér apo jo?

-E, miré, takoje dhe njé heré gotén me mua, si me Usta Llazarin dhe
hidhu tek e nesérmja-i thashé uné Van Gogut, i rrémbyer nga tregimi...

-Té nesérmen, Usta Llazari, mé tregoi se i plagosuri qe hedhur veté
nga shkémbi, pér té€ mos béré udhén e gjermanéve. Ishte njé djalé trim
e i shkolluar né Austri. Gjermanét e mbanin si pérkthyes. Até dité e
morén si udhérréfyes, pér t'i guar tek shtabi i batalionit partizan. Ud-
hén e béné natén. Mbi udhé e nén udhé sa arritén aty, tek Shkémbi i
Gjarprit. E kish vendosur qé té mos i shpinte tek partizanét, po ¢’té
bénte?! Pas tij vinte njé oficer e mé pas, njé rradhé me ushtaré. Sa arriti
tek shkémbi e zbatoi até qé kish né tru. Njé té shtyré oficerit e ai pér-
fundoi né humneré. Ushtari prané tij mbushi automatikun qé ta vriste.
S’kishin shumé besim tek profesori, por u duhej. U hodh né greminé
pér té mos vdekur nga plumbi i gjermanit. Nga shkémbi né shkémb, sa
e gjeti Usta Llazari mbi degét e bajames. Gjermani e zbrazi gjithé kari-
katoren, andej nga u hodh Profesori, ndriti deri poshté me prozhektor
dhe kur nuk pa asnjé shenjé, morén udhén e kthimit.

-Po Profesori ¢’'u bé kur u shérua?-e pyeta uné Usta Llazarin, pasi
meé kish treguar ngjarjen.

-Pas dy ditésh i hipi njé temperatyré e larté. Nuk e shpétuam dot, me
gjithé ato qé bemé.

-Po pastaj?

-Pastaj, uné veté ia hapa varrin, nén bajame né kopésht. Ia hapa fshe-

hur e asnjé nuk na pa. Néna e qau si té ishte Sotiri. Sotiri ishte véllai im

partizan. E varrosém nén bajamen e kopshtit. Néna i veshi kostumin
e babait, qé e mbante prej vitesh né sénduk. “Duhet ta nderojmé té
vdekurin, do bejmé zakonet tona” thosh néna dhe ja béri té gjitha. Uné
mbértheva njé arkivol me dru ulliri. Qysh atéhere mé vinte doresh té
béja gjéra druri.

-Po emrin nuk ia mban mend, apo nuk ia mésuat dot?- e pyeta uné
Usta Llazarin.

-Na e tha emrin, si nuk na e tha. Té thashé qé dy dité u bé miré e
ne thamé se ja hodhi té keqes. Bile nisi té pinte edhe pak qumésht e t&
hante dy lugé kos. Até dité qé vdiq, i kérkoi nénés byrek me lakra. Hen-
gri pak e na gézoi, por méngjesi nuk e gjeti me frymé.

-Hé, po emrin?-pérsérita uné pyetjen.

-Nuredin e thoshnin. Nuredin Tomorri. Ishte trim e i zgjuar, por
nuk e shpétuam dot-mezi i nxirrte fjalét Usta Llazari.

-Nuredin Tomorri?-pyeta uné si i trembur-po Nuredin Tomorri ka
gené gjyshi im. Babai nuk mé ka folur pé té, por di ca gjera nga gjyshja,
se mua gjyshja mé ka rritur.

Kur mori vesh kété té vérteté, Usta Llazarit i ndritén syté e mé pa
gjaté, sikur di¢ donte té zbulonte. Pastaj foli pa m’i ndaré syté: “Epo né
kété boté ndodhin té gjitha...” Heshti njé ¢ast sikur nuk i dilte fryma e
prapé vazhdoi: “Ishin kohé té véshtira, mé shtrenjté blihej génjeshtra se
e vérteta...” dhe e ngriti njé heré faqoren e rakisé..

Mua mé ngacmuan ato fjalé “ mé shtrenjté blihet génjeshtra se e vér-
teta...” dhe desha ta pyesja, por Usta Llazari vazhdoi: “e vérteta zhytet,
zhytet po nuk mbytet!”

-Po cila eshté e vérteta? E vérteta e vérteté?-pyeta.

-Sa miré e the! “ e vérteta e vérteté” e ke njé damar nga Profesori,
ndryshe sdo lozje me bojrat. Por génjeshtra dhe e vérteta ndryshojné
sipas njerézve, mor bir, sipas njerézve dhe kohés, kurse e vérteta e vér-
teté, si¢ e the ti, mé shumé mbetet proné e Peréndisé.

-Po e vérteta pér gjyshin tim si éshté?

-Njerézit e miré e japin shpirtin me njé heré. Edhe Profesori ashtu
ishte. Edhe tek e kegja ai e gjente té mirén. Ishte tamam burré, trim e i
zgjuar! “Ne s’na shqitet e kegja dhe kur s’na e pjell néna” thoshte Profe-
sori dhe miré e kishte.

Gjaté luftés gjyshi yt té mira kish béré. Kish shpétuar gjithé ata
djem-nénash nga plumbi i gjermanit, por veten se shpétoi dot prej tyre
edhe ne nuk e shpétuam dot.

-Po pse ka mbetur pa varr, ose mé miré, pa emér tek varri-pyeta
uné.

-Gjyshi yt njé vélla kish, po ai ia héngri kokén. Ai e spiunonte.

-Dhe ata e besonin?!-pyeta uné gjithé inat.

-E besonin se fliste véllai e jo bota. Ose, mbese bénin sikur e beso-
nin, si tua donte puna. Késhtu qé Nuredini, ndjesé pasté, nuk ishte i
besuari i asnjé pale. Dhe té dy palét e rripnin, sa e gjeta uné, até dité tek
bajamja e egér. Eh! Ia veshém dhe 1€kurén e pércorit, i dha dhe néna
kinino, njé lloj bari té hidhur, qé kur e zien nxjerr njé leng té verdhé. Té
gjitha ¢dinim e ¢’kishim ia bémé e ja dhamé, por nuk e shpétuam dot
Profesorin-pérsériste Usta Llazari.

“ Ti the pér emrin tek varri, miré e the, mor bir, miré e the, emrin e
tij e harruan. E harruan té gjallét. Edhe gruaja e tij nuk dinte gjé. Ajo
mbeti me njé fémijé t& vogél. Véllai i tij ia béri té gjitha. Le qé i shoi

jetén, por dhe emrin ia shoi.

-Po ti Usta Llazari, ku i di gjithé kéto té vérteta qé mé thua?

-Profesori rrojti sa té mé tregonte ca fjalé-shpirti. Pastaj, ka shkruar
dhe njé letér, me dorén e tij, aty prané zjarrit ku dergjej. Ishte i zgjuar
Profesori.

Kur vdiq, uné u mundova té gjeja véllané e tij dhe gruan. I gjeta
pas luftés, por nuk deshén té besonin. Ata mé tregonin gjéra té tjera,
pallavra, si¢ ua donte qejfi. Ika dhe nuk jua pashé mé suratin. Profesori
ishte i harruar. Ata jetonin me génjeshtrén, qé veté e kishin sajuar. E
¢'vleré kishte pér ta emri i tij?!”

Mbeta i mahnitur nga ato qé dégjova. Gjithé vitet nisa t'i gjykoja
ndryshe. Mé ndezén trurin ato qé¢ mé tha Usta Llazari dhe fjalét qé
shkruante gjyshi me dorén e tij. Edhe fjaléve té gjyshes, qé tani nuk
jetonte mé, u jepja kuptim tjetér. Edhe heshtjes sé babait, edhe pérkuj-
desjes sé Babagjyshit, sig i flisnim ne véllait té gjyshit. Té gjitha nisa ti
gjykoja ndryshe.

Pér gjyshin nuk flitej fare né familjen toné. Dhe kur flitej, ndon-
jéheré, dégjoje vetém fjalét: “...ka humbur...té bridhte e kishte kokén
ai...U mésua né Vjené dhe nuk e kish hallin tek shtépia...Ja la hallet
véllait dhe veté morri aratiné... Vuléhumbur mbeti gjithé jetén sa hum-
bi fare...”

Késhtu fliste nga njéheré Babagjyshi dhe ne degjonim e luteshim qé
té mos na humbiste dhe ai, se ¢’té béheshim pastaj?!

Gjyshja, edhe pse e re, nuk u martua mé. Por dhe babagjyshi mbeti
beqar gjithé jetén. Pas kétyre nisa t'i kuptoja té gjitha. Dhe té gjitha i
kam kuptuar...

-Ke gjetur té vértetén e vérteté?-e pyeta uné i kénaqur dhe i futur i

gjithi, brenda tregimit té shokut.

-Mé duket se po, por ka dhe té vérteta si kéto-dhe mé tregoi gazetén
e nénvizuar, qé e mbéshtolli shuk dhe e flaku-e vérteta dhe génjeshtra
jetojné gjithmoné bashké.

-S’je i pari ti qé e zbulon kété. Po varrin e gjyshit si e zbulove?

-Shkova né fshat, tek shtépia e vjetér e Usta Llazarit. Gérmova nén
bajame tek oborri dhe aty gjeta eshtrat e gjyshit. Mora kafkén, qé e
kemi mbi tavoliné dhe aty né gropé futa njé shishe. Brenda né shishe,
njé copé letér ku shkruajta: “ Sot, mé 14 shtator 1994, zbulova varrin
e gjyshit tim NUREDIN TOMORR]I, varrosur kétu nga Usta Llazari,
mé 20 shkurt 1944. Mora nga varri kafkén e kokés sé gjyshit. Eshtrat
e tjera jané né varr. Edhe njé unazé floriri, éshté né gisht, si¢ e gjeta”
Pastaj shkruajta emrin tim té vérteté e jo Van Gogu, si¢ mé flet ti. Mb-
ulova varrin me kujdes, e maskova miré e miré dhe ja tek jam. Késhtu,
i dashur mik, i ndodh njeriut, po até kafkén tjetér, até me plumb pas
koke, nuk po e marr vesh nga doli!

-E, ¢’'té keqe ka? Patriot demokrat e cilésuan. Kjo éshté e vérteté-fola
uné dhe ngrita gotén e harruar té rakiseé.

-E vérteté e ngritur mbi génjeshtrén-u pérgjigj Van Gogu, me fjalét
e Usta Llazarit dhe e pérplasi gotén e rakisé, pastaj e ktheu me fund.

Nga mbitavolina KAFKA dukej sikur geshte, vetém qeshte...

Sarandé, shkurt 1996.

KENGA E GJARPRIT

(E théna e njé té vértete)

Kohéngjarja:

Né gjysméshekullin e XX.

Vendngjarja:

NE njé fshat jugor, ku ka mé shumé varre se shtépi.

Personazhet:

1.Sofia, néna qé lindi shtaté djem e shtaté vajza.

2.Kogoja, babai, qé varrosi katérmbédhjeté fémijé.

3. Marina, fémija e fundit né dasmén e paré.

4. Llukani, dhéndéri qé mbajti hapur portén e jetés.

5.Katina, mbesa qé vetém e tregoi kéngén e gjarpérit.

6.Gjarpéri pa emér, qé kéndoi né katérmbédhjeté vdekje.
* %

“Fiiiuuu. . fiiiiluuuuu-fiiijuuuu. ..”

-E dégjon? Cleshté kjo fishkéllimé?!

-Kéndon gjarpéri, mé duket.

-Gjarpéri? Cdo gjarpéri?!

-Ka punén e tij dhe ai.

-Sikur vjen nga ¢atia apo vjen nga brenda murit? Duket sikur vjen
nga themelet e shtépisé tani.

“...fiifuuu .. fiiiluuuu. . iii..uuuuuou..

-Hé, ngreu trembe se nuk e dégjoj dot!

-Rri moj grua do t€ pushojé veté! Ja pushoi.

-Ku kéndon gjarpéri, thoné, vjen e liga. Gjarpéri éshté pjella e
Djallit, né mos babai i Djallit fare! Edhe kur erdha nuse, até naté, e
kam dégjuar, mu né vesh mé vinte, po té lije ti, bishé ishe até naté, mé
gjarpér se gjarpri ishe, mé mbéshtolle e mé shtréngove, sa smé mbyte.

-Po té té mbysja, kush do mi bénte gjithé kéta zogj t€ bukur?! Si¢ e
ke nisur, do ua kalosh dhe muajve té vitit.

-Ee, miré-miré, se vajzat e djemté e tu jané, nuk i kam béré me mil-
lonané. Uné jam e zonja t'i lind e t'u dégjoj té qarat, t'u thurr triko me
bashké dashi, t'i laj e t'i kreh pér ziliné e botés. Dhe ja si jam, si¢ mé

more para gjashtémbédhjeté vjetésh.

-1 pafté Zoti si¢ i sheh méma! Plot do na mbushet oborri me dhén-
duré e me nuse.

“Fiuuuu-fiuuuu”

-Nisi prapé i mallkuari. Ngreu trembe se do té na trembé fémijté!

-E, si ta tremb?! Ai éshté né folené e tij, do lodhet e do pushojé.

-Ja, po dégjohet dhe zilja e kalit, dhe kali e ndjen té ligén e késaj
kénge.

-Ohuu, boll se na lodhe! Ce ndjell té keqen?! U, si harrova?! Jemi né
javén e Pashkés s¢ Madhe dhe nuk kemi ndezur konizmén!

-Té djeg edhe njé ¢iké thimjamé se ajo e shtyn té ligén?!

-Nesér do shkoj né Gjirokastér.

-Merru ndonjé gjé fémijéve pér Pashké.

-E, ku di uné nga dhuratat?! Pse nuk vjen veté mé miré?! Sheh dhe
njerézit e tu,bén dhe pazarin. Kuajt i 1émé tek Hani i Stavros, nuk e
kemi larg.

-Mé miré merr vajzén, sa heré té€ éshté lutur pér né Gjirokastér?!
Asnjéheré nuk ia ke plotésuar gejfin. Uné kam gjithé ato puné.

-T’i di uné hilet, t'i di, miré ejani té dyja, ti dhe vajza.

-Po vajzés do t'i blejmé sandale e fustan dhe ndonjé karficé e kord-
hele té bukur pér flokét?!

Pas tre ditésh,
ditén e Pashkés sé Madhe ...

Njé grua: Kristos anesti!

Njé tjetér: Krishti u ngjall!

Njéra: Po bie kémbana e madhe e Labovés.

Tjetra: Ajo dégjohet deri né Dropull.

Tjetra: Nuk po na vjen Sofia, e kisha porositur edhe pér ca lambad-
he me fjongo, se vajti né kasaba me vajzén e me Kogon.

Tjetra: E presim aty tek obori i kishés.

Tjetra: Se¢ do té keté, se Sofia vjen e para me gjithé fémijé.

Njéra: Pa mbani vesh, nga vjen kjo ulérimeé?!

Tjetra: Si zeri i Sofisé dégjohet, do t'i keté réné ndonjé gjémé.

Zérii Sofisé: Uuuu, ¢mé gjeti! Vajza, vajza e mamasé. Uuuuu, nusja
e mamasé, e zeza ¢mé gjeti ?!

Zéra fémijésh: éééh,éh, motra mooj, moj motraaa...

Kambana e Labovés: Daaaanguuuu, daaanguu..

Kambana e fshatit: Daangééé, daangéé..

Gjarpéri e kishte pushuar kéngén.

Pjesa e dyté

NE shtépiné e Licajve sundonte kénga e gjarpérit dhe ulérima e So-
fies. Prané varrit té vajzés sé madhe, pas dy vjetésh, u hap dhe varri i
djalit.

Pastaj varri i vajzés tjetér ...

Pastaj i djalit tjetér ...

Nuk lané doktor e vend té shenjté, por nuk i shpétuan dot fémijté
nga vdekja. Ngriti edhe njé shtépi té re Koco Lici, por gjysmén e fémi-
jéve, qé i kish akoma gjallé, nuk i shpétoi dot nga kénga e fgjarpérit...

Gjarpéri kishte dalé nga muret, nga tavani, apo themelet dhe ja tha
prapé kéngés.

I pari qé vdiq, tek shtépia e re, ishte djalé. Ai e kishte radhén dhe ai
vdiq. Fémijét e dinin veté rradhén e vdekjes dhe, né heshtje, mallkonin
veten qé rriteshin. Edhe fshatarét e dinin se kur do t€ vinte vdekja e
re né Shtépiné e Licajve. Venin né kishé, kur prifti kéndonte té njejtén
“pérshpirtje” dhe pastaj venin né “varrezat e Licajve’, ku varret shto-
heshin me ata fémijé té bukur, si pika e lotit, gé nuk i mbushnin dot té
pesémbédhjetat. ..

Ajo shtépi merrte frymé nén pushtetin e vdekjes. Mémé Sofija, qé
tretej e tretej me dité, mbante mend vetém ditévdekjet e fémijéve té saj.
I kish harruar lindjet e tyre. Sikur nuk i kish lindur kurré... Fémijté,
qé prisnin rradhén e vdekjes, rriteshin té bukur e té shéndetshém, sa i
gjithé fshati i kish zili e hiqte né shpirt, kur mendonin se do té vdisnin

ato bukuri té shéndetshme...

Kur u vinte rradha e mbarimit té jetés, njé temperatyré e larté, e
menjéhershme, dhe nuk i gjente mé darka apo méngjesi i dités tjetér.
Vdekjet, mé té shumta, kishin ndodhur natén. Sofia i ruante fémijté,
me neté té téra, pér té gené prané né castin e fundit té jetés, me dhim-

bjen e merakun e nénés.

LETRA E ANASTASISE

PARA VDEK]JES

o mé vjen dita. Katér motra e katér véllezér mé kané vdekur, kur
P arritén né vitet e mia. Té gjithé i kam dashur ata qé vdigén, por
mé shumé dua kéta qé jané té gjallé. Po rriten, qé té vdesin njé dité.
Kur mendoj vdekjen e tyre nuk mé dhimbset jeta ime, qé pret kéngén
e gjarpérit...

Cleshté kjo qé po ndodh né shtépiné toné?! Sa e keqe qenka bota me
vdekje?! Por ne nuk kemi friké. Luajm, qeshim, rritemi e, pastaj ,né njé
dité,hop vdesim.

Babai me mamané sikur nuk jané né keté boté. Dhe kané té drejté.
Sa gjynah mé vjen! Ne nga njé vdekje kemi, po ata qé kané gjithé vdek-
jet tonané zemér?!... Edhe fshati ka friké nga ne. Na shikojné sikur
shohin vdekjen me sy. Kako Dhionua, sa mé sheh, bén kryqin e thoté
ca fjalé népér buzé e trembur. Mbase ka té drejté.

Uné e kam vdekjen né sy, po nuk e shoh dot veté. E di qé do vdes dhe
i dua mé shumé njerézit. Dhe jetén time e dua. Nuk e di, po ndjehem
e lumtur. Kush e di lumturiné time ve¢ meje?! Vetém Sokrati e di. Apo
e di vetém uné se mé do Sokrati?! Kemi dy vjet gé duhemi. Duhemi
fshehur e fshehur. Edhe prifti, po ta merrte vesh, do t€ na mallkonte.
Edhe prifti ka friké nga vdekjet tona.

Apoivjen friké se ne jetojmé akoma?! Le té keté friké prifti apo Kako
Dhionua, Sokrati im nuk ka friké. Ai mé do. Uné e dua mé shumé, por
atij nuk ia them se zemérohet. Uné e dua edhe pér vitet e pasvdekjes,
se nuk do jem qé ta dua. Sokrati nuk e ze kurré né gojé fjalén “ vdekje”
dhe mua mé vjen miré. Mé flet sikur do té jetojmé bashké dhe 100 vjet.
E di si mé thoté?! “ Uné do iki i pari se ti je pesé vjet mé e vogél, do té
té pres né gjumé, sa té vish ti té mé zgjosh” Thoté edhe ca fjalé té tjera,
qé mua mé pélgejné shumé e qesh me gjithé shpirt...

Eh! E di qé mé pret “ kénga e gjarpérit” por, e mbushur me dashuri,
fluturoj mbi krahét e zogjve. Dashuria, thoné, bén ¢udira. Eshté mé e
forté nga vdekja thoné. Po sikur té fitojé dashuria joné mbi vdekjen
time?! Po sikur gjarpéri té mos ia thoté mé kengés e ne té jetojmé qé
té gjashté?! O Zot i Madh mé dégjon se ¢'them?! Sa i dua motrat e
véllezérit!...

Po sikur té jetojmé té gjithé dhe motra ime e vogél Marina, té mé

puthé edhe né gjumé e uné ti kreh flokét e ¢do méngjes e tia thurr

O Zot mé dégjon?!
O Zooot...

* %

Fiiiunuuu-fiiiivuuu-fiiivuuu-uuuuuuu. ..

Anastasia e dashuruar nuk i mbushi dot té pesémbédhjetat. Cdo
mbremje, mbi varrin e saj, Sokrati ve nga njé lule.

Njé mbremje ai gjeti tek varri Marinén e vogél. Me duart qé i drid-
heshin, képuste me rradhé petalet e njé luleshqere dhe pérlaste buzét:

“...do vijé motlaa,...sdo vijé motlaa, do vijé motlaa...do vijé...do
vijé..”

Dasma e Marinés

Marina ishte e katérmbédhjeta e fémijéve. Gjashté motra e shtaté
véllezér kishin vdekur. Vetém ajo i kishte kapérxyer vitet e vdekjes. Po
mbushte té njézetat dhe gjarpéri nuk kishte kénduar pér té. Ajo mbante
gjallé shpresén e baba Kogos e néné Sofies, pér ta martuar vajzén e tyre
té vetme. Mbase fati nuk do t’i linte fare shpirt-tharé.

Kogoja ishte burré fisnik e kuleté-réndé. Vdekjet e trembédhjeté
fémijéve e kishin gurésuar, po diku né shpirt i ¢elnin manushagqet, e
ai zbutej e tjetérsohej si njé grua-delikate. Kur vajza e tij e fundit, i
kapérxeu kufijté e vdekjes dhe po rritej, e bukur edhe e shéndetshme, ai
nisi t€ vrasé mendjen, pér até qé nuk e kishte vraré kurré né jetén e tij.

-Vajza duhet martuar, mbase e mbylli portén e liga! Duhet té bejmé
dasmé, té martojmé vajzén-i tha gruas, njé mbremje, teksa pinte njé
kupé raki, si¢ bénte gjithmoné darkave.

-Dasmé? Té martojmé vajzén?!-foli Sofija, si e dalé nga njé endérr.

-E, ta martojmé se u rrit e po mbush té njézetat.

-Je né vete, apo u marrose?! Po ne até Mariné kemi.

-Até kemi, por vajza éshté deré e botés moj grua, pastaj, mé miré té
vejé né fatin e saj, si gjithé shoqget (e ktheu me fund kupén e rakisé) t’i
iki sa mé larg késaj gérmadhe té mallkuar!

-Uné lus Shén Mariné ¢do dité e ¢do oré, se ajo na mbeti, ti thua ...

-Uné e ti kemi vdekur trembédhjeté heré moj grua, Marina do jetojé
jetén e saj. Uné, me mendjen time, e kam gjetur dhe dhéndérin, éshté
tamam pér vajzén toné. Dua dhe mendjen ténde dhe té vajzés. Pastaj
do e lidh kalin tek oborri i Janajve.

Sofia nuk foli. E mendonte vajzén nuse dhe gézohej heshtur “ Shy-

qyr qé na ela Zoti !..do martohet vajza, pse me ne do té rrijé?! Po, e mira

eshté qé ta marrim dhéndrin brenda, si ta nxjerr nga shtépia vajzén e
vetme?! Dhéndéri, nga njé heré, t& béhet si djalé. Nikolloi i ka t&é miré
djemté. Do t'i lutem Kogos qé té mos nxjerrim mé nga kjo deré, as me
roba nusérie e lunxhe...”. Fliste me vete Sofija dhe e shihte vajzén-nuse
dhe dhéndrin duke shkarkuar kuajt e oborrin plot me vogélushé, qé
luanin me foleté e milingonave e mblidhnin kokéra dafine...

Marina u martua me Llukanin, né njé té diel shtatori.

Dasma u bé e madhe si¢ e donte zakoni e nderi i dy shtépive. Nusja
u vesh me kostumin lunxhiot, qé kish ndenjur né séndugqin e Sofies,
mbuluar me lule tréndeline, i paveshur njé jeté té téré. Katérmbédh-
jeté dité gjémoi dasma se martohej fémija e katermbédhjeté, Marina
e vetme. Kurorat u vuné né kishé e kémbanat rané gézueshém, jo sig
kishin rené: dang-dang-dang, nga njéra ané, né vaj-vajtimi. ..

Kogoja ndezi dhe Kishén e Madhe né Labovén e Kryqit dhe shunggl-
lima e asaj kambane, shpérndante lajmin e asaj martese, né té gjithé
krahinén e gjer né Dropull.

Ne até gézim, t€ pa ndjeré kurré, sikur u harrua kenga e gjarpérit.
* % %

Jeta nisi té béhej ndryshe ....

Pas tre vjet martese u lind fémija e paré. Lindja e paré né até shtépi,
pas trembédhjeté vdekjesh. Vajza e vogél me emrin Katina, e mbushi
shtépiné me veséjete, qé vitet e kishin tharé. Vajza e vogél sundoi zem-
rat e dy pleqve, deri tek shpresa dhe zemrat e dy té rinjve, deri tek

lumturia...

Katina rritej mé shumé né prehérin e gjyshes. Marina bénte gjithé
punét e shtépisé. Lante e mbushte ujé né krua, milte lopén e ushqente
kuajt, gatuante bukén e grurit e mamacén e misrit, e sa té delte furra,
pérgatiste gjellét e drekés e té darkes...

-Vuri veshin gjelléve se e ke burin gjellétor e i di gjithé hileté e gati-
mit-e porosiste e éma.

-Miré mama, miré-i pérgjigjej Marina dhe qeshte duke punuar.
Né udhén e yjeve...

Nata ishte e qeté. Qenté lehnin, si zakonisht, né njé garé lehjesh, si
pé té treguar se ata ishin zotér té éndrrave té njerézve, né gjumin e asaj
nate. Tek-tuk dégjoheshin edhe mjaullima macesh e magokésh, me zg-
jatje zéri, si refren kénge, té asaj kénge qé kéndojné ¢do pranveré e nuk
e mbarojné kurré. Pér kéngén e kéndezéve ishte akoma herét. Edhe
léngu, brenda trupit té hardhive, ndjehej akoma i pérgjumur, pa arritur
té merrte formén e bukurisé, né sythe gjethesh.

Marina shihte, matané dritares, yjté e pafjetur dhe donte t’i shihte
e t'i shihte né pambarim. E ndjente veten sikur nuk ishte né kété boté,
por sikur ecte mes yjve, né até kupé gjigande, té pérmbysur, si¢ ecte
mbas xixéllonjave kur ishte e parritur. Edhe yjté shuheshin e ndizeshin
si xixéllonja sonte. E ajo bridhte e bridhte, gérshetashpleksur e geshte e
qeshte. Heré bridhte ajo pas yjeve e heré yjté e ndignin té lodhur e nuk
e zinin dot... Yjté geshnin, me shkéndija drite e ajo qeshte me shkéndi-
ja shpirti, qé i dilnin nga syté si vesé lotésh.

Pse ndjehej kaq e lumtur né kété naté t€ pagjumé?

As né natén e paré té martesés, as kur kish ndjeré fémijén e paré,
nuk kishte ecur né udhét e giellit si sonte.

I shoqi flinte, aty prané trupit té saj. Ajo, i ndjente frymén me eré
duhani e gjoksin leshtor, qé i 1évizte dhe pérséri ndjehej larg tij, né ud-
héqielli, duke redur pas xixéllonjave.

Ajo e donte burrin dhe ai e donte até me njé urtési shpirtérore, por
sonte i dukej si i huaj. Sikur nuk e kishte njohur kurré...

Dhe Katina e vogél flinte, né krevatin e saj prej dru-arre, me krahun
e zgjatur nga e éma e me gishtat e gelur, sikur di¢ donte té kapte.

Marina e shihte vajzén dhe pérfytyronte veten té vogél, kur vente
pas té€ motrés e luante me ujin e govatés...

Cdo gjé, né kété naté-yjesh, ishte ndryshe. Edhe ajo ishte ndryshe.

“Po 1éviz, po mé qéllon me shkelma. Qenka shumé nevrik. Sa i hed-
hur génka! Vajtén katér muaj. Po, po, katér muaj qé ai rritet brenda
trupit tim. Sonte mé dérmoi me shkelma. Sonte ndjehem prapé néné.
Mbas pesé muajsh ai do té lindé. Si thashé? Ai? Hahaha... Po qesh si
budallagké. Thoné se vajzat jané té pa duruara, por me mua ndodh
ndryshe. Kush e di se ¢’bén aty brenda?! Bredh si uné népér yje?! Edhe
uné edhe Ai nuk dijmé se ku vemi sonte. Pas xixéllonjave té qiellit

ecim...

“Fiiiuuuuu, fiiivuuuu”

ZériiSofies: Uuuuuu, ¢mé gjeti!! Korba, vajza e vetme, uuuuuuuu. ..
Katina e voggl: O kroii dua mamang, ég...

Kambana e Labovés: Daaanguuuu ...

Kambana e fshatit: Daangéé, daaangéé,...

Ujét e kroit: Vdiq pa pritur, duke laré rrobat, fémija e katérmbédh-
jeté e Licajve, fshsh...
Ishte Java e Pashkés sé Madhe....

Né vend té epilogut
CERFITIKATE VDEKJE Nr. 6216

Emri e mbiemri: Sofia Lici

Daté lindja: 6 gusht 1860

Gjendja civile: E ve

Data e vdekjes: Mé 5 tetor 1956

Cicen néntédhjeté e gjashté vjecare e qau mbesa e vetme e Licajve

dhe Katina me dy binjakét e saj.

Sarandé, maj 1996

SHENIME PER AUTORIN

Biografia letrare

Thanas (Nase) Jani e ka nisur jetén né Stegopul t€ Lunxhérisé, Gjiro-
kastér, mé 25 maj 1947. Mésimet e para i mori né vendlindje, pastaj né
Kucové te shkolla “Gaqi Karakashi” e né Vloré, te shkolla “Ali Demi”,
ku mbaroi para-shkollén e mesme.

Né moshén katérmbédhjeté vjecare nisi studimet né shkollén ush-
tarake “Skénderbe” né Tirané, pér té vazhduar mé tej né Shkollén e
Larté Detare né qytetin e Vlorés dhe shkollén e Larté té Oficeréve né
Tirané. Ka studiuar edhe pér Letérsi, Dramé-Regjisuré, Filozofi, né
hapésirat qé i krijonte detyra ushtarake.

Prej vitit 1969 deri né vitin 1973 ka shérbyer né garnizonet e
Durrésit, Kugovés e té Beratit, oficer né A. K. A. dhe Shef i Kulturés sé
Divizionit té VI, Shef i Shtépisé té Kulturés sé Ushtarakéve, Berat.

Eshté i martuar me znj. Leonora Stefa (Jani), ish arsimtare dhe vole-
jbolliste e skuadrés “Tomorri’-Berat (1968-1971) Kané tre fémijé: En-
tela, Helidoni dhe Lisjani. Prej vitit 1997 jeton familjarisht né Athiné.

Veprimtaria Letrare:
Eshté autor i 18 librave né poezi e né prozé.
POEZI: “Po nesér”, “Uné dhe ti”, “Humbas udhét népér udhé” (né
greqisht), , “Lotét e hénés” (poemé pér fémijé), “Lirika’, “Sa vje¢ éshté

ky shekull?” , “Dashuria e Anés”-roman né vargje “Jeté e hutuar” (Toe-
na, 2007), “Si ndri¢on njé xixéllonjé” (Toena, 2009), “Det dashurie” -
lirikat e detit-2010

PROZE: “Unaza’-novelé, “Cmendina’- roman “Sulmuesi flu-
turues”-monografi, “Gruaja né Kafaz” tregime e novela (libri fitues i
Cmimit té Paré né Konkursin e vitit 2002 nga Lidhja e Botuesve té
Shqipérisé), “Pavli dhe Vasiligia’-novelé. , “Artistja e madhe Vio-
leta Manushi’-monografi, 2007, “Jorgo Zografi”-monografi, “Pér
Shqipériné”-2008, 2012.

Antologji & Revista Letrare

Ka pérgatitur dy Antologji té Klubit té Shkrimtaréve “Drita”

“Portat e harresés” dhe “Shtépia mbi rrota” (Botimet “TOENA’,
2001) Autor i antologjisé: “Itaka e fjalés” (Me poeté t€ kudondodhur
jashté Shqipérisé) — Botimet TOENA, 2007

Ka pérgatitur dhe botuar Albumin Letrar-Arkivor :

“Me Dritén, pér Dritén” (2000-2002)

Eshté themeluesi dhe botuesi i Revistés Letrare-Kulturore “Pelegrin’,
(pér shkrimtarét e kudondodhur jashté Shqipérisé). Reviste stinore, qé
botohet prej vitit 2004. Kjo Reviste ka Fituar Cmimin e vitit 2004,
dhéné nga Kryetari i UNESCO-S né Athiné. Kjo revisté shpérndahet
né té gjithé kontinentet ku ndodhen krijuesit e ikur nga Shqipéria.

Eshté pérgatités dhe botues i revistés letrare-historike: “Stegopuli”
(2005)

Krijimtaria e Nase Janit éshté pérfshiré né disa Antologji brenda

dhe jashté Shqipérisé.

Veprimtaria Shoqérore-atdhetare

Z. Thanas (Nase) Jani éshté nismétar i krijimit té Klubit té Shkrim-
taréve shqiptaré té kudondodhur né boté “Drita’, me qendér né Athiné
dhe i Shoqatés Kulturore — Atdhetare “Lunxhéria” (Dega - Athiné).

Klubi “Drita’, éshté i pari bashkim shkrimtarésh shqiptaré né Greqi
me shtrirje né gjithé qendrat qytetare né Greqi dhe ku kané emigruar
shkrimtaré shqiptaré népér boté.

Né Pesé-vjetorin e Krijimit, me propozim té shkrimtarit t¢ madh
Dritéro Agolli (Kryetar Nderi i kétij Klubi) Klubi “Drita” u Dekoruar
nga Presidenti i Republikés sé Shqipérisé, z. Alfred Moisiu me “Med-
alien e Mirénjohjes” Nr. Dekreti 4581 Tirané Dt. 30. 5. 2005

Klubi “Drita” ka fagen e vet né Internet http://dritapelegrin.blog-
spot.com dhe lidhet me gjithé krijuesit e kudondodhur me adre-
sat elektronike: thanasjani@gmail.com, dritaklub@yahoo.gr dhe
naselunxheria@yahoo.gr

Z. Nase Jani éshté i rizgjedhur Kryetar i kétij Klubi, me votim té
fshehté, né tre Mbledhjet e Pérgjithshme té Shkrimtaréve. Eshté Anétar
i Lidhjes sé Shkrimtaréve dhe Artistéve té Shqipérisé (Kur ekzistonte
kjo Lidhje), Anétar-mik i Lidhjes s¢ Shkrimtaréve t& Greqisé.

Dekorime:
Eshté dekoruar me:
o Medalien “Naim Frashéri”, Nr. dekreti 6609 Tirané: Daté 18. 08.
1982
o Urdhrin “Ylli i kuq”, Nr. dekreti 7175 Tirané Dt. 20. 11. 1098
e Urdhri “Naim Frashéri i Arté”, Nr. dekreti 5210 Tirané dt. 11. 5.
2007

« Diplomé Mirénjohje nga Lidhja e Botuesve té Shqipérisé (2008)
o Nder i Shoqatés sé Shkrimtaréve “Petro Marko’-Vloré. (qershor
2010)

Né skené:

Ka luajtur dhe vené né skené dramat, né qytetin e Kugovés e Beratit:
“Familja e Peshkatarit” e Sulejman Pitarkés, duke luajtur rolin kryesor
té Peshkatarit; “Lagja e Varfér” e Fadil Pagramit, né rolin kryesor té
Bacé Adnanit; né rolin e Kuestorit te “Kuestori’, etj.

Ka gené ideator dhe pérgatités i Almanakut Letrar “Naftétari Le-

trar” né Kugové, e para revisté letrare e kétij qyteti.

Vlerésime:
“Nase Jani, poet i shquar autentik!”
Dritéro Agolli

Eshté nderuar me disa Cmime letraré, brenda dhe jashté vendit.
Krijimtaria e tij éshté pérkthyer edhe né gjuhét: greqisht, rumanisht,
anglisht dhe italisht.

Vepra e tij letrare éshté vlerésuar nga kritika dhe personalitete té
letrave brenda Shqipérisé dhe jashté saj si: Akademikét Dritéro Agol-
li, Rexhep Qosja, studiuesit Perikli Jorgoni, Adriatik Kallulli, Fatmir
Terziu, shkrimtarét Faslli Haliti, Qazim Shemaj, Niko Kacalidha,
Stefan Martiko, Ylli Polovina, Myslim Maska, Luan Xhuli, Higmet
Megaj, Fatime Kulli, Vasil Qesari, Aleko Likaj, Robert Goro, Mimoza
Hametaj, shkrimtarja nga Kosova: Aishe Qorraj Kelmendi, studiuesi

kosovar Xheladin Mjeku, studiuesi nga Maqedonia Prof. Nehas Sopaj,

shkrimtarét greké Nasos Vajenas, Sotiris Dhimitriu, Petros Stratis (ish
Ambasador i Greqisé né Tirané), Kristos Tumanidhis, shkrimtarja
franceze Claude Chatron- Colliet, etj.

Eshté né Enciklopediné “Kugova’, Enciklopediné e Ushtarakéve té

Shquar Shqiptarg, vol. 2. dhe né Enciklopediné e Qarkut té Beratit.

